
Монгол Улсын Их Хурлын 2008 оны намрын ээлжит чуулганы 11 дүгээр сарын 13-ны өдөр /Пүрэв гариг/-ийн хуралдаан Төрийн ордны УИХ-ын чуулганы нэгдсэн хуралдааны танхимд 10 цаг 15 минутад эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 72 гишүүнээс 59 гишүүн ирж, 81.9 хувийн ирцтэй байв. Үүнд:


Чөлөөтэй: Ц.Батбаяр, Ж.Батсуурь, Л.Болд, Д.Лүндээжанцан, Х.Наранхүү, О.Чулуунбат, Ц.Элбэгдорж, З.Энхболд


Өвчтэй: Х.Баделхан, Су.Батболд, Ш.Сайхансамбуу, Ч.Улаан, Ц.Цэнгэл


Хоцорсон: Н.Батбаяр-1.10, Л.Гантмөр-1.00, Л.Гүндалай-0.45, Сү.Батболд 1.05, С.Оюун-1.40


Нэг.Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Монгол Улсын Ерөнхийлөгч Н.Энхбаяр, Ерөнхий сайд С.Баяр, Монголбанкны ерөнхийлөгч А.Батсүх, тэргүүн дэд ерөнхийлөгч Б.Энххуяг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх А.Туул, Эдийн засгийн байнгын хорооны референт Д.Цэцэгмаа нарын бүрэлдэхүүнтэй ажлын хэсэг байлцав.

Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төсөлтэй холбогдуулан Монгол Улсын Ерөнхийлөгч Н.Энхбаяр үг хэлэв.

Тогтоолын төслийн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Г.Занданшатар танилцуулав.

Байнгын хорооны санал, дүгнэлттэй холбогдуулан УИХ-ын гишүүн Б.Бат-Эрдэнэ, Э.Бат-Үүл, С.Бямбацогт, Ц.Даваасүрэн, Н.Ганбямба, Ж.Сүхбаатар нарын асуусан асуултад УИХ-ын гишүүн Ц.Баярсайхан, Г.Занданшатар, ажлын хэсгээс А.Батсүх нар хариулж, тайлбар хийв.

Дараахь зарчмын зөрүүтэй саналын томъёоллоор санал хураалт явуулав.

1.Төслийн зорилтын хэсгийн “нийгмийн амьжиргааны түвшинг хамгаалах” гэсний дараа “, эдийн засгийн бодит өсөлтийг дэмжих” гэж нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
43

Татгалзсан

10

Бүгд


53

81.1 хувиар санал дэмжигдлээ. 


2. Төслийн 1.1-ийг дараахь байдлаар өөрчлөн найруулах:

“1.1. Хэрэглээний үнийн индексээр илэрхийлэгдэх инфляцийн түвшинг нэг оронтой тоонд хадгалахын зэрэгцээ эдийн засгийн бодит өсөлтийг дэмжих мөнгөний бодлогыг хэрэгжүүлнэ.” гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
47

Татгалзсан

7

Бүгд


54

87.0 хувиар санал дэмжигдлээ. 


3. Төслийн 1.2-ын “хамгаалахад” гэснийг “хамгаалах, эдийн засгийн бодит өсөлтийг дэмжихэд” гэж өөрчлөх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
45

Татгалзсан

5

Бүгд


50

90.0 хувиар санал дэмжигдлээ. 


4. Төслийн 1.5-ыг дараахь байдлаар өөрчлөн найруулах:

“1.5 Гадаад валютын албан нөөцийг удирдахдаа түүний найдвартай байдал, төлбөр түргэн гүйцэтгэх чадварыг хангасны үндсэн дээр үр өгөөжийг нь нэмэгдүүлэхийн зэрэгцээ цэвэр албан нөөцийг импортын 17.7 долоо хоногийн төлбөрийг гүйцэтгэх хэмжээнээс доошгүй хэмжээнд байлгахад чиглэгдэнэ.” гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
42

Татгалзсан

7

Бүгд


49

85.7 хувиар санал дэмжигдлээ. 

5. Төсөлд шинээр “1.6. Алт, зэс, нефть зэрэг экспорт, импортын гол нэрийн бараа, түүхий эдийн үнийн ирээдүйн хандлагыг тодорхойлж, урьдчилсан таамаглал хийх чадавхийг бий болгох замаар санхүүгийн үүсмэл хэрэгслүүдийг хэрэглэн үнийн эрсдлийн зохицуулалт хийдэг болно.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
37

Татгалзсан

11

Бүгд


48

77.1 хувиар санал дэмжигдлээ. 

6. Төсөлд шинээр “1.7. Монголбанкинд тушаагдах алтны хэмжээ буурч төлбөрийн баланс, төсвийн орлого, валютын нөөцийн хэмжээнд сөргөөр нөлөөлж байгааг харгалзан Монголбанкинд тушаах алтны хэмжээг тухайн жилд олборлосон алтны хэмжээнд хүртэл нэмэгдүүлэх арга хэмжээг хууль, эрх зүйн хүрээнд холбогдох төрийн байгууллагуудтай хамтран хэрэгжүүлнэ.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
43

Татгалзсан

7

Бүгд


50

86.0 хувиар санал дэмжигдлээ. 

7. Төслийн 2 дугаар заалтын гарчгийг “Санхүүгийн салбарын тогтвортой байдлыг хангах, үр ашгийг нэмэгдүүлэх хүрээнд” гэж өөрчлөх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
43

Татгалзсан

7

Бүгд


50

86.0 хувиар санал дэмжигдлээ. 

8. Төсөлд шинээр “2.1. Банкны салбарын тогтвортой байдлыг хамгаалсан бодлого явуулна.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
41

Татгалзсан

8

Бүгд


49

83.7 хувиар санал дэмжигдлээ. 

9. Төсөлд шинээр “2.10. Хадгаламж эзэмшигчдийн эрх ашгийг хамгаалахад чиглэгдсэн хадгаламжийн даатгалын болон банкны хяналт шалгалтын нэгдсэн тогтолцооны эрх зүйн орчинг бүрдүүлнэ.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
44

Татгалзсан

4

Бүгд


48

91.7 хувиар санал дэмжигдлээ. 

10. Төсөлд шинээр “2.11. Жижиг, дунд үйлдвэрийг хөгжүүлэх зорилгоор урт хугацаатай, хөнгөлөлттэй зээлийн хэмжээг нэмэгдүүлнэ.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
40

Татгалзсан

8

Бүгд


48

83.3 хувиар санал дэмжигдлээ. 

11. Төсөлд шинээр “2.12. Банкны салбарын шударга бус өрсөлдөөнийг хянан зохицуулах, сумдад  банкны өрсөлдөөнийг нэмэгдүүлэх бодлогыг хэрэгжүүлнэ.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
38

Татгалзсан

10

Бүгд


48

79.2 хувиар санал дэмжигдлээ. 

12. Төсөлд шинээр “2.13. Гадаад зах зээлээс урт хугацаатай, бага хүүтэй эх үүсвэр татан авч арилжааны банкуудад байршуулах арга хэмжээ авч хэрэгжүүлнэ.” гэсэн заалт нэмэх гэсэн УИХ-ын гишүүн Н.Батбаяр, Д.Тэрбишдагва, А.Тлейхан нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
41

Татгалзсан

7

Бүгд


48

85.4 хувиар санал дэмжигдлээ. 

13. Төсөлд шинээр “3.2.Банкны салбарын тогтвортой байдал, мөнгөний бодлогын хэрэгжилтийн талаархи мэдээллийн ил тод байдлыг хангаж, санхүүгийн сахилга бат, хариуцлагыг сайжруулж, энэ талаар Төв банк, түүний хяналтын зөвлөлөөс Улсын Их Хурал /ЭЗБХ/-д улирал тутам тайлагнах журмыг хэвшүүлнэ.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
34

Татгалзсан

14

Бүгд


48

70.8 хувиар санал дэмжигдлээ. 

14. Төсөлд шинээр “3.7. Улсын Их Хурлаас Монголбанкинд тавих хяналтыг тогтмолжуулж, Төв банкны хяналтын зөвлөлийн бие даасан байдал,  эрх зүйн орчинг сайжруулна.” гэсэн заалт нэмэх гэсэн УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн 
43

Татгалзсан

4

Бүгд


47

91.5 хувиар санал дэмжигдлээ. 

15. Төсөлд шинээр “Арилжааны банкуудаас иргэдэд орон сууц худалдан авахад нь зориулан олгосон урт хугацаатай, бага хүүтэй зээлийн хэмжээг нэмэгдүүлэхэд чиглэсэн арга хэмжээг санхүүжүүлэхэд зориулсан 200.0 тэрбум төгрөгний зээлийн эх үүсвэрийг Засгийн газар, Монголбанкнаас хамтран хэрэгжүүлнэ.” гэсэн заалт нэмэх гэсэн УИХ-ын гишүүн Б.Батбаярын гаргасан, Эдийн засгийн байнгын хороо дэмжээгүй. Байнгын хорооны саналыг дэмжье.

Зөвшөөрсөн 
37

Татгалзсан

10

Бүгд


47

78.7 хувиар УИХ-ын гишүүн Б.Батбаярын санал дэмжигдсэнгүй. 

16. Төсөлд шинээр “Зээлийг 3 жилээс доошгүй, хүүг 7-8 хувиар тооцож олгох арга хэмжээг дэмжиж, Засгийн газраас арилжааны банкуудтай тогтвортой байдлын гэрээ байгуулж тохиролцоно.” гэсэн заалт нэмэх гэсэн УИХ-ын гишүүн Ц.Цэнгэлийн гаргасан, Эдийн засгийн байнгын хороо дэмжээгүй. Байнгын хорооны саналыг дэмжье.

Зөвшөөрсөн 
32

Татгалзсан

15

Бүгд


47

68.1 хувиар УИХ-ын гишүүн Ц.Цэнгэлийн санал дэмжигдсэнгүй. 

17.Төсөлд шинээр “Ашигт малтмалын болон байгалийн баялаг ашигласаны төлбөр, нөхөн сэргээлтийн тодорхой хувийг урьдчилан төлүүлэх зарчмыг баримтлана.” гэсэн заалт нэмэх гэсэн УИХ-ын гишүүн Ц.Цэнгэлийн гаргасан, Эдийн засгийн байнгын хороо дэмжээгүй. Байнгын хорооны саналыг дэмжье.

Зөвшөөрсөн 
43

Татгалзсан

10

Бүгд


53

81.1 хувиар УИХ-ын гишүүн Ц.Цэнгэлийн санал дэмжигдсэнгүй. 

Төрөөс мөнгөний бодлогын талаар 2009 онд баримтлах үндсэн чиглэл батлах тухай” УИХ-ын тогтоолын төслийг анхны хэлэлцүүлгээр нь батлах Эдийн засгийн байнгын хорооноос гаргасан горимын саналыг дэмжье.

Зөвшөөрсөн 
38

Татгалзсан

9

Бүгд


47

80.9 хувиар горимын санал дэмжигдлээ.

УИХ-ын гишүүн Г.Занданшатар “Төсөлд шинээр “3.2.Банкны салбарын тогтвортой байдал, мөнгөний бодлогын хэрэгжилтийн талаархи мэдээллийн ил тод байдлыг хангаж, санхүүгийн сахилга бат, хариуцлагыг сайжруулж, энэ талаар Төв банк, түүний хяналтын зөвлөлөөс Улсын Их Хурал /ЭЗБХ/-д улирал тутам тайлагнах журмыг хэвшүүлнэ.” гэсэн заалт нэмэх 13 дугаар саналыг татаж авснаа мэдэгдэв.

Д.Дэмбэрэл:-“Төрөөс мөнгөний бодлогын талаар 2009 онд баримтлах үндсэн чиглэл батлах тухай” УИХ-ын тогтоолын төслийг баталъя.

Зөвшөөрсөн 
40

Татгалзсан

8

Бүгд


48

83.3 хувиар “Төрөөс мөнгөний бодлогын талаар 2009 онд баримтлах үндсэн чиглэл батлах тухай” УИХ-ын тогтоол батлагдлаа.

Уг асуудлыг 12 цаг 03 минутад хэлэлцэж дуусав.

Хоёр.Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох хуулиудад зохих нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Засгийн газрын ХЭГ-ын тэргүүн дэд дарга Ш.Солонго, хуулийн хэлтсийн дарга Д.Түвшинтөр, шинжээч Д.Мөнх-Эрдэнэ, Хууль зүй, дотоод хэргийн яамны газрын дарга Ц.Цолмон, Сангийн яамны хууль зүйн газрын орлогч дарга Б.Ганбат, тус яамны хэлтсийн дарга Б.Нямаа, ахлах мэргэжилтэн С.Мөнгөнцэцэг, УИХ-ын Тамгын газрын зөвлөх Н.Цогтсайхан, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.

Тогтоолын төслийн талаархи төсөл санаачлагчийн илтгэлийг Монгол Улсын шадар сайд М.Энхболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн Х.Жекей, Н.Ганбямба, Д.Тэрбишдагва нарын асуусан асуултад, Шадар сайд М.Энхболд хариулж, тайлбар хийв.

Төрийн байгуулалтын байнгын хорооны хэлэлцэх эсэх асуудлаар гаргасан санал дүгнэлтийг УИХ-ын гишүүн Ж.Сүхбаатар танилцуулав.

Байнгын хорооны санал дүгнэлттэй холбогдуулан УИХ-ын гишүүн Г.Занданшатарын асуусан асуултад УИХ-ын гишүүн Д.Дондог хариулж, тайлбар хийв.

Д.Дэмбэрэл:-Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох хуулиудад зохих нэмэлт, өөрчлөлт оруулах тухай хуулийн төслүүдийг хэлэлцье.

Зөвшөөрсөн

41

Татгалзсан

8

Бүгд


49

83.7 хувийн саналаар Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох хуулиудад зохих нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Өглөөний хуралдаан 13 цаг 00 минутад завсарлав.

Оройн нэгдсэн хуралдаан 16 цаг 25 минутад эхэлж, ирвэл зохих 72 гишүүнээс 58 ирж, 80.5 хувийн ирцтэй байв. Үүнд:

Чөлөөтэй: Ц.Батбаяр, Ж.Батсуурь, Л.Болд, Д.Лүндээжанцан, Х.Наранхүү, О.Чулуунбат, Ц.Элбэгдорж, З.Энхболд


Өвчтэй: Х.Баделхан, Су.Батболд, Ш.Сайхансамбуу, Ч.Улаан, Ц.Цэнгэл, Д.Ганхуяг
Гурав.Хувь хүний орлогын албан татварын тухай хуульд нэмэлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн яамны Хууль эрх зүйн газрын дарга Б.Магнайсүрэн, тус яамны хэлтсийн дарга Ж.Ганбат, мэргэжилтэн Э.Алтанзул, Үндэсний татварын ерөнхий газрын хэлтсийн дарга Б.Эрдэнэбаатар, улсын байцаагч Б.Бадрал, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Б.Чойжилсүрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүн С.Бямбацогтын асуусан асуултад УИХ-ын гишүүн Б.Чойжилсүрэн хариулж, тайлбар хийв.

Д.Дэмбэрэл:-1.Төслийн 1 дүгээр зүйлийн 271.4 дэх хэсгийг дор дурдсанаар өөрчлөх:

“271.4.Илүү төлсөн хувь хүний орлогын албан татварыг дор дурдсан журмаар албан татвар төлөгчид буцаан олгоно:

271.4.1.хувь хүний орлогын албан татварыг илүү төлсөн албан татвар төлөгч нь түүнийг буцаан авах хүсэлтээ татварын тооцоо хийж, тайлан тушаах үедээ харьяалах татварын албанд бичгээр гаргах,

271.4.2.харьяалах татварын алба энэ хуулийн 271.4.1-д зааснаар ирүүлсэн хүсэлтийг хүлээн авснаас хойш ажлын 20 хоногт багтаан хянаж, буцааж олгох албан татварын хэмжээг тодорхойлон, энэ тухайгаа албан татвар төлөгчид бичгээр мэдэгдэж, албан татвар төлөгчийн нэр, регистрийн дугаар, харилцагч банкны дансны дугаар, буцааж олгох албан татварын хэмжээг тодорхойлсон саналыг ажлын 5 хоногт багтаан аймаг, нийслэлийн Засаг даргын Тамгын газрын санхүүгийн асуудал эрхэлсэн нэгжид хүргүүлэх,

271.4.3.аймаг, нийслэлийн Засаг даргын Тамгын газрын санхүүгийн асуудал эрхэлсэн нэгж энэ хуулийн 271.4.2-т заасан саналыг хүлээн авснаас хойш ажлын 10 хоногт багтаан албан татварыг буцаан олгох” гэсэн УИХ-ын гишүүн Б.Чойжилсүрэн, Ш.Сайхансамбуу, Ц.Сэдванчиг, Д.Дамба-Очир нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

33

Татгалзсан

11

Бүгд 


44

75.0 хувиар санал дэмжигдлээ.

 2.Төслийн 1 дүгээр зүйлийн 271.6 дахь хэсгийн “улсын” гэснийг тус тус “орон нутгийн” гэж, “хэтрэхээргүй” гэснийг “хэтрэхгүй” гэж өөрчлөх УИХ-ын гишүүн Б.Чойжилсүрэн, Ш.Сайхансамбуу, Ц.Сэдванчиг, Д.Дамба-Очир нарын гаргасан, Төсвийн байнгын хороо дэмжсэн саналыг дэмжье.

Зөвшөөрсөн

33

Татгалзсан

12

Бүгд 


45

73.3 хувиар санал дэмжигдлээ.

Хувь хүний орлогын албан татварын тухай хуульд нэмэлт оруулах тухай хуулийн төслийг анхны хэлэлцүүлгээр нь батлах Төсвийн байнгын хорооны горимын саналыг дэмжье.

Зөвшөөрсөн

27

Татгалзсан

16

Бүгд 


43

62.8 хувиар горимын санал дэмжигдлээ.

Хувь хүний орлогын албан татварын тухай хуульд нэмэлт оруулах тухай хуулийн төслийг баталъя.

Зөвшөөрсөн

36

Татгалзсан

7

Бүгд 


43

83.7 хувиар Хувь хүний орлогын албан татварын тухай хуульд нэмэлт оруулах тухай хууль батлагдлаа.

Уг асуудлыг 16 цаг 42 минутад хэлэлцэж дуусав.

Дөрөв.Нэмэгдсэн өртгийн албан татварын хувь, хэмжээ тогтоох тухай хуульд өөрчлөлт оруулах тухай, Тогтоолд өөрчлөлт оруулах тухай /хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, тус яамны газрын дарга П.Баянмөнх, мэргэжилтэн Н.Оюунсувд, УИХ-ын Тамгын газрын зөвлөх Ж.Бямбадулам, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Тогтоолын төслийн талаархи төсөл санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Т.Бадамжунай танилцуулав.

Төсөл санаачлагчийн илтгэлтэй холбогдуулан УИХ-ын гишүүн Р.Раш, Р.Гончигдорж, Д.Одбаяр нарын асуусан асуултад, ажлын хэсгээс Т.Бадамжунай хариулж, тайлбар хийв.

Төсвийн байнгын хорооны хэлэлцэх эсэх асуудлаар гаргасан санал дүгнэлтийг УИХ-ын гишүүн Д.Очирбат танилцуулав.

Тогтоолын төслийн талаар гаргасан УИХ дахь Ардчилсан Намын бүлгийн санал, дүгнэлтийг УИХ-ын гишүүн Г.Батхүү танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Баярсайханы асуусан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.

УИХ-ын гишүүн Ч.Сайханбилэг, Р.Гончигдорж нар санал хэлэв. 

Д.Дэмбэрэл:-Нэмэгдсэн өртгийн албан татварын хувь, хэмжээ тогтоох тухай хуульд өөрчлөлт оруулах тухай, Тогтоолд өөрчлөлт оруулах тухай хуулийн төслүүдийг хэлэлцье.

Зөвшөөрсөн

35

Татгалзсан

16

Бүгд


51

68.6 хувиар Нэмэгдсэн өртгийн албан татварын хувь, хэмжээ тогтоох тухай хуульд өөрчлөлт оруулах тухай, Тогтоолд өөрчлөлт оруулах тухай хуулийн төслүүдийг хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 17 цаг 10 минутад хэлэлцэж дуусав.

Тав.Үндсэн хуулийн цэцийн 2008 оны 08 дугаар дүгнэлтийн тухай /Эрүүгийн байцаан шийтгэх хуулийн 418 дугаар зүйлийн 418.2 дахь хэсэгт “...шүүхийн шийдвэрт гомдол гаргахгүй” гэж заасан нь Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай/

Хэлэлцэж буй асуудалтай холбогдуулан Үндсэн хуулийн цэцийн орлогч дарга Н.Жанцан, УИХ-ын Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав.

Үндсэн хуулийн цэцийн дүгнэлтийн талаар Үндсэн хуулийн цэцийн орлогч дарга Н.Жанцан танилцуулга хийв.

Танилцуулгатай холбогдуулан УИХ-ын гишүүн Р.Гончигдоржийн асуусан асуултад ажлын хэсгээс Н.Жанцан хариулт өгөв.

Хууль зүйн байнгын хорооны дүгнэлттэй холбогдуулан гаргасан санал, дүгнэлтийг УИХ-ын гишүүн Б.Бат-Эрдэнэ танилцуулав.

УИХ-ын гишүүн Р.Гончигдорж, Х.Жекей, Ц.Нямдорж нар санал хэлэв.

Д.Дэмбэрэл:-Үндсэн хуулийн цэцийн 2008 оны 08 дугаар дүгнэлтийг хүлээн зөвшөөрөх нь зүйтэй гэсэн саналыг дэмжье.

Зөвшөөрсөн 
29

Татгалзсан

12

Бүгд


41

70.7 хувиар санал дэмжигдлээ.

Эрүүгийн байцаан шийтгэх хуульд өөрчлөлт оруулах тухай хуулийн төслийг баталъя.

Зөвшөөрсөн 
34

Татгалзсан

9

Бүгд


43

79.1 хувиар Эрүүгийн байцаан шийтгэх хуульд өөрчлөлт оруулах тухай хууль батлагдлаа.

Үндсэн хуулийн цэцийн 2008 оны 08 дугаар дүгнэлтийн тухай УИХ-ын тогтоолыг баталъя.

Зөвшөөрсөн 
23

Татгалзсан

20

Бүгд


43

53.5 хувиар Үндсэн хуулийн цэцийн 2008 оны 08 дугаар дүгнэлтийн тухай УИХ-ын тогтоол батлагдлаа.

Уг асуудлыг 17 цаг 40 минутад хэлэлцэж дуусав.

Зургаа.Үндсэн хуулийн цэцийн 2008 оны 09 дүгээр дүгнэлтийн тухай
Хэлэлцэж буй асуудалтай холбогдуулан Үндсэн хуулийн цэцийн орлогч дарга Н.Жанцан байлцав.

Үндсэн хуулийн цэцийн 2008 оны 09 дүгээр дүгнэлтийн талаар Үндсэн хуулийн цэцийн орлогч дарга Н.Жанцан танилцуулга хийв.

УИХ-ын гишүүд Үндсэн хуулийн 09 дүгээр дүгнэлтийг сонсов.

Уг асуудлыг 17 цаг 42 минутад хэлэлцэж дуусав.

Долоо.Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Төрийн байгуулалтын байнгын хорооны референт Г.Чагнаадорж байв.

Тогтоолын төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Р.Гончигдорж, Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн П.Алтангэрэл, Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Д.Оюунхорол, Төсвийн болон Эдийн засгийн байнгын хорооны санал, дүгнэлтийг УИХ-ын гишүүн Р.Буд, Хууль зүйн байнгын хорооны санал, дүгнэлтийг УИХ-ын гишүүн Б.Бат-Эрдэнэ, Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог нар танилцуулав.

Найм. Эцсийн найруулга

Улсын Их Хурлын дарга Д.Дэмбэрэл Эрүүгийн байцаан шийтгэх хуульд өөрчлөлт оруулах тухай Монгол Улсын хууль /17.43 цаг/, Үндсэн хуулийн цэцийн 2008 оны 08 дугаар дүгнэлтийн тухай УИХ-ын тогтоолын /18.00 цаг/ эцсийн найруулгыг уншиж танилцуулав.

Дээрх хууль, тогтоолын эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов.

10.55-11.00 цагт Баянхонгор аймгийн Богд сумын иргэд, 11.35-11.40 цагт Дорноговь аймгийн Сайншанд суын 2-р сургуулийн багш, ажилчид,12.00-12.05 цагт Засгийн газрын ХЭГ-ын холбогдох албан тушаалтантай уулзсан хүмүүс, 12.28-12.32 цагт Монгол Оюутны холбооны шилдэг оюутнууд, 15.00-15.05 цагт Булган аймгийн Хишиг-Өндөр сумын сургуулийн багш, ажилчид, 16.40-16.45 цагт Дорнод аймгийн Хэрлэн сумын 8-р дунд сургуулийн багш нар, 16.50-16.55 цагт Хөвсгөл аймгийн Бүрэнтогтох сумын сургуулийн багш нар, 16.55-17.00 цагт Завхан аймгийн Тэлмэн сумын дунд сургуулийн багш нар, МУИС-ийн Хууль зүйн сургуулийн оюутнууд, 17.15-15.20 цагт Баянхонгор аймгийн Эрдэнэмандал ахлах сургуулийн багш нар УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/

Хуралдаан 18 цаг 00 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА


УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 11 ДҮГЭЭР

САРЫН 13-НЫ ӨДӨР (ПҮРЭВ ГАРАГ)-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 25 минутад эхлэв.


Д.Дэмбэрэл: -Хуралдаан эхлэх бэлэн болж байна. Орж ирээгүй гишүүд З.Алтай, Д.Арвин, Х.Бадамсүрэн, Х.Баделхан, Д.Батбаяр, Ц.Батбаяр,  Су.Батболд, Х.Баттулга, Г.Баярсайхан, С.Бямбацогт, Н.Ганбямба, Л.Гүндалай, Ц.Даваасүрэн, Д.Дамба-Очир, Д.Загджав, Г.Занданшатар, Э.Мөнх-Очир, Ц.Нямдорж , Д.Одбаяр, Д.Одхүү, Д.Очирбат,  Д.Оюунхорол, Ц.Сэдваанчиг, Д.Тэрбишдагва, Ц.Цэнгэл, Б.Чойжилсүрэн, Ж.Энхбаяр, шадар сайд М.Энхболд, Н.Энхболд, Ө.Энхтүвшин гишүүдийг хуралдааны танхимд урьж байна.
Өнөөдөр Засгийн газрын гишүүд цөм хуралдаанд ирэх юм. Л.Болд, Д.Лүндээжанцан, Х.Наранхүү, Ч.Улаан, О.Чулуунбат, Ц.Элбэгдорж, З.Энхболд гишүүд гадаадад томилолтоор ажиллаж байна. Баделхан, Су.Батболд, Г.Батхүү, Ч.Сайхансамбуу гишүүд өвчтэй байна. Бусад гишүүд хуралдаанд орох боломжтой байна.


Хэвлэл, мэдээллийнхнийг оруулчихъя.


Эрхэм гишүүд ээ. Та бүхний энэ өдрийн амгаланг айлтгая. Өнөөдрийн хуралдааны ирц одоогоор 54,1 хувийн ирцтэй байна. Ийм учраас УИХ-ын 2008 оны намрын чуулганы 11 дүгээр сарын 13-ны өдрийн нэгдсэн хуралдааныг нээснийг мэдэгдье.


Хуралдаанаар хэлэлцэх асуудлын төлөвлөгөөг танилцуулъя. 


Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төсөл /анхны хэлэлцүүлэг/, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох зарим хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх, Хүн амын орлогын албан татварын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/, Нэмэгдсэн өртгийн албан татварын хууль, татварын хувь хэмжээ тогтоох тухай хуульд өөрчлөлт оруулах тухай тогтоолын төслийг хэлэлцэх эсэх, Үндсэн хуулийн цэцийн 2008 оны 8 дугаар сарын 8 дугаар дүгнэлт, Үндсэн хуулийн цэцийн 2008 оны 9 дүгээр дүгнэлт, Монгол Улсын Засгийн газрын 2008-2012 оны  үйл ажиллагааны хөтөлбөр батлах тухай УИХ-ын тогтоолын төсөл, бусад  асуудал гэсэн ийм хэлэлцэх асуудлууд байна.


Эрхэм гишүүд ээ, Монгол Улсын Ерөнхийлөгч өө, Монгол Улсын Ерөнхий сайд аа. Өнөөдрийн УИХ-ын чуулганд Монгол Улсын Ерөнхийлөгч Н.Энхбаяр үг хэлэхээр хүрэлцэн ирсэн байна. Монгол Улсын эдийн засаг, нийгмийг 2009 онд хөгжүүлэх үндсэн чиглэл, Монгол Улсын 2009 оны төсвийн төслийг чуулганаар хэлэлцэж байгаатай холбогдуулж одоо Монгол Улсын Ерөнхийлөгч үг хэлнэ. Ерөнхийлөгч таныг индэрт урьж байна.


Н.Энхбаяр/Монгол Улсын Ерөнхийлөгч/: -УИХ-ын дарга, эрхэм гишүүд ээ, Ерөнхий сайд, Засгийн газрын гишүүд ээ. Монгол улсыг 2009 онд хөгжүүлэх үндсэн чиглэл, төрөөс баримтлах мөнгөний бодлого, улсын төсөв, түүний дунд хугацааны төсөөллийг УИХ-аар хэлэлцэж байгаатай холбогдуулан төрийн тэргүүний хувьд уламжлал ёсоор өөрийн байр суурийг илэрхийлж, санал, бодлоо та бүхэнтэй хуваалцъя.


Энэ оны эхээр УИХ-аас баталсан Монгол улсыг 2021 он хүртэл хөгжүүлэх цогц бодлогын баримт бичгийг хэрэгжүүлж эхлэх хариуцлагатай гарааны торгон шугам дээр хамтарсан Засгийн газар зогсож байгааг юуны өмнө онцлон тэмдэглэе. Үндэсний хөгжлийн цогц бодлогыг амжилттай хэрэгжүүлж, ард түмнийхээ хүлээлтийг биелүүлэхэд УИХ, Засгийн газраас нэн түрүүнд хариуцлагатай байдал, бүтээлч чанар, хурдтай үйл ажиллагаа шаардагдах нь ойлгомжтой. Харамсалтай нь сүүлийн үед дэлхийн санхүүгийн хямрал гүнзгийрч, эдийн засгийн хямралын шинжтэй болж эхлээд байгаа нь улс орныхоо нийгэм, эдийн засгийн хөгжил аюулгүй байдлыг баталгаажуулахад үйл ажиллагаагаа чиглүүлэх үүрэгтэй УИХ, Засгийн газрын нуруун дээрх ачааллыг улам ихээр нэмэгдүүлж байна.


1.Үндсэн чиглэлийн тухайд. Монгол улсын эдийн засаг, нийгмийг 2009 онд хөгжүүлэх үндсэн чиглэл, 2009 оны улсын төсөв, төрийн мөнгөний бодлого зэрэг баримт бичгүүдийг агуулга, зорилт нь Монгол улсын мянганы хөгжлийн зорилтод суурилсан Үндэсний хөгжлийн цогц бодлого, баримт бичигт томъёолсон хөгжлийн зорилтуудад тулгуурлаж байгаа нь сайшаалтай байна. Үүнтэй холбогдуулж тухайн үеийн шатанд хэрэгжих баталгаа бүхий Үндэсний хөгжлийн цогц бодлогын зорилтуудыг жил бүрийн үндсэн чиглэлд тусган боловсруулж, төсвийн хүрээний мэдэгдэлтэй хамт УИХ-ын хаврын чуулганд өргөн барьж, батлуулдаг болохоор Засгийн газраас гаргаж байгаа санаачилгыг дэмжиж байна.


2.Үндсэн чиглэлд тусгагдсан томоохон асуудал, зорилтуудыг амжилттай шийдвэрлэх нь хамтарсан Засгийн газрын мөрийн хөтөлбөрийн бодитой хэрэгжилт, ухаалаг шийдвэр, шуурхай үйл ажиллагаанаас ихээхэн шалтгаалахыг энд сануулан хэлье. Томоохон зорилтуудыг шинээр дэвшүүлэн тавьж, бодит ажил болгохын зэрэгцээ урьдах жилүүдээс уламжлан хэрэгжүүлсэн төсөл, хөтөлбөрүүдийг чанаржуулж, өргөжүүлэн ажиллах нь ч бас чухал юм. Тухайлбал, “Сургуулийн хүүхдийн үдийн хоол”, “Хүүхэд бүрт нэг компьютер“ зэрэг хөтөлбөрүүдийг энд зориуд дурдъя.


Монгол Улсын санаачилгаар Зүүн хойд Азийн орнуудын байгаль орчны өөрчлөлтийн асуудлаархи чуулга, уулзалт ойрын үед хийгдэхээр төлөвлөгдөж байгаа билээ. Үүнтэй холбогдуулж хэлэхэд Засгийн газраас хүрээлэн буй байгаль орчноо арчлан хамгаалах, түүний тэнцвэрт байдлыг хангах, сэргээн хөгжүүлэх талаар ихээхэн идэвхт санаачилга гаргаж, боломж бололцоогоо дайчилж ажиллахыг уул, ус ургамал байгалиа шүтэн дээдэлсээр ирсэн өргөн түмэн маань хүсэн хүлээж байна. Тухайлбал, цөлжилттэй тэмцэх үндэсний хөтөлбөрийг шинээр эхлүүлэх, улс үндэсний хөтөлбөрийн хугацааг сунгаж, бүрэн хэрэгжүүлэх, иргэдийн хариуцлага, нийгмийн ухамсрыг дээшлүүлж, хүүхэд, залуучуудад эх оронч үзэл, хүмүүжил төлөвшүүлэх үндсэн зорилт бүхий “Иргэний боловсрол” хөтөлбөрийг нэн даруй батлан орон даяар хэрэгжүүлж эхлэх нь зүйтэй гэж үзэж байна. Цаашлаад үндэсний хөтөлбөрүүдийн хэрэгжилт, үр нөлөөг сайжруулахын тулд тэдгээрийн хэрэгжих цаг хугацаа, хэмжигдэх төсөв хөрөнгө, санхүүжих эх үүсвэрийг Засгийн газраас нарийвчлан тооцож, УИХ-аар батлуулан хэрэгжүүлдэг байх нь оновчтой арга зам байж болох юм.


3. Монгол Улсын мянганы хөгжлийн 2015 он хүртэлх зорилтуудыг 2005 онд баталснаас хойш багагүй хугацаа өнгөрсөн хэдийд ч энэхүү зорилтуудын бодит хэрэгжилт удаашралтай, хүрсэн үр дүн хангалтгүй, хоорондын уялдаа, холбоо сул байгаад мэргэжилтнүүд шүүмжлэлтэй хандаж буй  нь эдгээрийг хэрэгжүүлэхэд оролцоотой хэн бүхний цаашдын үйл ажиллагаандаа анхаарах асуудал яах аргагүй мөн. Ялангуяа ядуурлын түвшин өндөр хэвээрээ байж, орлогын тэгш бус хуваарилалт даамжирч, эдийн засгийн өсөлтийн үр шимийн дийлэнх хувийг амьдралын боломж сайтай цөөн тооны хүмүүс хүртсээр байвал ядуу иргэдийн тоог 2015 он гэхэд 50 хувиар бууруулахаар дэвшүүлсэн зорилт биелэгдэхгүйд хүрч болзошгүйг тооцож нухацтай дүгнэлт хийх хэрэгтэй байна.


Статистикийн тоо баримтаас авч үзвэл бүртгэл бүхий ажилгүйдэлтийн тоо 31 мянган орчим байгаа ажээ. Гэтэл Засгийн газраас дэвшүүлж байгаа зорилтод 60 мянгаас доошгүй ажлын байр бий болгоно гэж тусгагдсан байна. Энэ хоёр тооноос харвал та бид наад зах нь ажилгүй хүн бүрийг нарийвчлан бүртгэж чаддаггүй нь тодорхой байна. Ийм төрлийн бүртгэлийн ажил өм цөм дутуу, хийдэл, завсардалтай хийгддэгээс бодит бус тооцоо бий болж, энэ нь эргээд ажилгүйдлийг бууруулахаар хийгдэж байгаа аливаа ажил эзнээ олдоггүй, дорвитой үр дүнд хүрдэггүйн нэг үндсэн шалтгаан болж байна. Гэтэл тэрхүү амьгүй, дутуу, дулимаг тоо бүрийн цаана амьд хүн байгаа. Тийм болохоор ийм будлиан бүхий тоонуудаа хаа, хаанаа цэгцэлж, бүтэл муутай ажлуудаа үр дүнтэй болгохын тулд  ажил хариуцсан хүмүүс идэвх санаачилга гарган 2009 онд ажилгүй хүн нэг бүрийг бүртгэж, ажилгүй суугаа  шалтгааныг нь тогтоож, ажилтай болгох арга замуудыг сүвэгчилж олж ажиллахыг санал болгож байна. Ингэж чадваас бид бүхэн шаардагдах ажлын байранд Засгийн газраас тооцоолж гаргасан 60 мянгаас их, бага алин болохыг бодитойгоор тогтоож, ядууралтай тэмцэх ажлаа илүү үр дүнтэй хийх бололцоотой болно. 


4.Ядууралтай тэмцэх хамгийн оновчтой арга бол ажлын байр бий болгох. Харин ажлын байр бий болгох гол арга нь үйлдвэрлэлийг хөгжүүлэх явдал мөн гэдэгтэй хэн ч маргалдахгүй биз ээ.  Ийм учраас миний бие УИХ, Засгийн газарт хандан 2009 оныг үйлдвэрлэлийг дэмжих жил болгохыг санал болгож байна. Үйлдвэрлэлийг дэмжих жил болгоно гэдгийн цаана юуны түрүүн ажлын байрыг хамгийн олноор бий болгодог жижиг, дунд үйлдвэрийг дэмжиж, хөгжүүлэх бодлого оршиж байгаа юм. Тухайлбал, энэ бодлогын хүрээнд аймаг, дүүрэг бүрт 

2 тэрбум төгрөгөөс доошгүй хөрөнгө бүхий жижиг, дунд үйлдвэрийг хөгжүүлэх сан байгуулах зэрэг олон, олон бүтээлч ажлуудыг санаачлан ажиллаж, хэрэгжүүлэн гүйцэтгэх боломж байгаа гэж үзэж байна.


5.Үйлдвэрлэлйг дэмжих жилийн хүрээнд олон жил яригдсан хэдий ч, хэрэгжилт нь удаашралтай байгаа уул, уурхай, эрчим хүчний томоохон төсөл, хөтөлбөрүүдийг эдийн засгийн эргэлтэд оруулах бодлого боловсрогдож, бодит ажил болон хэрэгжих ёстой. Орчин үед төр, засгийн үйл ажиллагааны үр дүнг үнэлж цэгнэхдээ байгаа хөрөнгө мөнгөө оновчтой зарцуулсан эсэх буюу хөнжлийнхөө хэрээр хөлөө жийсэн эсэхийг харгалзан үзэхийн зэрэгцээ, хамгийн гол нь бий болсон боломжийг бүрэн дүүрэн ашигласан эсэхийг харгалзан үздэг болжээ.


Боломж бүхэн мөнх бус. Өөрөөр хэлбэл, боломжууд бүрдэх, бас сарних цаг хугацаатай байдаг. Энэ шалгуураар дүгнэвэл бүрдсэн боломжийг ашиглаж чадаагүйгээрээ та бид тааруухан гэсэн дүнг авч байна. Тааруухан гэсэн дүн бол үнэн хэрэг дээрээ ашигт малтмалын үнэ өндөр байсан сүүлийн жилүүдэд буюу алтан боломж бүхий энэ хугацаанд Монголд дорвитой хөрөнгө оруулалт хийгдсэнгүй, томоохон төсөл хөтөлбөр хэрэгжсэнгүй. Үүнийг дагаж байнгын ажлын байр олноор бий болсонгүй гэсэн үг юм. Ийм нөхцөл байдалд нухацтай дүгнэлт хийж, УИХ, Засгийн газар эрчим  хүч, уул, уурхайн томоохон төсөл хөтөлбөрүүдийг 2009 онд багтааж эдийн засгийн эргэлтэд оруулах асуудалд анхаарлаа төвлөрүүлж, тодорхой үр дүн гаргах шаардлагатай байгааг зориуд онцлон тэмдэглэе.


Энэ ажлыг хэрэгжүүлэхдээ Эрдэнэт үйлдвэрийг байгуулж, ашиглалтад оруулахад баримталсан зарчим зэрэг шалгарсан туршлагуудыг харгалзан үзэх нь үр дүнтэй байх болно хэмээн бодож байгаагаа дахин давтан хэлье. Мөн  2009 онд багтаан “Эх орны хишгийг хүртээх” хууль, эрх зүйн орчныг бүрдүүлэх, тодорхой хуримтлал бий болгох зэрэг ажлыг эхлүүлэх нь зүйтэй гэж үзэж байна.


6.Засгийн газрын хийсэн тооцоогоор ирэх 4 жилийн хугацаанд буюу хамтарсан Засгийн газрын мөрийн хөтөлбөр бүрэн хэрэгжихэд 30 тэрбум ам.доллараас доошгүй хөрөнгө шаардагдаж байгаа ажээ. Үндсэн чиглэл Засгийн газрын мөрийн хөтөлбөртэй нягт уялдсан байх учиртай тул дээрх 30 тэрбум ам.долларын чухам хэдэн хувь  2009 оны үндсэн чиглэлд тусгагдах ёстой вэ гэдгийг нарийвчлан судалж үзэх хэрэгтэй байна. Цаашид ч жил бүр үндсэн чиглэл болон төсөвт үүнийг тооцоолон тусгаж байх нь мөрийн хөтөлбөрийн хэрэгжилтийг бодит ажил болгохын нэг чухал үндэс болох юм.


7.Олон улсын нягтлан бодох бүртгэл, аудитын нэр хүнд бүхий Уотэр Хаус Куперс /Price Water HouseCooper/ байгууллагаас татварын орчин, бизнес хийх нөхцөлийн талаар саяхан явуулсан судалгаагаар Монгол улс нэлээд хойгуур давхиж, олон үзүүлэлтээр сүүл мушгиж байна. Энэ жишээ зөвхөн татварын хувь хэмжээг бууруулснаар бизнесийн болон татварын таатай орчин бүрддэггүй ажээ гэдгийг бэлхнээ харуулж байна. Бизнесийн салбарын үйл ажиллагаанд оролцох төрийн оролцоог зохистой төвшинд хүртэл бууруулах, хүнд суртал, бүх төрлийн дарамт, чирэгдлийг багасгах, авлигатай тэмцэх, бүхэлдээ сайн засаглалыг нэвтрүүлэх замаар бизнесийн таатай орчинг бүрдүүлдэг нь ойлгомжтой байна. Гэтэл манайд төсвийн орлого, зарлагын дотоодын нийт бүтээгдэхүүнд эзлэх хувь хэмжээ 37,7 хувьтай байгаа нь төрөөс бизнесийн ажилд хэтэрхий ихээр хутгалдаж, хувийн секторын эзэлж буй орон зайг хумж, хөгжлийнх нь хурдыг сааруулж байгааг харуулж байгаа хэрэг юм. 

Ийм олон жил үргэлжилж байгаа зохисгүй байдал, явцгүй үйлдлийг богино хугацаанд засаж залруулах нь ядуурлыг бууруулж, ажлын байрыг нэмэгдүүлж, “Үйлдвэрлэлийн жил”-ийг үр дүнтэй зохион байгуулахад чухал хувь нэмэр болох болно.

Төсвийн төслийн талаар  санал бодлоо хуваалцъя.
1.Сүүлийн жилүүдэд Монгол Улсын төсөв ашигтай гарч байсан хэдий ч 2007-2008 онд төсвийн зарлагын өсөлт ДНБ-ний өсөлтөөс түрүүлсэн зохисгүй харьцаа үүссэн нь юуны түрүүн анхаарал татаж байна.

Монгол Улсын нэгдсэн төсвийн зардал дэлхийн бусад улс орнуудтай зэрэгцүүлэхэд өөрийн эдийн засгийн боломж, хэр хэмжээнээс хэтэрсэн өндөр түвшинд хүрсэн байна. Дэлхийн эдийн засгийн форумаас гаргасан “Дэлхий дахины өрсөлдөх чадварын тайлан”-д Монгол Улсын Засгийн газар үргүй зардлынхаа хэмжээгээр судалгаанд хамрагдсан дэлхийн 117 орноос 109 дүгээрт орж байгаа нь үргүй зардлаа хэмнэх зайлшгүй шаардлага байгааг гэрчлэн харуулж байна. Иймд төсөв батлахдаа энэ асуудалд онцгой анхаарал хандуулах нь зүйтэй гэж үзэж байгаагаа илэрхийлье.

Олон улсын байгуллагуудын гаргасан судалгааны зэрэгцээ бодит байдал, тухайлбал зэсийн үнэ унаж байгаа зэрэг нь төсвийн зардлыг шинээр тооцож, багасгахаас өөр аргагүйд хүргэж байна. Тухайлбал, 2009 оны төсөвт 1 тонн зэсийн үнийг 6700 ам.доллар байхаар тооцжээ. Гэтэл сүүлийн үед энэ үнэ 4000 ам.доллар орчимд хэлбэлзэж байна. Энэ бодит үнэт тулгуурлан тооцвол улсын төсвийн орлого  төлөвлөснөөсөө 400 тэрбум орчим төгрөгөөр дутахаар болж байна. Төсвийн орлогыг голлон бүрдүүлэгч, манай экспортын гол нэрийн бүтээгдэхүүн болон зэсийн үнэ дэлхийн зах зээл дээр ийнхүү унаж байгаагаас шалтгаалан орлогоо илүү бодитойгоор харж, зарлагаа үүнтэй уялдуулан тооцож, дорвитой багасгах шаардлага зүй  ёсоор урган гарч байна.

Чингэхдээ урсгал төсвийн үр ашиггүй зардлыг багасган, том жижиг хөрөнгө оруулалтуудыг ач холбогдлоор нь эрэмбэлж, санхүүжүүлэх зарчмыг баримтлах нь зүйтэй хэмээн үзэж байна. Энэ дашрамд “Төсөв, санхүүгийн хариуцлагын тухай хууль”-ийг боловсруулж, УИХ-д өргөн барьж, батлуулахаар төлөвлөж байгаа Засгийн газрын санаачилгыг дэмжиж байгаагаа мэдэгдье.

2.Энэ онд АНУ-ын эдийн засагт нүүрлэсэн санхүүгийн хямрал одоо ч бүрэн тогтворжоогүй, дэлхийн бусад орнуудад нөлөөлж байгаад бид тодорхой дүгнэлт хийж, аливаа эрсдлээс хамагалах арга хэмжээнүүдийг тодорхой үе шат, дэс дараатайгаар авч  хэрэгжүүлэх зайлшгүй шаардлага зүй ёсоор урган гарч байна. Үүнтэй холбогдуулж “Иргэдийн хадгаламжийн даатгалын тухай хууль”-ийг боловсруулан батлуулах ажлыг нэн даруй хийх нь зүйтэй. Хамгийн гол нь үүнд шаардагдах хөрөнгийг тооцож 2009 оны төсөвт суулгахыг санал болгож байна.

3.Шинээр байгуулагдсан хамтарсан Засгийн газар хүн амын ядуурлыг бууруулах талаар ирэх 4 жилд томоохон ажлуудыг хийж, дорвитой өөрчлөлт гаргах зайлшгүй шаардлагатай байгааг манай нийгмийн амьдралын бүхий л хүрээнд өрнөж буй  олон үйл явдлуудаас харж болохоор байна.

Ядууралтай зөвхөн цалин, тэтгэврийг нэмэгдүүлэх замаар тэмцэх нь тийм ч үр дүнтэй араг хэрэгсэл биш гэдэг нь өнгөрсөн жилүүдийн туршлагаас ил тод байна. Харин ажлын байр бий болгох бүхий л боломжийг дайчлах бодлого дээр асуудлыг төвлөрүүлж, мэргэжилтэй ажилчин олноор бэлдэхэд анхааран, мэргэжлийн сургалт, үйлдвэрлэлийн төвүүдэд элсэгчдийн тоог нэмэгдүүлж,  төр, засгаас дэмжиж 40-60 хувьд хүргэх зорилт тавин ажиллах хэрэгтэй гэж үзэж байна.

2009 оныг “Үйлдвэрлэлийн жил” болгох санал дэвшүүлж байгаатай холбогдуулж “Хөдөлмөр эрхлэлтийг дэмжих сан”-гийн үйл ажиллагааг идэвхжүүлэхэд чиглэсэн зохион байгуулалтын болон хууль, эрх зүйн орчныг сайжруулах арга хэмжээг авч хэрэгжүүлэх нь зүйтэй. Жижиг, дунд бизнесийг дэмжих урт хугацааны, бага хүүтэй зээл олгох, бага оврын тоног төхөөрөмжийн лизингийн баталгааны тодорхой хувийг Засгийн газраас гаргах зэрэг оновчтой механизмуудыг бий болгож, энэхүү зорилтыг хэрэгжүүлэхэд шаардагдах хөрөнгийг тооцож, 2009 оны төсөвт тусгах хэрэгтэй гэж үзэж байна. Энэ ажлыг аймаг, дүүрэгт байгуулагдах “Жижиг, дунд үйлдвэрлэлийг дэмжих сан”-гийн үйл ажиллагаатай нягт уялдуулан хэрэгжүүлж болох юм.

4.”Дайнд оролцсон ахмад настнуудын талаар авах зарим арга хэмжээний тухай” Монгол Улсын Ерөнхийлөгчийн 2008 оны 170 дугаар зарлигийг Засгийн газар дэмжсэн. Ирэх жилд дайнд оролцсон ахмад настнуудтай холбоотой “Халхын голын ялалтын 70 жилийн ой” зэрэг чухал тэмдэглэлт арга хэмжээнүүд тохиож байгааг харгалзан, дайнд оролцсон ахмадуудад орон сууц, эсвэл түүнтэй адилтгах мөнгөн тэтгэмж олгох талаар энэхүү зарлигт тусгагдсан зорилтын хэрэгжилтэнд шаардагдах 6.,5 тэрбум төгрөгийг 2009 оны улсын төсөвт тусгах нь зүйтэй байгааг зориуд тэмдэглэн хэлье.

5.Хүнсний аюулгүй байдал, хангамжийн асуудлыг цаашид бүрэн шийдвэрлэх ажлын хүрээнд олон улсын жишгийн дагуу газар тариалангийн үйлдвэрлэлийн эцсийн үр дүнг дэмжиж, урамшуулах зорилгоор таваарын буудайн тодорхой хэсгийг улс худалдан авдаг тогтолцоонд бүрэн шилжиж, буудай худалдан авах болон үр тариа хадгалах багтаамжийг нэмэгдүүлэхэд шаардагдах санхүүгийн эх үүсвэрийг жил бүрийн улсын төсөвт тооцон суулгаж байх нь зүйтэй.

6.Улсын төсвийн орлогын 20-иос доошгүй хувийг боловсролын салбарт, дотоодын нийт бүтээгдэхүүний 1,5-аас доошгүй хувийг шинжлэх ухаан, технологийн санд зарцуулахаар хуульчилсан байдаг ч Монгол Улсын 2009 оны төсвийн төсөлд энэ хэмжээ 16,1 ба 0,3 хувийг тус тус эзэлж байгаа ажээ. Ялангуяа шинжлэх ухаан, технологийн хөгжлийн тулгамдсан асуудал, үүний дотор мэдээллийн болон нано, биотехнологийг хөгжүүлэх чиглэлд хөрөнгө ихээхэн дутагдалтай байдгийг эдгээр салбарын эрдэмтэд, судлаачид байнга сануулан хэлж, шүүмжилж байдгийг Та бид мэднэ. Иймд энэ чиглэлээр шаардлагатай хөрөнгийг хуулийн дагуу төсөвт нэмж тусгах нь чухал юм.

7.2009 оны төсвийн төслөөс үзэхэд одоогийн байдлаар 22 аймгийн 11 нь улсын төвлөрсөн төсвөөс санхүүгийн дэмжлэг авахаар тусгагдсан байна. Төвлөрлийг сааруулж, орон нутгийн эрх мэдлийг нэмэгдүүлэх ажлын хүрээнд хүн амын орлогын албан татварыг орон нутагт шилжүүлсэнтэй холбогдуулан тухайн аймаг бүр улсын төсвөөс санхүүгийн дэмжлэг авдаггүй болж, орон нутгийнхаа тулгамдсан асуудлуудыг өөрсдөө шийдвэрлэдэг чадвартай болохыг нэн даруй хэрэгжүүлэх хэрэгтэй хэмээн үзэж байна.

Төрөөс баримтлах мөнгөний бодлогын талаар
1.Инфляцийн түвшин 30 орчим хувьтай байгаа нь иргэдийг бухимдуулж, нийгмийн амьжиргаанд ихээхэн хор хөнөөл учруулж байна. Ялангуяа бага орлоготой иргэдийн амьдралд инфляцийн огцом өсөлт хүндээр тусаж байна. Иймд Засгийн газар, Төв банкны хувьд инфляцийг боломжийн бага түвшинд барих асуудал нэн тэргүүний зорилт болж байна. 

Манай улсын хувьд инфляцийн түвшинд нийлүүлэлтийн талаас хүнсний барааны болон нефть бүтээгдэхүүний үнийн өсөлт, эрэлтийн талаас мөнгөний  нийлүүлэлтийн өсөлт зэрэг хүчин зүйлс ноцтойгоор нөлөөлж байгаа нь ойлгомжтой. Үүний зэрэгцээ олгогдож буй зээлийн хэмжээ нэмэгдэж, төлбөрийн чадвар сайжрахын хэрээр бүтээгдэхүүний эрэлт нэмэгдэн үнэ нь өсч  байгаа нь ч бас тодорхой байна. 2008 онд төрийн албан хаагчдын цалин, нийгмийн халамжийн төлбөр нэмэгдсэнээр тухайн сангуудын зардал 276,8 тэрбум төгрөгөөр өссөн явдал ч инфляцийг шууд бусаар хөөрөгдсөн гэж судлаачид дүгнэхэд хүргэж байна.

Энэхүү нөхцөл байдалд нухацтай дүгнэлт хийж, үнийн хэт хөөрөгдлийг буужруулах, үнэ-цалин-үнийн дараалсан өсөлтөөс сэргийлэх, төсвийн зарцуулалтыг ажил, үйлчилгээний гүйцэтгэлтэй сайтар уялдуулах, үр өгөөж муутай нийгмийн халамж, хөрөнгө оруулалтаас аль болох татгалзах зэргэар Засгийн газар санаачилгатай байх, эрчимтэй ажиллах шаардлага зүй ёсоор тавигдаж байна.

Энэ бүхэнтэй холбогдуулан 2009 онд инфляцийг зохистой бага түвшинд буюу 7 хувиас илүүгүй байлгах талаар Засгийн газар, Төв банк хамтран бүхий л бололцоогоо дайчлан ажиллах санал дэвшүүлж байна. Энэ бол хүрэх боломжтой болоод зогсохгүй хүрэх ёстой зорилт мөн болжээ.

2.Сүүлийн үед бий болсон эдийн засгийн гадаад, дотоод хүндрэлтэй нөхцөл байдал, ялангуяа олон улсын санхүүгийн зах зээлийн хямрал нь манай мөнгөний бодлогод сөргөөр нөлөөлөхгүй байх нөхцөлийг бүрдүүлэхийн тулд Төв банкны бие даасан, нээлттэй байдлыг хангах, дэлхийн зах зээлийн үнэ ханшны эрсдлээс урьдчилан сэргийлэх, санхүүгийн зах зээл, банкны салбарын тогтвортой байдлыг хангах арга хэмжээг цаг алдалгүй, яаралтай авч хэрэгжүүлэх нь чухал байна.

Банкны байгууллагын үйлчилгээнд бизнесийн үйл ажиллагааг дэмжин, иргэд, аж ахуйн нэгж, байгууллагын хэрэгцээнд нийцсэн санхүүгийн бүтээгдэхүүний цогц үйлчилгээг үзүүлэх зөөлөн дэд бүтцийн орчныг бүрдүүлдэг учир зээлийн хүүг бууруулж, хөрөнгө оруулалт, бизнесийн таатай орчинг бүрдүүлэх, тухайлбал, жижиг, дунд үйлдвэрлэлийг дэмжих, ажлын байр нэмэгдүүлэх зориулалт бүхий гадаад зээлийн дамжуулан зээлдүүлэх хүүг бууруулж, хугацааг нь уртасгах чиглэлээр мөнгөний бодлогоо оновчтой уян, хатан болгох нь зүйтэй юм.

3.Цалин, нийгмийн халамжийн нэмэгдэл, гадаад зах зээл дээрх импортын гол нэрийн барааны үнийн өсөлт зэргээс шалтгаалан манай улсын импортын хэрэгцээ улам бүр нэмэгдэж байгааг харгалзан гадаад валютын цэвэр албан нөөцийн хэмжээг олон улсын жишигт хэмжээнээс бууруулалгүй, тодруулбал импортын 25 долоо хононгийн төлбөрийг гүйцэтгэх хэмжээнд хүргэж, эрсдэл, үр өгөөжийн зохистой харьцааг хангах бодлогыг хэрэгжүүлэх шаардлагатай гэж үзээж байна.

4.Мөнгөний өсөлтийн хурд саарч байгаа болон төсвийн зардлыг хумих бодлого хэрэгжүүлэхээр зорьж буй энэ үед хөрвөх чадвар бүхий түргэн борлогдох активын тодорхой нөөцийг бүрдүүлэх, банкууд зээл, эх үүсвэрээ уян хатан зохицуулж ажиллах шаардлагатай юм. Үүнтэй холбогудулж арилжааны банкуудыг эдийн засгийн гадаад орчны хамаарлаас хамгаалсан бодлого баримталж, санхүүгийн чадвахийг нь нэмэгдүүлэхэд төр, засгаас анхаарч ажиллах нь зүйтэй байна.

5.”Төрөөс мөнгөний бодлогын талаар 2009 онд баримтлах үндсэн чиглэл”-д тусгагдсан банкны эрх зүйн асуудалтай холбогдол бүхий хадгаламжийн даатгал, үл хөдлөх эд хөрөнгө барьцаалах, үл хөдлөх эд хөрөнгийн барьцаагаар баталгаажсан үнэт цаасны эрх зүйн зохицуулалт, банкны болон Төв банкны тухай хуулинд нэмэлт, өөрчлөлт оруулах, валютын зохицуулалтын хуулийг шинэчлэн найруулах зэрэг банкны эрх зүйн орчныг боловсронгуй болгож сайжруулахад  УИХ анхаарлаа хандуулж ажиллана гэдэгт найдаж байгаагаа энэ дашрамд илэрхийлье.

2009 онд мөнгөний нийлүүлэлттэй холбоотой инфляцийг Монголбанкинд, шатахуун, хүнсний бүтээгдэхүүн, төсвийн хэрэглээний зардалтай холбоотой үнийн өсөлтийг Засгийн газарт тус тус хариуцуулан зааглаж тусгах нь оновчтой хувилбар байж болохыг бас хэлье.

УИХ-ын эрхэм гишүүд ээ. Та бүхний хэлэлцэн батлах 2009 оны үндсэн чиглэл, төсвийн төсөл, төрөөс баримтлах мөнгөний бодлого нь “Мянганы хөгжлийн зорилтод суурилсан Үндэсний хөгжлийн цогц бодлого”-д тулгуурласан зорилтуудыг ханган биелүүлэхэд ихээхэн үүрэг гүйцэтгэх бөгөөд эдгээр баримт бичгүүдийг хэлэлцэн батлахдаа ухааны ур, оюуны цараагаа үзүүлж, улс, эх орныхоо нийтлэг эрх ашиг, угтах он жилүүдийн хөгжлийн төлөв байдал, түмэн олныхоо хүсэлт, хүлээлтийг харгалзан, Төрийн тэргүүн миний дэвшүүлсэн саналуудыг анхааран тусгана гэдэгт итгэлтэй байгаагаа илэрхийлье. 

Анхаарал тавьсанд баярлалаа.

Нэг.Төрөөс мөнгөний бодлогын талаар 2009 онд баримтлах 

үндсэн чиглэл батлах тухай УИХ-ын тогтоолын төсөл 

/анхны хэлэлцүүлэг/

Д.Дэмбэрэл: -Монгол Улсын эдийн засаг, нийгмийг 2009 онд хөгжүүлэх үндсэн чиглэл, 2009 оны төсвийн төсөл, мөнгөний бодлогын талаар Монгол Улсын Ерөнхийлөгч тодорхой асуудал дэвшүүлж үг хэллээ. Цаашдаа байнгын хороодын хуралдаанаар эдгээр төслүүдийг хэлэлцэх болон УИХ-ын чуулганаар хэлэлцэх үедээ Таны дэвшүүлсэн саналыг анхаарч үзнэ. Монгол Улсын Ерөнхийлөгч Энхбаяр танд баярлалаа.

Хэлэлцэх асуудалдаа оръё.

Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулъя. 

Тогтоолын төслийн талаар Эдийн засгийн байнгын хорооны санал, дүгнэлтийг УИХ-ын гишүүн Г.Занданшатар танилцуулна. Занданшатар гишүүнийг индэрт урьж байна.

Г.Занданшатар: -Монгол Улсын Ерөнхийлөгч, УИХ-ын дарга, эрхэм гишүүд ээ. Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төслийг УИХ-ын 2008 оны 10 дугаар сарын 30-ны өдрийн нэгдсэн хуралдаанаар хэлэлцэж, уг төслийг анхны хэлэлцүүлэгт бэлтгэхээр Эдийн засгийн байнгын хороонд шилжүүлсэн билээ. 

Тус байнгын хороо 2008 оны 11 дүгээр сарын 11, 12-ны өдрийн хуралдааны дараа Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төсөл болон Эдийн засгийн байнгын хорооны ажлын хэсгээс Монголбанкинд хийсэн шалгалтын дүн, холбогдох арга хэмжээний саналын талаар хэлэлцлээ. Тогтоолын төсөл болон ажлын хэсгүүдээс шалгалтын дүнтэй холбогдуулан бэлтгэсэн саналуудыг хэлэлцэх явцад УИХ-ын гишүүн Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Ганхуяг, Д.Дамба-Очир, Д.Зоригт, Р.Раш, З.Энхболд, Г.Занданшатар нарын гаргасан саналууд дэмжигдсэн болно.

Харин УИХ-ын гишүүн Б.Батбаярын “арилжааны банкуудаас иргэдэд орон сууц худалдан авахад нь зориулан олгосон урт хугацаатай, бага хүүтэй зээлийн хэмжээг нэмэгдүүлэхэд чиглэсэн арга хэмжээг санхүүжүүлэхэд зориулан 200 тэрбум төгрөгийн зээлийн эх үүсвэрийг Засгийн газар, Монголбанкнаас хамтран хэрэгжүүлнэ”, УИХ-ын гишүүн Ц.Цэнгэлийн зээлийн 3 жилээс доошгүй хугацаатай, хүүг 7-8 хувиар тооцож олгох арга хэмжээг дэмжиж Засгийн газраас арилжааны банкуудтай тогтвортой байдлыг гэрээ байгуулж тохиролцоно, Мөн ашигт малтмалын болон байгалийн баялаг ашигласны төлбөр, нөхөн сэргээлтийн тодорхой хувийг урьдчилан төлүүлэх зарчмыг баримтална гэсэн заалт байнгын хорооны хуралдаанд оролцсон гишүүдийн олонхийн дэмжлэгийг аваагүй болно.

2008 онд Монголбанкнаас мөнгөний бодлого болон хэрэглээний үнийн өсөлтийг хязгаарлах талаар явуулж буй үйл ажиллагааны хэрэгжилтэд дүгнэлт хийж, Эдийн засгийн байнгын хороонд танилцуулах шалгалтын ажлын хэсгээс байнгын хорооны хуралдаанд оруулж хэлэлцүүлсэн зарим саналуудыг Төрөөс мөнгөний бодлогын талаар 2009 онд баримтлах үндсэн чиглэлд тусгахгүйгээр Монголбанкинд хуралдааны тэмдэглэлээр үүрэг болгох нь зүйтэй гэж үзлээ.

Төрөөс мөнгөний бодлогын талаар 2009 онд баримтлах үндсэн чиглэлийн тогтоолын төсөлд тусгах шаардлагатай гэж байнгын хорооны гишүүдээс үзсэн зарчмын зөрүүтэй саналын томъёоллыг та бүхэнд тараасан болно. Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төслийг тус байнгын хорооны хуралдаанд оролцсон гишүүдийн олонхийн саналаар УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ.

Тогтоолын төслийг анхны хэлэлцүүлгээр нь батлах саналыг байнгын хорооны гишүүд санал нэгтэй дэмжсэн болно.

УИХ-ын эрхэм гишүүд ээ. Төрөөс мөнгөний бодлогын талаар 2009 онд баримтлах үндсэн чиглэл батлах тухай УИХ-ын тогтоолын төслийг анхны хэлэлцүүлэгт бэлтгэсэн тухай асуудлаар тус байнгын хорооноос гаргасан санал, дүгнэлт болон ажлын хэсгүүдээс гаргасан зарчмын зөрүүтэй саналуудыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -Занданшатар гишүүнд баярлалаа. Одоо байнгын хорооны санал, дүгнэлттэй холбогдуулаад асуух асуулттай гишүүд байна уу?

Б.Бат-Эрдэнэ –Би юу гэж ойлгож байгаа вэ гэхээр Монголбанк үнийн өсөлтийг  нэлээн тодорхойлох ийм үүрэгтэй гэж ойлгож байгаа. Зөвхөн үнийн өсөлтийг тодорхойлохдоо өнөөдрийг биш, маргаашийг харж тодорхойлох ийм учиртай гэж бодож байгаа юм. Тийм учраас Монголбанкны үйл ажиллагаан дээр нь байнгын хороо ямар үнэлэлт, дүгнэлт өгсөн юм бол. Ирэх 2009 онд инфляцийг 12 хувьд байлгана гэсэн зорилт тавьсан байна. Энэ дэвшүүлж байгаа зорилт Засгийн газар, Монголбанк хоёр санал нэг байна уу? Нэгдэж чадаж байгаа юу гэсэн ийм хоёр асуулт тавья.

Д.Дэмбэрэл: -Байнгын хорооны дарга Баярсайхан хариулах уу. Монголбанкны талаар ямар үнэлгээ өгсөн бэ гэдгийг. Газруудын санал нэгдэж орсон уу гэдгийг ч бас хариулж болно. Шаардлагатай бол Ерөнхий сайд нэмэлт хийж болно.

Ц.Баярсайхан: -Байнгын хорооноос Төрөөс мөнгөний бодлогын талаар 2008 онд баримтлах үндсэн чиглэлийн хэрэгжилтийг шалгаж, санал, дүгнэлтээ байнгын хороонд илтгэх үүрэг бүхий ажлын хэсгийг томилж ажиллуулсан. Ажлын хэсгийн дүгнэлтэд мэдээж, инфляцитай холбоотойгоор Монголбанкнаас өнгөрсөн хугацаанд авч хэрэгжүүлсэн арга хэмжээ, инфляцийг өнөөдөр 27 хувьтай байлгахад хүргэсэн дотоод, гадаад хүчин зүйлүүдийн талаар нэлээн дэлгэрэнгүй танилцуулгыг хийсэн. Голлох шалтгаан бол импортоор дамжиж хүнсний болон нефтийн бүтээгдэхүүний үнийн өсөлт 70 гаруй хувиар инфляцийг өндөр түвшинд байлгахад нөлөөлсөн байна гэсэн ийм дүгнэлтийг танилцуулсан. Мэдээж, инфляцийг бууруулахын тулд УИХ-аас батлагдсан төсвийн тодорхой нэмэгдэл, ялангуяа цалин, хөлсний өсөлтүүд инфляцид тодорхой хэмжээгээр нөлөөлсөн байна гэсэн ийм дүгнэлтийг хийсэн. Эдийн засгийн байнгын хороон дээр ярьж байгаад ажлын хэсгийн шалгалтын үр дүнд үндэслээд 5 зүйлээр Монголбанкинд тодорхой чиглэлийг протоколоор үүрэг болгож өгөгдсөн байгаа.

2009 оны хувьд инфляцийн түвшинг хэрэглээний үнийн индексээр илэрхийлэгдсэн түвшинг 1 оронтой тоонд байлгах гэсэн ийм зорилтыг бид мөнгөний бодлогод оруулах нь зүйтэй гэж өчигдөр байнгын хороон дээр санал хурааж шийдсэн. Засгийн газраас 2009 ондоо инфляцийг 12 хувьтай байх нь гэсэн ийм тооцоо байгаа. Тийм учраас цаашдаа үндсэн чиглэл, мөнгөний бодлого дээр инфляцийн түвшинг “1” тоо буюу өөрөөр хэлбэл 1 оронтой тоонд байлгах ийм зорилт аль, алин дээр нь суугдана гэж ингэж ойлгож байгаа.

Д.Дэмбэрэл: -Засгийн газартай Монголбанкны наад тавьж байгаа бодлого чинь уялдаатай, тал талдаа ойлголцож орж ирсэн үү гэсэн утгатай асуултыг мэдээж хэрэг, байнгын хороон дээр ярихдаа та нар асууж танилцсан байлгүй.

Ц.Баярсайхан: -Түрүүн би хариулсан. Мөнгөний бодлого дээр бид нар 1 оронтой тоонд байлгана гэсэн санал хураалт явуулахаар байнгын хороон дээр  өчигдөр санал хураалт явагдаад орж ирж байгаа. Мөнгөний бодлого дээр 2009 оны инфляцийн төвшинг 1 оронтой тоонд байлгана гэсэн ийм асуудал шийдэгдэх юм бол үндсэн чиглэл дээр бас 1 оронтой тоонд байлгах зорилтууд давхар орно гэж ойлгож байгаа.

Д.Дэмбэрэл: -1 оронтой тоонд оръё гэсэн бодлого бол Засгийн газар, Монголбанк үндсэндээ тохирч, санал нэгдэж байгаа юм байна гэж ойлголоо.

Э.Бат-Үүл: -Баярлалаа. Би Занданшатар гишүүнээс асуух гэсэн юм. Ажлын хэсэг Монголбанк бол ер нь инфляцитай тэмцэх ажлыг тэргүүлэх чиглэл болгоно гэж ингэж мөнгөний бодлого дээрээ оруулж ирж байгаа. Түүнийг ажлын хэсэг бол энийг тэргүүлэх чиглэл болгох ёсгүй, үйлдвэрлэлээ хөгжүүлэх чиглэлийг тэргүүлэх чиглэл болгох ёстой гэж үзэж байгаа гэсэн ийм байдлаар оруулж ирсэн гэж ажлын хэсгийн Батбаяр өчигдөр манай бүлэг дээр танилцуулсан. Би нэг юман дээр хариулт авах гэсэн юм.

Монголбанкны инфляцитай тэмцэх асуудлыг яагаад сонирхоод байна вэ гэвэл инфляци өндөр, цаашдаа нэлээн хяналтаа алдах юм бол банкнаас хадгаламжууд дайчих хөдөлгөөн эрчээ авчихна биз дээ? Энэ талаар юу гэж ойлгоод байгаа юм бэ? Өөрөөр хэлбэл, хадгаламжийн банкинд хадгалуулах биш,  инфляцитай үед ер нь хөрөнгөө татах л хандлагатай болчихгүй юу. Энийг юу гэж үзсэн бэ? 

Хоёрдугаарт, олон улсын валютын сан манай эдийн засагт ч гэсэн ярьж хэлж байсан. Өнгөрсөн хугацаанд бий болсон инфляцийн гол учир шалтгаан бол төсвийн байгууллагын цалинг огцом өсгөсөн явдал байсан гэж. Яг ч үнэндээ бол импортын бараа, бүтээгдэхүүний нөлөөлөл, мөнгөний нийлүүлэлтээс болсон гэсэн ийм зүйл ярихаасаа илүү төсвийн байгууллагын ажилчдын цалинг л огцом өсгөсөн явдал бол инфляци, ялангуяа өргөн хэрэглээний бараа, бүтээгдэхүүн, тэр дотроо мах, гурилын үнийг огцом өсгөхөд шийдвэрлэх нөлөө үзүүлсэн гэж. Өөрөөр хэлбэл, судалгаан дээр гарсан байсан. Төсвийн байгууллагын ажилчдын цалинг 64 хувиар өсгөхөд нэн ялангуяа мах, гурилын үнэ  58 хувиар өссөн ийм үзүүлэлт гарсан. Тэгэхээр инфляцитай тэмцэх асуудал дээр “бай”-гаа их зөв тооцож бодож олох ёстой гэж харагдаад байна. Жинхэнэ учир шалтгаанд нь байх ёстой гэж. Түүнээс биш импортын орж ирж байгаа бүтээгдэхүүний үнийн өсөлт давагдашгүй хүчин зүйлд л тооцогдоно шүү дээ, манайд бол. Энэ дээр юу гэж ойлгосон юм бэ гэдгийг хэлье.

Гуравдугаарт, орон сууцанд арилжааны банкууд зээл өгөх явдлыг харж байхад хэт их ашгийн хойноос хөөцөлдсөн, зээл өгөх “бай”-гаа олоогүй юм байна гэж харагдахаар үйл явдал ажиглагдаж байсан санагдаад байгаа юм. Миний хувьд. Өөрөөр хэлбэл, яаж байсан бэ гэхээр юу гэдэг юм, янз бүрийн аргаар газар авсан тийм хүмүүс газар авсан компаниуд, тэрэн дээр барилга, зээл авч барилга бариад, барилгаа өөрийнх нь өртгөөс хоёр, гурав дахин өндөр үнэтэйгээр зарж, их өндөр ашиг хийсэн. Уг нь тэр үед нь боддог улсууд байсан бол орон сууцан дээр гэнэтийн ашгийн татвар тавих ёстой байж л дээ, зүй нь.

Гэхдээ энийг бусад улсад ийм зээлийг их гайхаад байх шиг байна. Энэ яаж байгаа юм бэ? Та нар иргэдийнхээ өрхийн хэрэгцээнд зориулсан газраар нь барьцаалбал зээл өгөлгүйгээр өөрөөр хэлбэл, эрхээ /микрфон хаагдав/. Энэ жишээн дээр бол арилжааны банкуудын зээл хэт их өндөр ашгийн хойноос хөөцөлдсөн ийм хэмжээний зээл байсан шиг санагдаад байгаа юм. Тэгээд буруу, “бай”-гаа онож тусаагүй зүйлүүд байсан болов уу гээд. Энэ дээр судалгаа, дүн шинжилэгэ хийсэн үү.

Дөрөвдүгээрт, интервенци хийгээд ойрын үед ханшны хөдөлгөөн огцомдоод байх юм. Энэ спекуляция яваад байгаа юм биш биз дээ? Их хэмжээний доллар гаргаж, ченжүүдтэйгээ харилцан тохиролцсон тийм юм яваад байгаа юм биш биз? Энийг асаах гэсэн юм.

Д.Дэмбэрэл: -Өнөөдрийн чуулганы ажиллагаатай УИХ-ын гишүүн Х.Баттулгын урилгаар Баянхонгор аймгийн Богд сумын иргэд танилцаж байна. Хүрэлцэн ирсэн иргэдэд болон Баянхонгор аймаг, түүний дотор Богд сумын ард иргэдэд ажлын амжилт, сайн сайхныг хүсэн ерөөе. /Алга ташив/.

Г.Занданшатар:  -Бат-Үүл гишүүний асуултад хариулъя. Ажлын хэсэг дээр Монголбанкны удирдлагууд оролцож, инфляцийг бууруулахын зэрэгцээ эдийн засгийн бодит өсөлтийг дэмжих мөнгөний бодлого явуулах нь зүйтэй гэж нэгдсэн дүгнэлтэд хүрсэн. Сүүлийн үед хийгдэж байгаа олон улсын валютын сангийн дүгнэлт, инфляцийн талаар хийсэн судалгаа, Монголбанкнаас ирүүлсэн судалгаанаас үзэхэд шатахууны үнэ, улаан буудай, хүнсний бүтээгдэхүүний үнийн өсөлт бол манай инфляцийн 70 орчим хувийг бүрдүүлж байна. Өнөөдөр, өчигдрийн байдлаар шатахууны үнэ 110 төгрөгөөр буурлаа. Эрэлт нэлээн ханасан байна. Ийм учраас мөнгөний бодлогыг зөөллөх бололцоотой юм. Харьцангуй уян хатан байх эрхийг нь Монголбанкинд өгье. Хатуу инфляцийг онилсон гэдэг юмуу, эдийн засгийн бодит өсөлтийг дэмжсэн гээд заачихаар энэ нь жилийн хугацааны өөрчлөлт, хурдтай өөрчлөгдөж байгаа дэлхийн санхүүгийн болон дотоодын хүчин зүйлийг тооцохгүй зүйл болох юм гэж ярилцсан.

Инфляцид нөлөөлж байгаа 3 хүчин зүйл бол нэгдүгээрт, олон улсын валютын сангийн хамгийн сүүлийн дүнгээр нийлүүлэлтийн хүчин зүйлс, импортын хүчин зүйлс, хоёрдугаарт, цалингийн эрэлт, гуравдугаарт, инфляцийн хүлээлт гэсэн ийм 3 хүчин зүйл байна гэж тооцсон. Тэгэхээр нэг оронтой тоонд багтаах зорилт маань инфляцийн буруу сигнал хүлээлтийг нийгэмд зөв дохиоллыг нь өгөх давхар ач холбогдолтой гэж үзсэн байгаа. Ер нь энэ дашрамд хэлэхэд, инфляци зээлийн хүү, хадгаламжийн хүү, эдийн засгийн бүх салбарт нөлөөлж байна. 1 кг ноолуураар 3-4 шуудай гурил малчин хүн авчихдаг байсан бол өнөөдөр 1 кг ноолуурынхаа мөнгөөр тал шуудай гурил баруун аймагт авч чадахгүй байгаа энэ инфялцийг хамгийн эхний зорилт болгож мэдээж Монголбанк мөнгөний нийлүүлэлтийн бодлогоор хэт хөөрөгдөхгүй байх зарчмын бодлогуудаа хэрэгжүүлнэ гэж үзэж байгаа юм билээ.

Хоёрдугаар асуулт. Орон сууцны зээлийн хувьд бол яг орон сууц барьж байгаа компаниудын асуудлыг байнгын хороон дээр яригдаагүй. Зээлийн асуудал Монголбанкыг шалгасан ажлын хэсэг Д.Тэрбишдагва ахлагчтай ажлын хэсэг байнгын хорооны хуралдаанд хэлэлцэж байх явцад америкийн хямралд ороод байгаа орон сууцны зээлээс Монголын орон сууцны зээл ялгаатай. Тэр талаар тантай санал нэг байна. Тэр зээл доод зэрэглэлийн орлого багатай иргэдэд олгодог ядуу иргэдэд олгодог ийм зээл. Тийм учраас доод зэрэглэлийн зээл гэж тооцогддог. Энэний эргэн төлөлт нь барьцаа баталгаа нэхдэггүй, нэлээн нийгмийн шинж чанартай америк мөрөөдлийг хэрэгжүүлэх гол арга хэмжээ болж ирсэн. Энэ үүргээ биелүүлээд төгсгөлд нь тодорхой хэмжээний хямралд учирсан гэж үзэж байгаа юм билээ.

Манай орон сууцны олгож байгаа зээл бол орон сууцны үнэлгээг 50 хүртэл хувиар ч юмуу бууруулж тооцдог, барьцаа баталааг нь. Хоёрдугаарт, ажил эрхэлж байгаа иргэдэд олгодог, нийгмийн даатгалын шимтгэл төлсөн байдлаар нь үздэг. Гуравдугаарт, тодорхой хэмжээний урьдчилан төлбөр хийлгэдэг. 30-50 хүртэл хувь. Ийм учраас орон сууцны зээл бол монголын банкуудаас иргэдэд олгосон зээл бол нэлээн чинээлэг хэсэгт олгогдсон, эргэн төлөгдөх баталгаа харьцангуй найдвартай зээл гэж үзэж байгаа. Энэ дүгнэлтээ Монголбанк илэрхийлсэн.

Интервенци спекуляцийн хувьд бол өчигдөр ханш эргээд буурсан байсан. Энэ талаар өнөөдрийн сонинд үзсэнээр Монголбанкнаас холбогдох байгууллагуудад хандаж спекуляцийн шинж чанартай, дамлан наймаалах шинж чанартай үйл ажиллагаа явуулж байна уу, үгүй юу гэдгийг шалгаж байгаа гэж ойлгож байгаа.

С.Бямбацогт: -Засгийн газар, Монголбанкнаас тавих асуулт байна. Сая би бас Төрийн мөнгөний бодлогын ажлын хэсэгт орж ажилласан. Тэгж байхад нэг зүйл ажиглагдсан юм. Төрийн мөнгөний бодлогыг хэрэгжүүлэх, мөнгөний бодлогыг боловсруулахыг УИХ, Засгийн газар, Монголбанкны оролцоо их чухал байдаг. Төрийн мөнгөний бодлого гэж би ойлгож байсан. Тэгтэл бид нарын боловсруулж байгаа төрийн мөнгөний бодлого гэдэг маань ерөөсөө Монголбанкны мөнгөний бодлого, Монголбанк хэрэгжүүлэх, Монголбанк хариуцлагыг нь хүлээх тийм учиртай юм шиг ойлгогдоод байна. Яг юу гэж хэлэх гээд байгаа юм бэ гэхээр инфляци өсөөд байгаа, валютын нөөцийн асуудал, эд нартай Монголбанкнаас хамаарах, Монголбанкны хэрэгжүүлж байгаа үйл ажиллагаанаас үл хамаарах зүйлүүд их байна. Өнгөрсөн жил инфляци маш их өндөр хэмжээгээр өссөн. Үүний 4/3 нь нийлүүлэлтийн хүчин зүйлээс. Шатахууны үнэ, хүнсний бүтээгдэхүүний үнийн өсөлтөөс. Дөнгөж 4/1 нь бүтцийн эрэлтээс хамаарч байгаа юм. 

Одоо бид нар бас валютын нөөц дээр ч аваад үзэхэд алтны нөөц бас Монголбанкинд алт тушаалт буурч байгаа. Энэ бид нарын баталсан хуультай холбоотой, дээр нь Засгийн газар, бусад байгууллагуудтай холбоотой байгаа юм. Энэ дээр бид нар өчигдөр мөнгөний бодлого дээр Эдийн засгийн байнгын хороон дээр ярьж байхад хил, гааль, хүчний байгууллага, алт тушаалтанд оролцуулах, алт тушаалтыг нэмэгдүүлэх талаар бас мөнгөний бодлогодоо тусгаж өгье гэсэн. Үгүй, бид нар энийг хэрэгжүүлж чадахгүй  Монголбанк.  Энэ бол Засгийн газрын хийх ёстой ажил. Засгийн газрын хийх ёстой ажлыг төрийн мөнгөний бодлого дотор тусгах шаардлагагүй гэдэг байдлаар хасагдсан байгаа. Гэтэл алт тушаалт маань гарцаа байхгүй Монголбанкинд тушаах алтны хэмжээг нэмэгдүүлнэ гэж бид нар ерөнхий оруулж өгсөн. Хойтон, мөнгөний бодлогын хэрэгжилтийг хэлэлцэх үед алт тушаалт нэмэгдсэнгүй, Монголбанкинд хариуцлага тооцоно гэж ярина. Тэгэхэд Монголбанкнаас хамаарахгүй хүчин зүйлүүд, хууль эрх зүйг боловсронгуй болгох, тэр алт тушаалтыг нэмэгдүүлэхэд Засгийн газрын гүйцэтгэх үүрэг, роль их байж байгаа. Энийг бид нар яагаад ярьж болохгүй юм бэ? Мөнгөний бодлого дотор энийг тусгаж өгч болохгүй юу.

Инфляци дээр ч гэсэн нэгэнтээ Монголбанкнаас хамаарахгүй хүчин зүйлээс болж дийлэнх инфляци маань яваад байна шүү дээ. Үүнийг бид нар бас холбогдох, хариуцах улсуудад нь хариуцуулж болохгүй юу. Бид нар ярьдаг шүү дээ. Урд хөл бүдрэхэд хойд хөлийг ташуурддаг гэж. Түүнтэй адилхан Монголбанктай холбоогүй асуудлыг Монголбанкинд нялзааж, Монголбанкинд хариуцлага үүрүүлэх гэж. Эсвэл төрийн мөнгөний бодлого биш, Монголбанкны бодлого бол энэ асуудлыг тодорхой ярих ёстой. Төрийн мөнгөний бодлого гэж ярьж байгаа бол энэ дотор Засгийн газрын хийж хэрэгжүүлэх үүргийг оруулах ёстой юм болов уу. Эрх, үүргийг нь хооронд нь зааглаж ялгах ёстой юм болов уу. Энэ тал дээр ямар бодлого хэрэгжүүлэх ёстой юм бэ? Өвчтөнөөр бол хүний бие эрүүл байх ёстой гэдэг үүргийг Монголбанкинд өгчихдөг, Монголбанк нь зөвхөн дотор эрхтнээ эрүүл байлгах үүрэгтэй болчихдог. Бусад эрхтэн өвдөх юм бол бусад эрхтэн өвдсөн хариуцлагыг бид нар Монголбанкинд үүрүүлэх гээд байх шиг. Энийг тодорхой зааглаж, ялгаж салгаж болохгүй юу гэдэг асуудлыг УИХ, Засгийн газарт Монголбанкнаас асууж байна.

Д.Дэмбэрэл: -Ер нь мөнгөний бодлогыг хэн явуулах вэ гэдэг чинь заавал Засгийн газраас биш, Их Хурал хариуцах ёстой ажил шүү дээ.

Ц.Баярсайхан: -Байнгын хороон дээр яригдсан нэг асуудал бол энэ л дээ. Өчигдөр жишээлбэл, манай валютын нөөцийг нэмэгдүүлэхэд Монголбанкинд тушаах алтны хэмжээг нэмэгдүүлэх шаардлагатай. 1997 онд Ашигт малтмалын хууль батлагдсаны дараа 1998 онд шиг санаж байна. Алтыг зөвхөн Монголбанкинд тушаадгийг болиулж, арилжааны банкуудад тушаадаг болгосон. Сүүлийн үед гар аргаар алт олборлож байгаа, 68 хувийн татвартай холбоотойгоор Монголбанкинд тушаах алтны хэмжээ нэлээд хэмжээгээр буурсан. Дээр нь Боро-Гоульдтай Монгол Улсын Засгийн газрын байгуулсан тогтвортой байдлын гэрээний монгол, англи хэл дээрх гэрээний хувь дээр өөр, өөрөөр бичигдсэн шалтгаанаар Боро-Гоульдын эзний олборлож байгаа алт Монголбанкинд тушаагдахгүй байгаа. Тийм учраас энэ асуудлыг цэгцлэхийн тулд мэдээж Засгийн газар, Засгийн газрын холбогдох байгууллагатай Монголбанк хамтарч ажиллах зүйл байна. Гэхдээ мөнгөний бодлого дээр ерөнхий хүрээгээр нь оруулахаас өөр арга байхгүй.

Дээр нь инфляцийн түвшинтэй холбоотойгоор үндсэндээ инфляцийн өсөлтөнд нөлөөлсөн хүчин зүйлийн 4/3 нь Засгийн газар, УИХ-ын үйл ажиллагаатай холбоотой байна гэсэн ийм л дүгнэлт гарч байгаа юм. Тийм учраас өчигдөр хэлэлцүүлгийн явцад бас зарим хүн хэлж байсан. /10.10-11.10, Б.Батгэрэл/

Засгийн газар төрийн мөнгөний бодлого дээр хариуцах хариуцлагын зүйл дээр нь анхаарч, холбогдох хуульд зарим нэг өөрчлөлтүүдийг хийхээр юм уу? Мөн өөрөөр хэлбэл мөнгөний нийлүүлэлт буюу цалин хөлсийг нэмэгдүүлэх УИХ-ын шийдвэр, Засгийн газрын санал дээр импортын зарим төрлийн үнийн өсөлттэй холбоотойгоор Монголбанкны Ерөнхийлөгчөөс тодорхой Засгийн газрын шийдвэрийг Улсын Их Хурлын шийдвэртэй холбоотойгоор өөрийн саналаа илэрхийлдэг ийм эрх зүйн тогтолцоог л бий болгохгүй бол болохгүй юм байна.


Дээр нь үнэ, цалин, хөдөлмөрийн бүтээмжтэй холбоотой ийм судалгаа, шийдвэр, ерөнхий зохицуулалт, нарийн харьцааг Монголбанк, Засгийн газартай хамтарч боловсруулж хэрэгжүүлдэг байх нь зүйтэй юм гэсэн ийм саналууд яригдаж байсан. Үүнийг бодлогын түвшинд цаашид шийдвэрлэх ёстой гэсэн ийм л зүйл бидэнд ойлгогдсон. 


Д.Дэмбэрэл: Одоогийн хууль эрхийн хүрээнд Монголбанк Мөнгөний бодлогыг  бүрэн хариуцаж байгаа. Улсын Их Хурал үүнийг баталж байгаагаараа төрийн мөнгөний  бодлого болж байгаа юм. 


Ер нь мөнгөний бодлогоор дамжуулаад бид нар  Засгийн газрыг цаашдаа бас гол мөнгө, санхүүгийн бодлогын чиглэлийг авч явах ийм боломж хангагдаж байгаа. Ажлын уялдаа холбооны тухайд юм уу? аль эсхүл Засгийн газрын  тодорхой хэмжээний саналыг авч Мөнгөний бодлогоо уялдаатай боловсруулах асуудал ярьж байгаа бол өөр асуудал байгаа юм.


Тэр алт тушаалтын асуудлыг Монголбанкинд огт хамаагүй зүйл гэсэн юм уу?  Тэр алтыг юу гэсэн юм бэ? Үүнийг Засгийн газар л мэднэ гэж арай хариулаагүй байх л даа. Алтны асуудал чинь Монголбанктай холбоотой шүү дээ, Мөнгөний бодлоготой ч холбоотой шүү дээ.


Ц.Баярсайхан: Мөнгөний бодлого дээр бид нар оруулсан. Ер нь бол цаашдаа валютын нөөцийг нэмэгдүүлэхийн тулд энэ алтыг олборлосон хэмжээнд л Монголбанкинд тушаадаг байх, тушаалтын хэмжээг нэмэгдүүлэх ийм бодлого явуулъя гэж оруулсан. Энэ бодлого Мөнгөний бодлогод ороод батлагдах юм бол цаашдаа Засгийн газар, Засгийн газрын холбогдох байгууллагатай хамтарсан тодорхой арга хэмжээ авч хэрэгжүүлэх нь зүйтэй гэж үзсэн байгаа.


Д.Дэмбэрэл: Даваасүрэн гишүүн асуултаа тавья.


Ц.Даваасүрэн: Баярлалаа. Төвбанкнаас асууя. 


Д.Дэмбэрэл: Байнгын хорооны дүгнэлтээс л бид асууж, танилцаад байгаа шүү дээ. 


Ц.Даваасүрэн:  тэгэхдээ дүгнэлттэй холбоотой юмаа. Монголбанкнаас 2009 онд  улсын төсөвт төлөх ашгийг яг хэд гэж төлөвлөсөн байгаа вэ? нэгдүгээр асуулт.


Хоёрдугаарт, Монголбанкин дээр байршиж байгаа төрийн сангийн мөнгийг бас ашиггүй байршдаг юм байна, хүү бага төлдөг юм байна гэдэг агуулгаар. Ашиг авч байгааг зарим хүмүүс төдийлөн сайн мэддэггүй байх гэдэг талаар бас хүмүүс янз бүрийн санал бодолтой байгаагаас төрийн сангийн мөнгийг ашигтай байршуулъя гэдэг хуулийн төсөл санаачлагдаад явж байгаа юм билээ. Үндсэндээ арилжааны банкууд дээр яг төсвийн  70 гаруй тэрбум төгрөг, төсвийн ангилалд орох  100 гаруй тэрбум төгрөг байгаа юм байна. Зарим нь танай бодлогын хүү танай жилийн хүүнээс бага байдаг бололтой юм шиг байна. Танай энэ Төвбанкнаас явуулж байгаа хүүгийн бодлоготой хэр уялдаж байна гэж та бүгд үзэж байна вэ? 


Цаашдаа ер нь төрийн сан, Сангийн яам хадгаламж зээлийн үйл ажиллагаа явуулах хууль эрх зүйн орчин ер нь яг байна уу? яг хууль эрх зүйн орчин. Энэ тал дээр Төвбанк юу гэж бодож байна вэ? 


Гуравдугаарт, та бүхэн энэ мөнгийг Монголбанкны хуулин дээр бас төсвийн мөнгийг эрсдлээс хамгаална гэсэн заалт бий. Түүнийхээ дагуу ашигтай байршуулаад, тэр ашгаа ч төлөөд,  хүүнийхээ төлөх хэмжээг ч гэсэн нэмэгдүүлээд явж болохгүй байсан юм уу? энэ чинь танай мөнгөний бодлоготой хэр уялдах вэ? хэрвээ ингээд явчих юм бол нийт мөнгөний нийлүүлэлтийн тавны нэгтэй тэнцэх хэмжээний мөнгө бол хадгаламжийн банкуудад байршиж эхлэх тухай яригдах гэж байна. Энэ талаар та бүгд ямар бодолтой байна вэ? 


Д.Дэмбэрэл: Энэ чуулганы хуралдаанд Монголбанкны ерөнхийлөгч Батсүх, Монголбанкны тэргүүн дэд ерөнхийлөгч Энххуяг нар оролцож байгаа. 


Саяны асуултанд Батсүх ерөнхийлөгч товчхон хариулъя.


А.Батсүх: Даваасүрэн гишүүний асуултанд хариулъя. Эхний асуулт  2009 онд улсын төсөвт төлөх ашиг төлөвлөсөн үү гэж байна. Төлөвлөөгүй байгаа. Бид нарын тооцож байгаагаар ирэх онд хадгаламжийн даатгалын тогтолцоо энэ оны сүүлээс нэвтрээд эхлэх учраас энд сангийн гарааны эх үүсвэрийг бүрдүүлэх зорилгоор тодорхой хэмжээний ийм хуримтлал үүсгэнэ гэсэн тооцооллыг авсан байгаа. Ирэх жилийн үйл ажиллагаанд.


Хоёрдугаарт, өчигдрийн Эдийн засгийн байнгын хорооны хуралдаанаар мөн дэмжигдсэн нэг санал бий. Монголбанкны дүрмийн санг нэмэгдүүлнэ гэсэн. Ийм боломж гарвал нэмэгдүүлэх ийм хоёр зорилт төлөвлөгдсөн байгаа. Ер нь бол энэ ашгийг төсөвт төлөх ашиг гэж тусад нь төлөвлөнө гэж ирсэн практик байхгүй.  


Төрийн сан хадгаламжийн үйл ажиллагаа эрхлэх ёстой юу гэж. Сангийн сайд илүү хариулах болов уу гэж бодож байна. Одоогийн хуулиар Монголбанкинд байршуулна гэсэн ийм заалт байгаа. Тэр нөхцөлөөрөө байршуулдаг. Тодорхой валют, төгрөгийн байршсан мөнгөн дээр тодорхой хэмжээний хүү гэрээгээр зохицуулж Сангийн яам авдаг.


Хөгжлийн сангийн зарим эх үүсвэрийг банк, санхүүгийн байгууллагуудад байршуулж болох уу гэж. Миний бодлоор бол гадна зах зээлийн элдэв таагүй нөлөөллөөс урьдчилан сэргийлэх зорилгоор тодорхой хэмжээний эх үүсвэрүүдийг арилжааны банкуудын хөрвөх чадварыг хадгалах, дээшлүүлэхэд зориулж байршуулж болно гэсэн байр суурьтай байдаг. Энэ байр суурийг дэмждэг. Хэмжээ нөхцөл зэргийг тусгайлсан журмаар, эсхүл хуульд энэ төсвийн төслийг хэлэлцэх явцад шууд гишүүдийн өргөн барьсан саналыг хэлэлцээд тусгаж болох болов уу гэж бодож байна.


Хууль эрх зүйн орчныг нь ер нь бүрдүүлээд өгсөн байх нь эрсдлээс урьдчилан сэргийлэхэд чиглэсэн бас нэг алхам гэж үзэж байна.


Ц.Баярсайхан: Би нэмээд хоёр зүйл хэлэх үү.  Мөнгөний бодлого дээр Монголбанкны дүрмийн санг нэмэгдүүлэх асуудлыг ярьж байгаад бид нар энэ удаагийн мөнгөний бодлогод оруулах нь хэрэггүй юмаа. Ер нь Төвбанкны хуульд нь өөрчлөлт оруулж, тодорхой хэмжээний дүрмийн сантай байх энэ нөхцөлийг нь бүрдүүлж өгье гэж ингэж Байнгын хороон дээр тохирсон. 


Монголбанкнаас улсын төсөвт сүүлийн жилүүдэд жилдээ 5 тэрбум төгрөг төлөвлөрүүлж байгаа юм билээ. Тэгэхээр хэрвээ дүрмийн санг тодорхой хэмжээнд хуульд нь заачихвал энэ төвлөрүүлж байгаа  5 тэрбум төгрөгнөөсөө тодорхой хэмжээгий нь жил жилд тодорхой хэсгийг үлдээж, улмаар дүрмийн сангийн хэмжээгий нь бүрдүүлэх ийм нөхцөл бүрдэх байхаа гэж ингэж бодож байгаа юм.


Д.Дэмбэрэл: Энэ асуудлаар бас Монголбанкиндаа байршуулах юм уу? хаана байршуулах вэ гэдэг байршуулалтын асуудлаар жич асуудал хэлэлцэх гэж байгаа шүү дээ. Тэр үед нь Байнгын хороон дээр энэ асуудлыг үргэлжлүүлж сайн ярилцах нь зүйтэй юм. 


Заавал тодруулах юм байна уу? Даваасүрэн гишүүн


Ц.Даваасүрэн: Хэлэлцэхээс өмнө тодорхой байх асуудлууд байгаа юм. Хууль эрх зүйн талаасаа эрсдэлтэй байгаа юм. Яагаад гэвэл яг хууль эрх зүйн орчин бүрдээгүй Сангийн сайдын журмаар зохицуулаад байгаа юм. Зээллэгээ явуулах, хадгаламж байршуулах асуудлыг. Тэгэхээр үүнийгээ хэлэлцэхийн өмнө би тодруулаач ээ гэж байгаа юм, нэгдүгээрт.


Хоёрдугаарт, энэ танай хүүнээс бага хүү байж болдог юм уу? ер нь. Тэгэхээр чинь танай мөнгөний бодлоготой яаж уялдах юм бэ гэж би бүр тодорхой асуугаад байна шүү дээ. Танай мөнгөний бодлоготой энэ уялдах гээд байна уу? үгүй юу?  Ирэх жилийн мөнгөний бодлого яриад байна шүү дээ, бид нар. 


Д.Дэмбэрэл: Баярсайхан гишүүн хариулах уу? Энэ асуудлыг мөнгөний бодлоготой хэр уяж байна вэ?


Ц.Баярсайхан: Батсүх ерөнхийлөгч хариулах уу? 


А.Батсүх: Энэ байршуулахад хамгийн гол нь түрүүн Даваасүрэн гишүүн бас хэллээ. Төсвийн хөрөнгийг эрсдлээс хамгаалах ёстой гээд. Төв банкин дээр байршиж байгаа учраас энэ бол хамгаалагдаж байна гэж үзнэ. Хоёрдугаарт, хүүний хувьд бол манай бодлогын хүүнээс энэ байршуулах зорилго бол ашгийн төлөө шууд ийм зорилго агуулдаггүй гэж үздэг. Үүнийг гэрээгээр зохицуулдаг учраас Сангийн яамтай. Тухай тухайн жилд нь гэрээгээр зохицуулаад яваад байдаг. Хүү бол бодлогын хүүнээс доогуур бага байгаа. Ер нь алсдаа хөгжлийн сангийн хэмжээ томрохоор яг гадаад валютын нөөцийг байршуулж менежмент хийдэг шиг ийм хэрэгцээ гарах болов уу гэж би боддог. Үүнд бол үе шаттайгаар бэлтгэх хэрэгтэй. Зөвхөн Төв банкин дээр байршуулснаар энэ менежментийн ур чадвар бас богино хугацаанд алсаа харж, хурдан хөгжинө гэж би бас үзэхгүй байгаа.


Д.Дэмбэрэл: Болноо, энэ асуудлыг дахиад ярилцана. Тэр ярилцах үед нь ярилцъя. Ганбямба гишүүн асуултаа тавья.


Н.Ганбямба: Баярлалаа. Байнгын хорооны дарга аа, зарим гишүүд маань янз янзын асуулт гарч байх юм, сайн тодруулж хариулахгүй юу л гэж танд хэлэх гэсэн юм. 


Монголбанк хэрэглээний үнийг тодорхойлдог гээд түрүүн асууж байх юм. Тэгээд үүнийг залруулж, ер нь тэгээд цаашдаа инфляци бол ямар үндсэн шалтгаанаас ийм хоёр орон тоо руу орсноос эхлээд энэ шалтгааныг л бид нар тодруулж байж л цаашдаа нэг оронтой тоонд орох бодлогоо хэрэгжүүлнэ шүү дээ. Тэгэхээр таны би энэ гишүүдийн асуултанд хариулахдаа сайн тодруулж хэлэхгүй юу? Бидний оруулж байгаа нэг оронтой тоонд инфляцийг оруулах гэж байгаа бодлого чинь одоо хэлэлцэж байгаа үндсэн чиглэл, төсөвтэй уялдаж өгнө шүү дээ. Тэгж байж л бид нар нэг оронтой тоонд оруулахгүй бол яг нарийндаа Их Хурлын шийдвэрүүд их нөлөөлсөн шүү дээ, хоёр оронтой тоонд ороход. Улсын Их Хурлаас  гарсан шийдвэрүүд маш их нөлөөлсөн. Цалингийн өсөлтийг нь хөдөлмөрийн бүтээмжээс 7 дахин өндөр болчихсон. Дахиад дээрээс нь сая Их Хурлын гишүүд маань ярьж байна билээ. Занданшатар гишүүний хариултанд гарч байна билээ. Бодит орлого нь бол мөнгөн орлогоноосоо доогуур түвшинд явж байгаа шүү дээ. 1990 оноос хойш цалинг 134 дахин нэмсэн, юмны үнэ  150 дахин нэмэгдсэн байдаг. Өөрөөр хэлбэл цалингийн өсөлт, хэрэглээний үнээсээ ямар зөрүүтэй байгаа нь энэ тооноос бараг харагдах жишээтэй.


Тэгэхээр зэрэг бид цаашдаа яг нэг оронтой тоонд орно гээд энэ бодлогыг батлаад гаргадаг юм бол одоо цаашдаа үндсэн чиглэл төсөвтэйгээ уялдуулдж өгөхгүйгээр үнэхээр хэрэгжих боломж муутай. Тийм учраас бид үндсэн чиглэл дээр, төсөв дээр, ялангуяа урсгал төсвийг хэмнэхтэй холбогдуулаад, бүр тэр дундаа захиргааны зардлыг хумиж чадах юм бол бууруулж, хорогдуулж чадах юм бол нэг оронтой тоонд орох боломж нь байгаа шүү дээ. Тэгээд бид нар энэ багц том том хуулиудтайгаа уялдуулж өгөхгүйгээр цаашдаа явахгүй гэдгийг энэ дашрамд нь хэлмээр байна.


Нөгөөтэйгүүр Монголбанктай төр засгийн бодлого их уялдаж өгмөөр байгаа юм. Би түрүүн хэлж байсан, манай Сангийн яамныхны ярьдгаар бол жилийн эцэст л ганцхан инфляцийнхаа тоог тохирох гэж л нэг уулздагаас өөр нэг  их холбогдолгүй явж ирсэн шүү дээ,  олон жилийн турш. Тийм учраас цаашдаа энэ бодлогуудаа уялдах юм бол нэг оронтой тоонд орох боломж нь байна. Энд яг одоо хүлээгдээд байгаа юм бол бид нар төсвийг яаж батлахаас шалтгаална. Төсөв дээр урсгал зардлаа, тэр дундаа захиргааны зардлыг л хэмнэж чадах юм бол энэ боломж нь харагдаж байнаа гэдгийг хэлмээр байна.


Саяны асуулттай холбоотой бас энэ арилжааны банкуудад байршуулна гээд манай Их Хурлын гишүүн ярилцлага өгсөн байна билээ. Ямар сонин дээр харагдаж байв даа? Тэгэхээр хэрвээ бид нар, сая манай Байнгын хорооны дарга ч хариулаад л байна.  Монголбанк ч хариулаад л байна шүү дээ, энэ төсвийн мөнгө байршуулахтай холбоотой юм. Хэрвээ бид нар мөнгөний бодлогоо ингээд батлаад, олонхийнхоо саналаар батлаад гаргах юм бол тэгээд төр засаг энэ бодлоготойгоо уялдуулж л бид энэ бодлогоо ярихгүй бол цаашдаа энэ банк гэдэг салбар маань өөрөө маш их эмзэг салбар. Энд хадгаламж эзэмшигчидтэй эвтэйхэн зөв ойлголт, яг болж байгаа бодит байдлаа зөв ойлгуулахгүйгээр бас сөрөг үр дагавар гарахыг үгүйсгэхгүй ээ. 

Тийм учраас би энэ асуултанд хариулахдаа Байнгын хорооны дарга маань бид нар нэг оронтой тоонд  орох боломж байгаа, үүнийг Үндсэн чиглэл, төсөвтэй ингэж уялдуулж өгөхөд цаана нь тийм боломж харагдаж байна гэдгийг бас дашрамд нь сайн тодруулж ойлгуулж хэлнэ үү гэдгийг хэлмээр байна. Баярлалаа.

Д.Дэмбэрэл: Баярсайхан дарга хариулъя. 

Ц.Баярсайхан: Төрөөс мөнгөний бодлогын талаар  2009 онд баримтлах үндсэн чиглэл дээр ажлын хэсэг гарч ажиллаад тодорхой саналуудыг оруулж ирсэн. Ер нь инфляцийн үндсэн бий болгосон шалтгаануудын талаар манай Их Хурлын гишүүд тодорхой ойлгож мэдэж авсан гэж ингэж бодож байгаа. Хэлэлцэх эсэх асуудлыг хэлэлцэх, нэгдүгээр хэлэлцүүлгийн явцад инфляцийн нөлөөлсөн хүчин зүйлүүдийн талаар бид нар маш их тодорхой ярьсан. Энд гол нөлөөлсөн юм бол  мэдээж төсвийн тэлэлт, дээр нь импортын гол хүнсний болоод нефтийн бүтээгдэхүүний үнийн өсөлт бол голлож нөлөөлжээ. 

Тийм учраас энэ хүчин зүйлүүдийн нөлөөллөөс шалтгаалаад инфляцийн ийм өндөр түвшинд хүрчихлээ. Цаашдаа инфляцийг бууруулахгүй бол энэ нийгмийн хамгааллын чиглэлээр авч хэрэгжүүлж байгаа арга хэмжээ өнгөрсөн хугацаанд бид төрийн албан хаагчдын цалин хөлсийг нэмэгдүүлсэн, тэтгэврийг нэмэгдүүлсэн энэ арга хэмжээний үр дүн байхгүй болно. Түрүүн зарим хүмүүс ярьж байна шүү дээ. Өөрөөр хэлбэл хуучин бол нэг кг ноолуурынхаа мөнгөөр З-4 шуудай гурил авдаг байсан бол өнөөдөр тал шуудай гурил ч авч чадахаа байлаа. 

Тийм учраас инфляци бол жирийн ард иргэдийн амьдрал дээр ийм түвшинд нөлөөлж байна гэдгийг хэн бүхэн ойлгож байгаа. Өнөөдөр төсөв улам тэлээд байдаг, төсвийн орлогын хэмжээ нэмэгдээд байдаг. Гэтэл хүмүүсийн яг бодит орлогын хэмжээ бол төдийчинээ нэмэгдэхгүй байна шүү дээ. Тийм учраас энэ төсөв, иргэдийнхээ амьдралыг тодорхой хэмжээнд уялдсан ийм бодлого хэрэгтэй гэж Байнгын хороон дээр нэлээд яригдсан. Тийм учраас инфляцийг дунд хугацаанд, тогтвортой, нам түвшинд хүргэж бууруулах замаар энэ нийгмийн амьжиргааны түвшинг хамгаалах, дээр нь эдийн засгийн өсөлтийг хангахад чиглэсэн ийм л бодлого явуулъя.

Зарим гишүүд бол хэлж байсан. Инфляцийг бага түвшинд байлгана гэдэг чинь мөнгөний хатуу бодлого үргэлжилнэ гэсэн үг. Гэтэл цаана нь эдийн засгийн бодит өсөлтийг өсгөнө гээд ингээд зөрүүтэй юм шиг ярьж байна гэж. Гэтэл бид нар инфляцийнхаа түвшинг бага түвшиндээ хадгалаад, үйлдвэрлэлийг дэмжсэн урт хугацаатай зээл, хүүгийн бодлогоор дамжсан ийм бодлого явуулж, эдийн засгийн өсөлтөө дэмжихгүй бол бүр хүндрэлтэй байдалд орчих юм биш үү гэж ингэж яриад. Ийм учраас ажлын хэсгийн энэ саналыг дэмжиж, санал хураагдаад явж байгаа юм.

Одоо Их Хурлаар хэлэлцэж байгаа мөнгөний бодлого, үндсэн чиглэл, төсөв бол уялдаа холбоотой. Тийм учраас эхэлж төрөөс мөнгөний бодлогын талаар баримтлах бичиг баримтаа баталдаг. Бид хэрэглээний үнийн индексээр илэрхийлэгдэж байгаа инфляцийг нэг оронтой түвшинд байлгана гэсэн энэ зорилтоо баталчих юм бол үндсэн чиглэл, төсөв дээр энэ зорилтыг хангахад холбогдох шийдвэрээ гаргах байхаа гэж бодож байна. 

Тийм учраас үндсэн чиглэл, төсөв хэлэлцэх явцад гишүүд энэ мөнгөний бодлого хэрэгжих,  бас нөхцөлүүдээ анхааралтай авч үзээсэй гэж бодож байна.

Д.Дэмбэрэл: Баярлалаа. Сүхбаатар гишүүн асуултаа асууя.

Ж.Сүхбаатар: Мөнгөний бодлогын асуудал урьд нь ч ярьж байсан. Энэ бол харьцангуй урьд нь Монголбанкны буюу мэргэжлийн хүмүүсийн, мэргэжлийн салбарын бие даасан үйл ажиллагаа гэж ойлгогдож ирсэн. Энэ удаагийн энэ хямралтай нөхцөл байдалтай ч холбоотойгоор ч тэр, аливаа төрийн байгууллагуудын хоорондын үйл ажиллагаа бол улам бүр бие биенээсээ харилцан хамааралтай болж байгаа гэдгийг энэ удаад харуулж байгаа учраас гишүүд ч тэр, нийгмийн зүгээс ч тэр, энэ мөнгөний бодлого дээр их анхаарал тавьж байх шиг байгаа юм. 

Тэгээд би энэ удаад Мөнгөний бодлогын баримт бичгийг харахад нэг юм ажиглагдаж байгаа юм. Энэ удаад харьцангуй бид нар тодорхой тоон үзүүлэлтүүдээс татгалзаж байна. Мөнгөний бодлого гэдэг бол тодорхой зохистой харьцааг тогтоосон тэр чиглэл рүүгээ тэмүүлж ажиллах энэ ч бодлогын чиглэлийг гаргах ёстой байх л даа. Тэгэхээр бид нарын тооцоолол, төсөөлөл Монголбанк бол тодорхой хэмжээний төсөөлөл хийсэн байгаа. Тэгэхээр энэ тооцоолол төсөөлөл хийхээс болгоомжлох шалтгаан маань өнөөдрийн энэ тогтворгүй, барьцгүй ийм байдлаас болоод бид нар энэ удаад яах аргагүй тоон үзүүлэлтээсээ татгалзаж байна гэж ойлгож болох уу? 

Яагаад гэвэл энд Монголбанкны ерөнхийдөө хийх ажлуудыг жагсаасан байгаа юм. Тэгээд үүнтэй холбогдуулаад хоёр дахь асуулт бол, Эдийн засгийн байнгын хороо ер нь энэ хяналтын өөрийнх нь арга хөшүүргүүд хүрэлцэж ирэх онд мөнгөний бодлогын асуудлаар хүрэлцэж ажиллах хэмжээнд өнөөдрийн эрх зүйн зохицуулалтууд байж чадаж байна гэж үзэж байна уу гэж Эдийн засгийн байнгын хорооны даргаас асуумаар байна.

Гурав дахь асуудлын тухайд энэ мөнгөний болон сангийн бодлогын харилцан уялдааг хангасан хэлбэрээр хэрэгжүүлнэ гэж байгаа юм. Тэгэхээр энэ дээр бид нар хоёр юмыг хангаж хэрэгжүүлэх л болно л доо, уялдааг. Нэгдүгээрт,  баримт бичгийн уялдаа холбоог хэлж байгаа юм. Баримт бичгийн уялдаа холбоог энэ Сангийн сайд, Монголбанкны Ерөнхийлөгч нарын танилцуулж байгаагаас үзэх юм бол энэ уялдаа холбоо тодорхой хэмжээнд хангагдаж байгаа юм байнаа гэж ойлгож байгаа. Харахад бас тэгж харагдаж байгаа. 

Тэгэхээр зохицуулалтын шуурхай үйл ажиллагааны хувьд яаж уялдаа холбоогоо та бүхэн хангахаар тооцож байна вэ? энэ ажлын арга хэлбэрээ одоо олсон уу? олохоор төлөвлөж байна уу гэдэг ийм асуулт байна.

Дөрөв дэх нь ипотекийн анхдагч ба хоёрдогч зах зээлийн эрх зүйн орчин боловсронгуй болгож, захын үйл ажиллагааг эрчимжүүлнэ гэж байна л даа.  Тэгэхээр энэ дээр Засгийн газар ипотекийн хуулийн төсөл санаачилж байгаад татчихсан. Тэгэхээр энэ хуулийн төслийг даруй оруулж ирэх шаардлага байгаа юу? байхгүй байгаа юу? энэ хууль орж ирээгүйгээс болоод энэ ипотекийн зах зээлийн үйл ажиллагаа саарсан юм уу? саарчихсан, хохирол хүлээсэн тийм зүйл байгаа юу гэдгийг асуумаар байгаа юм.  Яагаад гэвэл өчигдөр АНУ-ын Сангийн сайд мэдэгдэж байна л даа. Банк бол зээлээ үргэлжлүүлэн олгох ёстой гэсэн ийм бодлого баримтлах ёстой гэсэн ийм мэдэгдэл хийж байна билээ. 

Тэгэхээр бид орон сууцны салбарт зээлээ үргэлжлүүлээд эхэлсэн нь бол зөв юм шиг байгаа юм. Харин энэ автомашины импортыг дэмжсэн энэ бодлого татварын хувьд ч, банкны салбарын хувьд ч маш хүчтэй явагдаж байгаа. Сая Ганбямба гишүүн хэлж байна. Шатахуунаар дамжсан инфляцийн хүчин зүйл бас нэлээн байнаа. Тэгэхээр автомашины импортыг дэмжиж байгаа банкны зээлийн энэ үйл ажиллагаан дээр ямар дүгнэлт хийж, ямар арга хэмжээ авах вэ? Маш их мөнгө энд зарцуулагдаж байгаа шүү гэдгийг хэлмээр байгаа юм.

Ингээд энд Цэнгэл гишүүний нэг санал байна. Ашигт малтмалын болон байгалийн баялаг ашигласны төлбөр, нөхөн сэргээлтийн тодорхой хувийг урьдчилан төлүүлэх зарчмыг баримтална гэсэн заалт дэмжлэг аваагүй байна. Энэ одоо бол нөхөн сэргээлтийн тодорхой хувийг байгаль орчны тэр чиглэлээр аваад яваад байгаа юм. Мөнгөний бодлогын чиглэлд тусгагдах шаардлагагүй гэсэн утгаар нь Эдийн засгийн байнгын хороо дэмжээгүй юу? эсхүл ерөөсөө ийм байх шаардлагагүй гэж үзсэн юм уу гэдгийг асууя гэж бодож байна.

Ц.Баярсайхан: Ер нь төрийн байгууллагуудын харилцан уялдаа холбоо, зохицуулалтын шинж чанартай арга хэмжээнүүдийн талаар Засгийн газар нэлээд бодож ажиллах байх. Монголбанкны удирдлагууд ч энэ талаар бас нэлээд сонслоо. Тийм учраас, эрх зүйн хувьд нь тодорхой хэмжээнд ийм зохицуулалт нь дутуу байнаа гэж үзвэл  Их Хурлаар хэлэлцүүлэх энэ тал дээр нь Эдийн засгийн байнгын хороон дээр түргэн шуурхай хэлэлцэх бололцоо бол бий байхаа гэж бодож байна.

Хяналтын тогтолцооны хувьд бол одоо санал хураагдах томъёолол дээр хоёр зүйл байгаа. нэгдүгээрт нь, банкны салбарын тогтвортой байдал, Мөнгөний бодлогын хэрэгжилтийн талаарх мэдээллийн ил тод байдлыг хангаж, санхүүгийн сахилга бат, хариуцлагыг сайжруулж, энэ талаар Төв банк, түүний хяналтын зөвлөлөөс Улсын Их Хурал, Эдийн засгийн байнгын хороонд улирал тутам тайлагнах журмыг хэвшүүлнэ гэсэн ийм заалт нэмье гэсэн саналыг Байнгын хорооны гишүүд дэмжсэн байгаа. 

Дээр нь Их Хурлаас Монголбанкинд тавих хяналтыг тогтмолжуулж, Төв банкны хяналтын зөвлөлийн бие даасан байдал, эрх зүйн орчинг сайжруулна гэсэн ийм заалт орж ирж байгаа. 

Ер нь манай Их Хурлаас томилогддог энэ хяналтын функц, жишээлбэл Монголбанкин дээр Санхүүгийн зохицуулах хороон дээр ажиллаж байгаа энэ  хяналтын тогтолцоогоо эргэж харж, дээр нь мэдээж эрх зүйн хувьд нь бас бие даалгах, санхүүжилтийн механизмыг нь зөв зүйтэй шийдэж өгөх нь зүйтэй гэсэн саналууд Байнгын хороон дээр бас нэлээд гарсан.

Орон сууцтай холбоотой ялангуяа ипотекийн хуулийг батлах шаардлага бол байгаа. Засгийн газар энэ хуулийн төслийг татаж авсан. Ойрын үед өргөн баригдвал хэлэлцэж, батлах ёстой гэж үзэж байгаа. Энэ хуультай холбоотой хоёр ч хуулийн төсөл бас хамтдаа  баталж байгаа гэдгийг хэлмээр байна. Бусад зүйл дээр нь Монголбанкны Ерөнхийлөгч бас тодорхой хариулт өгөх байх гэж бодож байна.

Д.Дэмбэрэл: Тоон үзүүлэлтүүдээс их татгалзаад байгаа юм байгаа юм уу? Батсүх ерөнхийлөгч

А.Батсүх: Сүхбаатар гишүүний асуултанд хариулъя.  Өмнөх жилүүдтэй харьцуулахад тоон үзүүлэлтүүдээс илэрхий татгалзсан томъёолол байхгүй болов уу гэж бодож байна. Жишээлбэл, энэ оны 8, 9 сард төсвийн төсөл, ирэх оны, мөнгөний бодлогын төсөл боловсруулж байх явцад зэс, алтны үнэ харьцангуй өндөр байсан. Жишээлбэл зэс  7000 орчим гээд. Энэ үед тооцоолж байсан Сангийн яамтай хамтарч, Засгийн газартай үзүүлэлтүүд бол өөр. Инфляцийг зэсийн үнэ  7 мянга байхад жишээлбэл  12-17. Эндээс тооцоогоо хоёр талаасаа бас хэлэлцээд  12 дээр тохирч байсан бол энэ сүүлийн сар хагасын хугацаанд хоёр дахин унаад зэсийн үнэ. Алтны үнэ харьцангуй бас буурч байгаа ийм нөхцөлд  төсвийн зарлагыг орлоготой нягт уялдуулах ийм зорилт бодлогын түвшинд тавигдаад дэмжигдэж байгаа ийм орчинд  инфляцийг нэг оронтой тоонд оруулах гэдэг ийм чухал томъёолол дээр нэгдэх үндэслэл хангалттай гарч ирсэн. 

Хоёрдугаарт, үүнтэй зэрэгцээд экспортын бараануудын үнэ ийм байгаа нөхцөлд эдийн засгийн өсөлтийг зайлшгүй дэмжих ийм бодлогын зорилт тавигдах ёстой гэж үзээд томъёолол шинээр тусгагдсан байгаа. Энэ яагаад гэвэл хоёр дахин үнийн зөрүүнээс үүсч байгаа, энэ зээл хөрөнгө оруулалт хумигдах талтай учраас бас үүнийг энэ чигт нь тасархай, орон зай үлдээж орхилгүйгээр мөнгөний бодлогоо дэмжих ийм зорилт тавигдаж байгаа. Энэ дээр тодорхой арга хэмжээнүүд авагдана. Эх үүсвэрийн үнэ нийлүүлэлтийг нэмэгдүүлэх бодлого зэрэгцээд, сүүлийн сарын өсөлттэй уялдуулаад гарч ирж байгаа юм.

Тийм учраас тоон үзүүлэлтүүд бол ялангуяа техникийн тооцооны үзүүлэлтүүд бол байнга гадаад зах зээлийн үнэ, дотоод зах зээлийн орчин нөхцөлтэй уялдуулаад хийгдэж явж байгаа учраас томъёололд Байнгын хороогоор хэлэлцэх явцад бол хэд хэдэн өөрчлөлт орсон. 

Д.Дэмбэрэл: Цэнгэл гишүүн асуултаа Сүхбаатар гишүүнээр дайсан юм уу? яасан юм бэ? тэр ашигт малтмалын төлбөрийг урьдчилан авах, нөхөн сэргээх төлбөр урьдчилан авахтай холбогдсон ямар асуудал байв? 

Ц.Баярсайхан:  Энэ Цэнгэл гишүүний гаргасан санал байгаа юм. Ашигт малтмалын болон байгалийн баялаг ашигласны төлбөр, нөхөн сэргээлтийн тодорхой хувийг урьдчилан төлөвлөх зарчим баримтална гэж. Үүнийгээ бол бид нар Ашигт малтмалын хуульд юм уу? бусад хууль тогтоомжид оруулах бололцоотой. Нөхөн сэргээлтийн тодорхой хувийг урьдчилан төлөвлөдөг зарчим өнөөгийн хууль тогтоомжоор үйлчилж байгаа гэсэн ийм шалтгаанаар, дээр нь Мөнгөний бодлогод бол энэ орох шаардлагагүй гэж Байнгын хороо дэмжээгүй. 

Д.Дэмбэрэл: Баярлалаа. Гүндалай гишүүн байна уу?  алга байна. Гүндалай гишүүн ч энэ удаад асуулт байхгүй байхаа, саяхан явж байгаад ирсэн хүн чинь.

Ингээд гишүүд асуултаа асуугаад, хариултаа авчихлаа. Асуулт дууслаа.

Гишүүдийг хуралдааны танхимд оруулъя. Санал хураалтууд явагдана. 

Гишүүд санал хураалтанд бэлтгэе. 

Төрөөс мөнгөний бодлогын талаар  2009 онд баримтлах үндсэн чиглэл батлах тухай тогтоолын төслийн талаар гарсан зарчмын зөрүүтэй саналын томъёоллууд байна.

Манай чуулганы хуралдааны ажиллагаатай  Дорноговь аймгийн Сайншанд сумын  11 жилийн 2 дугаар сургуулийн  багш, ажилчид танилцаж байна. Ингээд манай сургуулийн багш, ажилчдад ажлын амжилт, сайн сайхныг хүсье. Баяр хүргэе. /Алга ташив/

Байнгын хорооны дэмжсэн саналуудаар санал хураалт эхлээд явуулъя.

1.Төслийн зорилтын хэсгийн “нийгмийн амьжиргааны түвшинг хамгаалах” гэсний дараа “эдийн засгийн бодит өсөлтийг дэмжих” гэж нэмье гэж санал гаргасан байна. 

Санал гаргасан гишүүн Занданшатар, Тэрбишдагва, Батбаяр, Балдан-Очир, Бадамсүрэн, Бямбацогт, Ганбямба, Гантөмөр, Дамба-Очир, Ганхуяг, Зоригт, Раш, Энхболд. Эдийн засгийн байнгын хороо дэмжсэн энэ саналыг дэмжье.

Санал хураалтанд 53 гишүүн оролцож, 43 гишүүн зөвшөөрч,  81.1 хувийн саналаар энэ санал дэмжигдэж байна. 

2. Төслийн 1.1-ийг дараахь байдлаар өөрчлөн найруулах:

1.1. Хэрэглээний үнийн индексээр илэрхийлэгдэх инфляцийн түвшинг нэг оронтой тоонд хадгалахын зэрэгцээ, эдийн засгийн бодит өсөлтийг дэмжих, мөнгөний бодлогыг хэрэгжүүлнэ. 

Санал гаргасан гишүүн Занданшатар, Тэрбишдагва, Батбаяр, Балдан-Очир, Бадамсүрэн, Бямбацогт, Ганбямба, Гантөмөр, Дамба-Очир, Ганхуяг, Зоригт, Раш, Энхболд. Эдийн засгийн байнгын хороо дэмжсэн энэ саналыг дэмжье.

Найруулгын талд нь анхааръя. 

Монгол Улсын Ерөнхийлөгч сая инфляцийг  7 хувьтай барих нь зүйтэй гэсэн саналыг онцлон хэлж байсан. Нэг оронтой тоо гэдгээрээ нэлэнхүйдээ ерөнхийдөө хамарч байх шиг байна. Санал хураалт явуулъя. Инфляци нэг оронтой тоо руу. Энэ их чухал санал хураалт, бодлогын.

Ц.Нямдорж: Нэг орон тоонд барьж чадахгүй бол хариуцлагыг хэн хүлээх вэ? 

Д.Дэмбэрэл: Бид нар л хүлээнэ дээ. Бид баталж байгаа шүү дээ.

Санал хураалтанд 54 гишүүн оролцож, 47 гишүүн зөвшөөрч,  87.0 хувийн саналаар инфляцийг  2009 онд нэг орон тоонд оруулахаар санал хураалт дэмжигдлээ.

Дараагийн санал хураалт.

Төслийн 1.2-ын “хамгаалахад” гэснийг “хамгаалах, эдийн засгийн бодит өсөлтийг дэмжихэд” гэж өөрчлөх саналыг оруулсан байна.

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд. Эдийн засгийн байнгын хороо дэмжсэн. 


Санал хураалт. Дэмжье гэсэн санал хураалт.

Санал хураалтанд 50 гишүүн оролцож, 45 гишүүн зөвшөөрч,  90.0 хувийн саналаар энэ санал дэмжигдэж байна.

Дараагийн санал хураалт.


4. Төслийн 1.5-ыг дараахь байдлаар өөрчлөн найруулах:

“1.5 Гадаад валютын албан нөөцийг удирдахдаа түүний найдвартай байдал, төлбөр түргэн гүйцэтгэх чадварыг хангасны үндсэн дээр үр өгөөжийг нь нэмэгдүүлэхийн зэрэгцээ цэвэр албан нөөцийг импортын 17.7 долоо хоногийн төлбөрийг гүйцэтгэх хэмжээнээс доошгүй хэмжээнд байлгахад чиглүүлнэ гэж байна. 

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд.Эдийн засгийн байнгын хороо дэмжсэн


Гадаад  импортын нөөцийн талаар Ерөнхийлөгч бас хэлсэн үгэндээ тодорхой санал дэвшүүлсэн нь энэ саналын цаана бараг орчихсон шиг харагдаж байна. Энэ саналыг дэмжье гэсэн санал хураалт явж байна.

Санал хураалтанд 49 гишүүн оролцож, 42 гишүүн зөвшөөрч,  85.7 хувийн саналаар энэ санал дэмжигдэж байна.

Дараагийн санал хураалт.

5. Төсөлд шинээр “1.6. Алт, зэс, нефть зэрэг экспорт, импортын гол нэрийн бараа, түүхий эдийн үнийн ирээдүйн хандлагыг тодорхойлж, урьдчилсан таамаглал хийх чадварыг бий болгох замаар санхүүгийн үүсмэл хэрэгслүүдийг хэрэглэн үнийн эрсдлийн зохицуулалт хийдэг болно.” гэсэн заалт нэмэх.

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд.Эдийн засгийн байнгын хороо дэмжсэн. Үүнийг сайн найруулах нь зүйтэй. Дэмжих нь зүйтэй гэсэн санал хураалт явуулъя. Найруулгыг сайн хийх хэрэгтэй.

Санал хураалтанд 48 гишүүн оролцож, 37 гишүүн зөвшөөрч,  77.1 хувийн саналаар энэ санал дэмжигдэж байна. Сайн найруулга хийх нь зүйтэй. Импорт гэдэг үгийн цаана алт, зэс элдэв юмнууд бас бий болоод байна гэдэг дээр анхааръя. Байнгын хороо энэ дээр анхаараарай.

6. Төсөлд шинээр “1.7. Монголбанкинд тушаагдах алтны хэмжээ буурч төлбөрийн баланс, төсвийн орлого, валютын нөөцийн хэмжээнд сөргөөр нөлөөлж байгааг харгалзан Монголбанкинд тушаах алтны хэмжээг тухайн жилд олборлосон алтны хэмжээнд хүртэл нэмэгдүүлэх арга хэмжээг хууль, эрх зүйн хүрээнд холбогдох төрийн байгууллагуудтай хамтран хэрэгжүүлнэ.” гэсэн заалт нэмэх санал гаргасан байна.

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд.Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 

Санал хураалтанд 50 гишүүн оролцож, 43 гишүүн зөвшөөрч,  86.0 хувийн саналаар энэ санал дэмжигдэж байна.

7. Төслийн 2 дугаар заалтын гарчгийг “Санхүүгийн салбарын тогтвортой байдлыг хангах, үр ашгийг нэмэгдүүлэх хүрээнд” гэж өөрчлөх.

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд.Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 

Санал хураалтанд 50 гишүүн оролцож, 43 гишүүн зөвшөөрч,  86.0 хувийн саналаар энэ санал дэмжигдэж байна.

8. Төсөлд шинээр “2.1. Банкны салбарын тогтвортой байдлыг хамгаалсан бодлого явуулна.” гэсэн заалт нэмэх;

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд.Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 

Санал хураалтанд 49 гишүүн оролцож, 41 гишүүн зөвшөөрч,  83.7 хувийн саналаар энэ санал дэмжигдэж байна.

9. Төсөлд шинээр “2.10. Хадгаламж эзэмшигчдийн эрх ашгийг хамгаалахад чиглэсэн хадгаламжийн даатгалын болон банкны хяналт шалгалтын нэгдсэн тогтолцооны эрх зүйн орчинг бүрдүүлнэ.” гэсэн заалт нэмэх;

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд.Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 

Санал хураалтанд 48 гишүүн оролцож, 44 гишүүн зөвшөөрч,  91.7 хувийн саналаар энэ санал дэмжигдэж байна.

10. Төсөлд шинээр “2.11. Жижиг, дунд үйлдвэрийг хөгжүүлэх зорилгоор урт хугацаатай, хөнгөлөлттэй зээлийн хэмжээг нэмэгдүүлнэ.” гэсэн заалт нэмэх;

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд. Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 

Санал хураалтанд 48 гишүүн оролцож, 40 гишүүн зөвшөөрч,  83.3 хувийн саналаар энэ санал дэмжигдэж байна.

11. Төсөлд шинээр “2.12. Банкны салбарын шударга бус өрсөлдөөнийг хянан зохицуулах, сумдад  банкны өрсөлдөөнийг нэмэгдүүлэх бодлогыг хэрэгжүүлнэ.” гэсэн заалт нэмэх;

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд. Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 


Тэр сумдад банкны өрсөлдөөн гэдгийг сайн хараарай. Үйлчилгээний гэдэг юм уу? Ер нь энэ томъёоллууд дээр энэ их олон гишүүд гаргасан томъёолол, их чамай баймаар байна. Гэтэл нэлээн найруулгын юмнууд байна шүү. Байнгын хороон дээр засаарай.

Санал хураалтанд 48 гишүүн оролцож, 38 гишүүн зөвшөөрч,  79.2 хувийн саналаар энэ санал дэмжигдэж байна.

12. Төсөлд шинээр “2.13. Гадаад зах зээлээс урт хугацаатай, бага хүүтэй эх үүсвэр татан авч арилжааны банкуудад байршуулах арга хэмжээ авч хэрэгжүүлнэ.” гэсэн заалт нэмэх

Санал гаргасан: УИХ-ын гишүүн Н.Батбаяр, Д.Тэрбишдагва, А.Тлейхан. Эдийн засгийн байнгын хороо дэмжсэн учраас дэмжье гэсэн санал хураалт явуулж байна.


Санал хураалтанд  48 гишүүн оролцож,  41 гишүүн зөвшөөрч,  85.4 хувийн саналаар энэ саналыг дэмжлээ.
13. Төсөлд шинээр “3.2.Банкны салбарын тогтвортой байдал, мөнгөний бодлогын хэрэгжилтийн талаархи мэдээллийн ил тод байдлыг хангаж, санхүүгийн сахилга бат, хариуцлагыг сайжруулж, энэ талаар Төв банк, түүний хяналтын зөвлөлөөс Улсын Их Хурал /ЭЗБХ/-д улирал тутам тайлагнах журмыг нэвтрүүлнэ.” гэсэн заалт нэмэх;

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд. 


Тайлагнах юм уу, танилцуулах юм уу. Энэ улирал болгон л тайлагнаад л, энэ танилцуулах ёстой юм биш байгаа. Үүнийг сайн анхааръя. Улирал болгон тайлан сонсоод байх юм уу? Энэ улирал, тайлагнана гэдэг хоёр үгээ сайн хараарай. Банк бол их биеэ даасан шүү, үүнийг та нар. Тайлагнах журам гээд байгаа юм. 

Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 

Санал хураалтанд 48 гишүүн оролцож, 34 гишүүн зөвшөөрч,  70.0 хувийн саналаар энэ санал дэмжигдэж байна.

Үүний цаадах найруулгыг, бас агуулгын талаас нь харж сайн найруулах шаардлагатай байна. Ийм журам хэвшүүлнэ гэсэн энэ бас их хатуу л болоод байна. Ингээд санал дэмжигдсэн. Тогтолцоо, банкны бие даасан байдал элдэв юмыг сайн харгалзаж байгаад найруулъя.

14. Төсөлд шинээр “3.7. Улсын Их Хурлаас Монголбанкинд тавих хяналтыг тогтмолжуулан, Төв банкны хяналтын зөвлөлийн бие даасан байдал,  эрх зүйн орчинг сайжруулна.” гэсэн заалт нэмэх;

Санал гаргасан: УИХ-ын гишүүн Г.Занданшатар, Д.Тэрбишдагва, Н.Батбаяр, Д.Балдан-Очир, Х.Бадамсүрэн, С.Бямбацогт, Н.Ганбямба, Л.Гантөмөр, Д.Дамба-Очир, Д.Ганхуяг, Д.Зоригт, Р.Раш, З.Энхболд. Эдийн засгийн байнгын хороо дэмжсэн. Дэмжих нь зүйтэй гэсэн санал хураалт явуулъя. 


Энэ хяналтыг тогтмолжуулна гэж ерөнхий нэг хэлээд л, улирал бүр тайлангий нь авна гэж хоёрдахийг нь хэлээд, жаахан давхардал бас байгаад байна.

Санал хураалтанд 47 гишүүн оролцож, 43 гишүүн зөвшөөрч,  91.5 хувийн саналаар энэ санал дэмжигдэж байна.

Байнгын хорооны дэмжээгүй санал:
1. Төсөлд шинээр “Арилжааны банкуудаас иргэдэд орон сууц худалдан авахад нь зориулан олгосон урт хугацаатай, бага хүүтэй зээлийн хэмжээг нэмэгдүүлэхэд чиглэсэн арга хэмжээг санхүүжүүлэхэд зориулсан 200.0 тэрбум төгрөгний зээлийн эх үүсвэрийг Засгийн газар, Монголбанкнаас хамтран хэрэгжүүлнэ.” гэсэн заалт нэмэх

Санал гаргасан: УИХ-ын гишүүн Б.Батбаяр. Эдийн засгийн байнгын хороо дэмжээгүй.


Ийм учраас дэмжих боломжгүй гэсэн санал хураалтыг явуулж байна.


Санал хураалтанд  47 гишүүн оролцож,  37 гишүүн зөвшөөрч, 78.7 хувийн саналаар энэ саналыг дэмжих боломжгүй гэж үзлээ.

2. Төсөлд шинээр “Зээлийг 3 жилээс доошгүй, хүүг 7-8 хувиар тооцож олгох арга хэмжээг дэмжиж, Засгийн газраас арилжааны банкуудтай тогтвортой байдлын гэрээ байгуулж тохиролцоно.” гэсэн заалт нэмэх

Санал гаргасан: УИХ-ын гишүүн Ц.Цэнгэл. Эдийн засгийн байнгын хороо дэмжээгүй
Ийм учраас дэмжих боломжгүй гэсэн санал хураалтыг явуулж байна.


Санал хураалтанд  47 гишүүн оролцож,  32 гишүүн зөвшөөрч, 68.1 хувийн саналаар энэ саналыг дэмжих боломжгүй гэж үзлээ.

3. Төсөлд шинээр “Ашигт малтмалын болон байгалийн баялаг ашигласны төлбөр, нөхөн сэргээлтийн тодорхой хувийг урьдчилан төлүүлэх зарчмыг баримтлана.” гэсэн заалт нэмэх

Санал гаргасан: УИХ-ын гишүүн Ц.Цэнгэл. Эдийн засгийн байнгын хороо дэмжээгүй
Ийм учраас дэмжих боломжгүй гэсэн санал хураалтыг явуулж байна.


Санал хураалтанд  47 гишүүн оролцож,  32 гишүүн зөвшөөрч, 68.1 хувийн саналаар энэ саналыг дэмжих боломжгүй гэж үзлээ.


Байнгын хорооноос гаргасан зарчмын зөрүүтэй саналаар санал хурааж дууслаа. 


Одоо Байнгын хорооноос төслийг анхны хэлэлцүүлгээр батлах горимын санал гаргасан байна.


Горимын саналаар санал хураая. Байнгын хорооноос гаргасан горимын саналыг дэмжье гэсэн санал хураалт явуулъя.


Санал хураалтанд 47 гишүүн оролцож,  38 гишүүн зөвшөөрч,  80.9 хувийн саналаар анхны хэлэлцүүлгээр нь баталъя гэсэн горимын санал дэмжигдлээ.


Горимын санал дэмжигдэж, анхны хэлэлцүүлгээр баталъя гэсэн учраас Төрөөс мөнгөний бодлогын талаар 2009 онд баримтлах үндсэн чиглэл батлах тухай Улсын Их Хурлын 


Занданшатар гишүүн.


Г.Занданшатар: Өчигдөр Байнгын хороогоор хэлэлцэхэд 13 дугаар саналын томъёоллоор нэлээн маргалдаж хэлэлцэж байгаад Монголбанкны ирүүлсэн томъёоллоор авсан юм. Үүнийг 13,  14 дүгээр санал буюу  3.2.,  3.7 хоёр утга агуулга давхцаж байгаа гэж үзээд  санал гаргасан гишүүд ярилцаад,  13 дугаар зүйлийг татаж авья гэсэн саналтай байна.


Д.Дэмбэрэл: Энэ чинь ямар сонин санал вэ? Санал хураахад дэмжчихээд, саналаа татаж авья гэхээр чинь яадаг билээ. Энэ дээр Тамгын газар


Г.Занданшатар: Санал гаргасан ажлын хэсгийн гишүүд ирээд татъя гээд байна. Санал гаргасан гишүүд хэлэлцүүлгийн аль ч шатанд саналаа татаж болно.


Д.Дэмбэрэл: Зүйтэй, зүйтэй. Энэ  13 дахь санал бол нэг л жаахан бүдүүлэг юм болоод байсан. Үүнийгээ ойлгосон шиг байна.


13 дахь санал буюу энэ саналыг Банкны салбарын тогтвортой байдал, мөнгөний бодлогын хэрэгжилтийн талаарх мэдээллийг ил тод байдлыг хангаж, санхүүгийн сахилга бат, хариуцлагыг сайжруулж, энэ талаар Төв банк, түүний хяналтын зөвлөлөөс Улсын Их Хуралд улирал тутам тайлагнах журмыг хэвшүүлнэ гэсэн саналыг татаж авлаа. Ингээд протоколд оруулъя. 


Саналыг татаж авсан учраас батлах юм байхгүй. 


Би тогтоол уншиж батлуулах гэж байна.  Монгол Улсын Их Хурлын  тогтоол


Төрөөс мөнгөний бодлогын талаар  2009 онд баримтлах үндсэн чиглэл батлах тухай


Монгол Улсын Үндсэн хуулийн хорин тавдугаар зүйлийн 1 дэх хэсгийн 7 дахь заалт Төв банк /Монголбанк/-ны тухай хуулийн 10 дугаар зүйлийн 2 дахь хэсгийг үндэслэн Монгол Улсын Их Хурлаас ТОГТООХ нь:


1.Төрөөс мөнгөний бодлогын талаар  2009 онд баримтлах үндсэн чиглэлийг хавсралтаар баталсугай.


2.Энэ тогтоолыг хэрэгжүүлэх ажлыг зохион байгуулж, үр дүнг улирал тутам Улсын Их Хуралд танилцуулж байхыг Монголбанк /А.Батсүх/-д даалгасугай гэсэн тогтоолын төсөл байна.


Тогтоолын төслийг баталъя гэсэн санал хураалтыг явуулж байна.


Санал хураалтанд  48 гишүүн оролцож,  40 гишүүн зөвшөөрч,  80.3 хувийн саналаар тогтоол батлагдаж байна.


Дараагийнхаа асуудлыг хэлэлцье.

Хоёр.Төрийн захиргааны байгууллагын тогтолцоо, бүтцийн 

ерөнхий бүдүүвчийг батлах тухай Улсын Их Хурлын тогтоолын төсөл болон холбогдох зарим хуульд нэмэлт өөрчлөлт оруулах тухай 

хуулийн төсөл


Хууль санаачлагчийн илтгэлийг Монгол Улсын шадар сайд Энхболд танилцуулна. Шадар сайдыг индэрт урьж байна.


М.Энхболд: Улсын Их Хурлын дарга, эрхэм гишүүд ээ



          Ерөнхий сайд, Засгийн газрын гишүүд ээ


Та бүхний энэ өдрийн амар амгаланг айлтгая.


Засгийн газрын бүтэц, бүрэлдэхүүн өөрчлөгдсөнтэй холбогдуулан Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай, УИХ-ын тогтоолын төсөл болон түүнтэй холбогдон гарах хууль, Улсын Их Хурлын тогтоолын төслүүдийг боловсруулан танилцуулж байна.


Улсын Их Хурлын  2004 оны  14 дүгээр тогтоолоор баталсан Төрийн захиргааны байгууллагын тогтолцоо, бүтцийн ерөнхий бүдүүвч, сайдын эрхлэх асуудлын хүрээнд Засгийн газраас байгуулсан төв, алба зэрэг төрийн захиргааны чиг үүрэг хэрэгжүүлж байгаа нийт  60 гаруй байгууллага өнөөдөр ажиллаж байна.


Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн боловсруулахдаа агентлагийн зохион байгуулалт, бүтцийн зохистой байдлыг хангах, агентлаги төвүүдийн эрхлэх асуудал, чиг үүрэг, үйлчилгээний давхардлыг арилгах, төрийн хэрэгжүүлэх чиг үүргийг агентлагид шилжүүлэн хууль тогтоомжийн хүрээнд статус нь тодорхой бус байгаа төвүүдийг татан буулгаж, өөрчлөх замаар байгууллагуудын эрх зүйн байдлыг тодорхой болгох, агентлагиудын нэрийг жигдлэх, тохируулагч, хэрэгжүүлэгч агентлагийн заагийг тодорхой болгох зарчмыг баримтлан ажиллалаа.


Засгийн газрын зарим агентлагийн өөрийн орлогоор санхүүжиж байгаа нь төсвийн байгууллага гэсэн хууль зүйн ойлголттой нийцэхгүй байгаа бөгөөд санхүүгийн хяналт алдагдаж, төсөв хэтрүүлэн зарцуулах шалтгаан болж байгаа тул бүх агентлагиудыг цаашид улсын төсвөөс санхүүжүүлэх зарчимд шилжүүлэх нь зүйтэй гэж үзсэн.


Мөн Үндэсний аудитын газраас агентлагийн бүтэц, зохион байгуулалт, орон тоо, төсөв, хөрөнгө санхүүжилтийн байдлыг шалгасан тайлан, дүгнэлт, өгсөн зөвлөмжид агентлагийн тоо, бүтэц оновчтой бус, ажил үүргийн давхардал, ажиллагсдын тоо нэмэгдэж, захиргааны зардал өссөн, зарим агентлаги төв болж, аж ахуйн тооцоон дээр ажиллан, агентлагийн тоог цөөлсөн мэт боловч ихэнх чиг үүрэг хуучнаараа үзүүлж байсан үйлчилгээг үргэлжлүүлж байгаа нь үр нөлөөтэй өөрчлөлт болж чадаагүй тухай тэмдэглэж, агентлагиудын статус хоёрдмол шинжтэй байгааг арилгах шаардлагатай гэж үзсэнийг төсөл боловсруулахдаа анхаарч харгалзаж үзсэн болно.


Агентлагиудын нэрийг аль болох ижил төстэй, товч бөгөөд ойлгомжтой болгохыг зорьсон бөгөөд Шинжлэх ухааны академийн  Хэл зохиолын хүрээлэнгийн эрдэмтдийн санал зөвлөгөөг авахын зэрэгцээ зарим орны төрийн захиргааны байгууллагын нэрийг судалсны үндсэн дээр  10 гаруй төрөлтэй байсан нэрүүдийг жигдрүүлж, үндсэндээ ерөнхий газар, агентлаги гэсэн хоёр нэр томъёог хэрэглэхээр төсөлд тусгасан байгаа.


Улс орны хэмжээнд үйл ажиллагаа явуулдаг, орон нутагт өөрийн салбар, төлөөлөлтэй байгууллагын хувьд ерөнхий газар гэсэн нэр томъёог хэрэглэсэн бол, үйл ажиллагаа нь үндэсний хэмжээнд бус тодорхой салбарын үйлчилгээ үзүүлдэг, орон нутгийн бүх түвшинд салбар төлөөлөл байхгүй байгууллагын хувьд агентлаги гэсэн нэр томъёог хэрэглэхээр тооцсон байгаа.


Засгийн газрын агентлагийн тухай хууль болон Улсын Их Хурлын  1996 оны  38 дугаар тогтоолд тохируулагч, хэрэгжүүлэгч агентлагийг тодорхойлсон чиглэлийг баримталсан бөгөөд тохируулагч агентлаги нь хууль тогтоомж, стандарыг мөрдүүлэхэд чиглэсэн албадан тохируулах, сахиулах чиг үүргийг хэрэгжүүлэх бол хэрэгжүүлэгч агентлаги нь бодлогыг хэрэгжүүлэх чиг үүрэгтэй ажиллах болно.


Энэхүү шинэ  бүдүүвч нь Засгийн газраас  ирэх дөрвөн жилд хийхээр төлөвлөж байгаа зорилго, гүйцэтгэх чиг үүрэг, хэрэгжүүлэхээр зорьж байгаа бодлогыг хангахад чиглэсэн байгаа юм. Тодруулж хэлбэл, Төрийн захиргааны байгууллагын тогтолцоо, бүтцийн ерөнхий бүдүүвч нь Засгийн газрын зорилттой шууд уялдсан болохыг тэмдэглэн хэлэхийг хүсч байна. Тухайлбал, Үндэсний хөгжлийн цогц бодлого, Засгийн газраас дэвшүүлж байгаа эдийн засгийн зорилтуудыг хэрэгжүүлэх шаардлага тавигдаж байгаа өнөө үед улс орны хөгжлийн бодлогыг тодорхойлох, салбар хоорондын уялдааг сайжруулах, тэдгээрийг нэгдсэн бодлогоор хангах үүрэг бүхий улсын хөгжлийн агентлагийг шинээр байгуулах нь зүйтэй гэж үзлээ.


Улсын бүртгэлийн нэгдсэн тогтолцоог бүрдүүлж, бүртгэлийн нэг цэгийн үйлчилгээг иргэдэд хүргэх зорилгоор улсын бүртгэлийн ерөнхий газрыг байгуулахаар төсөлд тусгасан байгаа.


Манай орны эдийн засгийн хөгжилд  газрын тос, байгалийн хий, цөмийн энергийн гүйцэтгэх үүрэг улам бүр өсөн нэмэгдэж байгаа өнөө үед газрын тосны салбар дахь төрийн бодлогыг хэрэгжүүлэх, газрын тос, цөмийн энергийн хайгуул олборлолт, үйлдвэрлэл, хангамжийн асуудлыг эрхлэх Газрын тосны агентлаг болон цөмийн энергийн агентлагийг байгуулан ажиллуулах нь зүйтэй гэж үзэж байгаа юм.


Авто зам, авто тээврийн салбарын бодлогын хэрэгжилтийг төвлөрүүлэх, мэргэжлийн боловсон хүчнээр бэхжүүлэх, тухайн салбарт Засгийн газраас дэвшүүлж байгаа зорилтыг амжилттай биелүүлэх, бүтэц, зохион байгуулалтыг бүрдүүлэх замаар Авто замын агентлаги болон авто тээврийн агентлагийг тус тус ажиллуулахаар төсөлд тусгасан байгаа.


Соёл, урлагийн салбарын бодлогыг улсын хэмжээнд зохицуулан хэрэгжүүлэх үндсэн чиг үүрэг бүхий Соёл урлагийн хороог шинээр байгуулж, Боловсрол, соёл, шинжлэх ухааны сайдын эрхлэх асуудлын хүрээнд хамруулахаар тооцож байна.


Эрүүл, оюуны өндөр /11.10-12.10 цагт. Д.Цэндсүрэн/ чадавхтай монгол хүнийг хөгжүүлэх зорилтыг хангах үүднээс Эрүүл мэндийн агентлагийг байгуулан ажиллуулах бөгөөд үйлдвэржүүлэлтийн бодлогыг хангаж, хөдөө аж ахуй, хот байгуулалт, дэд бүтцийн салбарын хөгжлийн зорилтыг хангах зорилгоор Жижиг, дунд үйлдвэрийн агентлаг, Барилга, геодези зураг зүйн агентлаг, Мал эмнэлэг, үржлийн агентлагийг байгуулж ажиллуулахаар төсөлд тусгасан байгаа. 


Хөдөлмөр эрхлэлт, халамж үйлчилгээний бодлогыг өрх бүрийн хэрэгцээтэй уялдуулах зорилтыг хангаж, гэр бүл, хүний хөгжлийн талаар Засгийн газраас баримтлах бодлогыг хэрэгжүүлэхтэй холбогдуулан хөдөлмөр халамжийн үйлчилгээг шинэ түвшинд хүргэх зорилгоор Нийгмийн хамгаалал, хөдөлмөрийн сайдын эрхлэх асуудлын хүрээнд үйл ажиллагаа явуулж байгаа хөдөлмөр халамжийн үйлчилгээний газрыг Хүний хөгжил, хөдөлмөр эрхлэлтийн агентлаг болгон өөрчлөхөөр төсөлд тусгасан байгаа. 


Гадаадын иргэн, харъяатын асуудал эрхлэх албыг олон улсын жишигт нийцсэн бүтэц, зохион байгуулалттай болгох зорилгоор гадаадын иргэн цагаачлалын талаар төрөөс баримтлах бодлогыг хэрэгжүүлэх зохион байгуулах чиг үүрэг бүхий Гадаадын иргэн, харъяатын агентлагийг Хууль зүй, дотоод хэргийн сайдын эрхлэх асуудлын хүрээнд ажиллуулахаар төсөлд тусгалаа. Хэрэглэгчийн эрх ашгийг хамгаалах асуудал болон хэрэглэгчдэд хүрч буй бараа, бүтээгдэхүүн, үйлчилгээний чанарын хяналтын асуудал чухлаар тавигдаж байгаа өнөөгийн нөхцөлд энэ асуудлыг төрийн бус байгууллагын түвшинд бус төрийн захиргааны байгууллагын хэмжээнд хариуцан хэрэгжүүлэх нь зүйтэй гэж үзэж Шударга бус өрсөлдөөнийг хянан зохицуулах газрын чиг үүрэгт хэрэглэгчийн эрх ашгийг хамгаалах асуудлыг хамааруулж, үүнтэй холбогдуулан тус газрын нэрийг Шударга бус өрсөлдөөн, хэрэглэгчийн төлөө агентлаг гэж нэрлэхээр санал оруулж байгаа юм. 


Засгийн газрын бусад агентлагийн хувьд ч Засгийн газраас дэвшүүлж байгаа зорилтыг хэрэгжүүлж, төрийн үйлчилгээг иргэн бүрт тэгш, шударга, шуурхай хүргэх зорилтын үндсэн дээр ажиллана гэдгийг дурдах нь зүйтэй юм. Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн баталснаар дараах нийгэм, эдийн засгийн эерэг үр дагавар гарна гэж бид урьдчилан тооцож байна. 


Засгийн газар үйл ажиллагаагаа үр дүнтэй явуулах нөхцөл боломж бүрдэх бөгөөд Засгийн газраас дэвшүүлж байгаа бодлого, зорилт үр дүнтэй хэрэгжинэ. Төрийн захиргааны байгууллагын давхардал, үйл ажиллагааны хийдэл арилна. Ганцхан жишээ хэлэхэд төрийн захиргааны байгууллагын чиг үүрэг хэрэгжүүлж байсан 65 байгууллага нь тохируулагч, хэрэгжүүлэгч 31, нийтдээ Засгийн газрын 42 агентлаг болох бөгөөд алба, төв нэртэй зарим агентлагаас том бүтэц, орон тоотой давхардсан чиг үүрэгтэй байсан байгууллагын статус тодорхой болсноор нийтдээ 330 орон тоо хасагдаж 2.4 тэрбум төгрөгийн урсгал зардлыг хэмнэх тооцоо гарч байгаа юм. 


Засгийн газрын агентлагууд холбогдох хуулийн дагуу төсвөөс санхүүжих зарчимд шилжсэнээр санхүүгийн сахилга эрс сайжирч, төсөвт төвлөрөх орлогын хэмжээ нэмэгдэх тооцоо гарч байгаа. Хамгийн гол нь Засгийн газрын агентлагууд бүтэц, чиг үүрэг, хариуцлагын тогтолцоо нь олон нийтэд ойлгомжтой, ил тод, хяналт тавих боломжтой, үзүүлж буй үйлчилгээ нь шуурхай, мэргэшсэн, чанартай байж, улмаар Засгийн газрын үйл ажиллагаа нь нийтэд хүлээн зөвшөөрөгдөж олон түмний дэмжлэгийг авч байх нь төрийн захиргааны байгууллагын тогтолцоо, бүтцийн бүдүүвчийг шинэчлэн баталсны үр дүн байх ёстой. 


УИХ-ын дарга, эрхэм гишүүд ээ, 


Төрийн захиргааны байгууллагын тогтолцоо, бүтцийн ерөнхий бүдүүвч болон түүнтэй холбогдон гарах хууль, УИХ-ын тогтоолын төслүүдийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа.


Д.Дэмбэрэл: - Шадар сайдад баярлалаа. Энэ илтгэлтэй холбогдуулаад асуух асуулттай гишүүд. Д.Тэрбишдагва гишүүнээр тасаллаа. За Х.Жекей гишүүн асуултаа асууя. За уучлаарай. Энэ Засгийн газраас энэ асуудлыг хэлэлцэхтэй холбогдуулаад Солонго Засгийн газрын Хэрэг эрхлэх газрын тэргүүн дэд дарга, Түвшинтөр Засгийн газрын Хэрэг эрхлэх газрын Хуулийн хэлтсийн дарга, Цолмон Хууль зүй, дотоод хэргийн яамны Хууль зүйн бодлогын газрын дарга, Ганбат Сангийн яамны Хууль зүйн газрын орлогч дарга, Нямаа Сангийн яамны Зарлагын хэлтсийн дарга, Мөнхцэцэг Сангийн яамны Зарлагын хэлтсийн ахлах мэргэжилтэн, Мөнх-Эрдэнэ Засгийн газрын Хэрэг эрхлэх газрын Хуулийн хэлтсийн шинжээч нар оролцож байна. За Х.Жекей гишүүн. 


Х.Жекей: - Нэг асуулт байна. Монгол Улсын хэмжээнд, ер нь дэлхий нийтээрээ энэ дулаарлын асуудал их газар авч байна. Тэгээд хуурайшилт их бий болж байна. Энэ байдлуудаас үндэслээд үзэхэд цаашдаа манай газар нутаг, үндэсний аюулгүй байдал, ер нь Монгол Улсын оршин тогтнох аюулгүй байдалд бас нэлээн ноцтой нөлөөлөх тийм хандлага бий болж байна. 


Эрдэмтдийн тооцоолж үзсэнээр 2049 он гэхэд одоогийн говь цөлжих шинжтэй. Тал хээр нь говь болох шинжтэй байна гэсэн тооцоо гарч ирж байна. Үндсэндээ одоо энэ байдал цаашаа явах юм бол нийт хүн ам гуравны нэг төвлөрөх хандлагатай байна. Нийтдээ авч үзэх юм бол 540 хавтгай дөрвөлжин км участик, Монгол Улсын бүх хөдөлгөөнтэй зүйл, амьд бүх асуудал төвлөрөх шинжтэй байна. Хүн ам, мал ингээд үзэх юм бол. Ингээд үзэхээр чинь гуравны хоёр нь одоо тэр цөлжилт рүү явчихлаа л даа. 


Тэгэхээр энэ асуудлыг авч үзэхийн хувьд малын тоог бас хар л даа. 42.2 саяд хүрсэн байна. Бэлчээр даац хэтэрсэн байна. Олон гол мөрөн ширгэж байна. Энэ байдлыг төрийн бодлогын хэмжээнд авч үзэж, том зорилт дэвшүүлж шийдүүлэхгүй юм бол цаашдаа нийтдээ малчин өрхийн тоог ч бас бодоод үзэхэд, ер нь манай амьжиргааны асуудлыг бодоод үзэхэд, манай эрхэлж байгаа байдлыг ч харж үзээд. Энэ аж ахуй, янз бүрийн эрхэлж байгаа. Энэ эх үүсвэрүүдийг хараад үзэхэд цөлжилттэй тэмцэх асуудал бол нэн тэргүүнд тавих тэргүүлэх чиглэл болчихоод байна л даа. 


Сая Ерөнхийлөгчийн хэлсэн үгэнд бас ихэнх нь дурдагдлаа. Тэгээд би одоо энэ эртээд ярьж байхад энэ цөлжилттэй тэмцэх газар юм уу, ямарваа нэг агентлаг гаргаж ирээд бүтцийг нь одоо Батлан хамгаалах яаманд нь өгөөд, одоо байгаа цэргийн хүчийг ашиглаад, дээр нь эх оронч сэтгэлгээ, эх оронч үзэл бий болгохын тулд тэр дайчилгааны хэлбэрээр энэ ажилгүй байгаа баахан улсуудыг дайчлаад, тэгээд аймаг болгонд байгаа иргэний хамгаалалт, энэ цэргийн талын асуудлыг хариуцаж байгаа хүмүүсийг тэнд нь хариуцуулаад ингээд тэмцэх юм бол энэ цөлжилттэй тэмцэх газар ядахдаа тэр зохион байгуулалттай газраар нь дэмжүүлээд ажиллах юм бол боломж бүрдэх гээд байна гэдгийг хэлээд байгаа юм. Ингэхгүй юм бол одоо газар нутгаа үндсэндээ одоо гуравны хоёрыг одоо цөлд алдаад. Өнөөдөр би хамгийн өндөр бүс Алтайн нурууны байдлыг үзэхэд энэ өвөл ер нь өвөлжих үү, үгүй юу гэдэг байдалд хүрчихээд байна шүү. Сая би нутгаар очиж хэд хоног ажиллаад ирэхэд тэнд өвсний гарц байхгүй болсон. Өвсний бүтэц өөрчлөгдсөн байна. Ингээд үзэхээр ерөөсөө энэ байгаль дэлхийн ийм том аюул орж ирж байхад бид одоо төрийнхөө бодлогыг энэ аюулын эсрэг тавихгүй юм бол яваандаа одоо хойч үе маань биднийг бас одоо ямар хэлбэрээр хүлээж авах нь ойлгомжтой байна. 


Тийм учраас миний гол ярих гэж байгаа зүйл юу гэхээр агентлагийн түвшинд цөлжилттэй тэмцэх газар юм уу, агентлаг байгуулаад, тэгээд энэ цөлжилттэй тэмцэх ажиллагаагаа эрчимтэй явуулах боломж бий юу үгүй юу гэдгийг одоо асуухын тулд энэ үгээ хэлж байгаа юм. Баярлалаа. 


Д.Дэмбэрэл: - За Шадар сайд хариулъя. 


М.Энхболд: - Х.Жекей гишүүний асуултад хариулъя. Тэгэхээр байгаль орчны хувьсал өөрчлөгдөж байгаа байдлын талаар асуултдаа Х.Жекей гишүүн нэлээн тодорхой тоо баримт, жишээтэй танилцуулж ярилаа. Бид цөлжилттэй тэмцэх, энэ байгаль орчны өнөөгийн нөхцөл байдалд тодорхой үнэлэлт дүгнэлт өгч, Засгийн газар дээр байгаль орчны чиглэлийн, байгаль орчныг хамгаалах, сэргээх үүрэг рольтой байгууллагууд ямар түвшинд, яаж ажиллаж байвал илүү их зохимжтой вэ гэдэг талаас нь нэлээн их нухацтай авч үзэж ярилцсан. Байгаль орчин, аялал жуулчлалын сайд, энэ яамны мэргэжлийн хүмүүсийн санал, дүгнэлтийг ч бас сонсож байгаад бидний оруулж ирсэн төсөл дотор ойн агентлаг, усны агентлаг гэсэн ийм хоёр агентлагийг оруулж ирж байгаа. Ингэхдээ бид байгаль орчны чиглэлээр үйл ажиллагаа явуулдаг төрийн захиргааны байгууллагын шинж чанартай төв институтци, алба гэсэн нэртэй хэд хэдэн байгууллагуудыг нэлээн нэгтгэж, нэгдмэл болгож ингэж оруулж ирсэн. 


Энд ойн хайгуул судалгааны төв гэж байгууллага байсан. 41 орон тоотой. Энэ ойн хайгуул судалгааны төвийг ойн агентлагтай нэгтгэж Байгаль орчин, аялал жуулчлалын сайдын эрхлэх асуудлын хүрээнд ажиллуулах нь зүйтэй гэж. Энэ нь улс орны хэмжээнд ойжуулах, одоо байгаа ойн фондыг нэмэгдүүлэх, ойг сэргээх, хамгаалах энэ бүх асуудлууд одоо хамтдаа зангигдаж шийдэгдэх ёстой гэж үзэж байгаа. 


Цөлжилтийн асуудалтай салшгүй холбоотой нэг асуудал бол энэ усны асуудал байгаа. Бид усны хэмнэлтийг төв гэсэн 30 орон тоотой ийм байгууллага. Мөн усны институтци гэсэн 6 орон тоотой ийм байгууллага одоогийн энэ Усны хэрэг эрхлэх газартай нэгтгэж хөрсний болон гүний усны талаар төрөөс тодорхой бодлогыг ирэх 4 жилд хэрэгжүүлэх зайлшгүй шаардлагатай болж байна гэж ингэж үзэж мэргэжлийн байгууллагууд төвлөрүүлэн нэгтгэж энэ Усны агентлагийг байгуулж, өргөтгөж ажиллуулах нь зүйтэй гэж ингэж үзсэн. 


Ер нь Засгийн газар цөлжилттэй тэмцэх асуудлаар энэ бүс нутгийн бус улс орнуудтай хамтарсан томоохон хөтөлбөр, төслүүдэд хамрагдаж, хамтарч, ер нь одоо цөлжилтийн энэ хурдацтай явагдаж байгаагийн эсрэг тодорхой арга хэмжээг авах. Зөвхөн өөрийн орны төдийгүй гадаадын улс орны хэмжээнд, олон улсын хэмжээнд хэрэгжиж байгаа хөтөлбөр, төслүүдийн хөрөнгө санхүүг ашиглаж ингэж ажиллах ёстой гэж энэ мөрийн хөтөлбөрт тодорхой тусгагдсан байгаа. Яг өнөөдөр бид батлан хамгаалах, цэргийн зохион байгуулалттай байгууллагын хэмжээнд цөлжилттэй тэмцэх ийм байгууллагыг байгуулж ажиллуулах талаар үнэхээр бодож тооцож үзээгүй. Мэргэжлийн байгууллага нь гол бодлогоо боловсруулж, энэ оруулж ирсэн төслийн дагуу явуулахад энэ байгаль орчныг хамгаалах, цөлжилттэй тэмцэх асуудал дээр тодорхой үр дүнд хүрэх байх гэж найдаж байгаа. 


Д.Дэмбэрэл: - Х.Жекей гишүүн тодруулаад асууя. 


Х.Жекей: - Аливаа юм бол яах вэ боловсруулсан зүйлээ хамгаалах нь зөв л дөө. Гэхдээ яг нөмөрсөн байгаа аюулыг мэдрэх нь гол гэж би яриад байгаа шүү дээ. Үндэсний аюулгүй байдлын тэр тогтолцоонд оршин тогтнохуйн аюулгүй байдлыг тэр газар нутгийн бүрэн бүтэн байдал гэдэг том асуудал байж байгаа. Газар нутгийн бүрэн бүтэн байдлыг бид одоо зүгээр ерөнхий байдлаар нь аваад үзээд байна. Гэтэл газар нутгийн өнгөн хөрс тэр чигээрээ явчихна гэдэг чинь энэ аюулгүй байдалд асар их хорт нөлөө үзүүлээд эхэлчихлээ гэдэг чинь нэг асуудал шүү дээ. 


Хоёрдугаарт, батлан хамгаалах асуудлыг бид одоо тэр дайны үеэр бодох цаг нь одоо өнгөрчихөөд байна шүү дээ. Дэлхий нийтэд одоо энийг чинь шал өөрөөр төсөөлдөг болсон байна шүү дээ. Тэд нар тэр хүчийг ашиглаж, тийм аюул нөмөрсөн үед. Угаасаа Үндэсний аюулгүй байдлын тогтолцоог хамгаалдаг нэг салбар нэгжийнх нь.. 


Д.Дэмбэрэл: - За ойлгогдож байна. Санал гэх үү? Шадар сайд тодруулах уу? 


М.Энхболд: - Тодруулахгүй ээ. 


Д.Дэмбэрэл: - За ер нь санал яригдаж байна. Анхны хэлэлцүүлгийн үед..


М.Энхболд: - Байнгын хороо, хэлэлцүүлгийн үеэр яригдах байлгүй дээ. 


Д.Дэмбэрэл: - Ган гачигтай холбогдолтой. Цөлжилттэй холбогдолтой асуудлаа яриад, энэ ажлын хүрээнд ямар байгууллага байх юм. Үгүй бол яам нь аваад явж байгаа юм уу гэдгийг тодруулж шийдье. 


Ер нь энэ бүтцийн тухай, агентлагийн бүтцийн тухай асуудлыг бид нар Засгийн газрын 4 жилийн хөтөлбөрийг баталсны дараа хөтөлбөрт ямар зүйлүүд их тусгагдаж ажил болгох шаардлагатай нь холбож үзнэ. Тийм учраас анхны хэлэлцүүлгийг бид нар хөтөлбөрийг үндсэнд нь батлагдсаны дараа хийх байх. 


За Н.Ганбямба гишүүн асуултаа асууя. 


Н.Ганбямба: - Засгийн газрын зорилго, зорилттой уялдаж байж л энэ бүтэц маань гарч ирнэ л дээ. Тэгэхээр зэрэг одоо бид нар төсөв хумих бодлогын хүрээнд, тэр дундаа энэ төсвийн урсгал зардал, захиргааны зардлыг багасгая гэдэг зарчмаа нэг тохироод авмаар байгаа юм. Тэгэх юм бол захиргааны зардал багасгая гээд тохирчих юм бол энэ агентлагууд өшөө хорогдох болно шүү дээ. Одоо 1 триллион 74 тэрбум төгрөгийн захиргааны зардал өргөн баригдчихаад байж байна шүү дээ. Юун триллион давсан захиргааны зардал байна гэж юу гэсэн үг вэ? Энэ баахан дарга нарыг цалинжуулдаг, тэд нарыг дагасан машин унаа, утас, төсвийн баахан урсгал зардлууд нь нэмэгдээд явж байгаа шүү дээ. 


Тэгэхээр бид нар бол одоо энэ Засгийн газрын үйл ажиллагааны хөтөлбөр чинь зорилт шүү дээ. Энэ зорилтыг чинь баталчих юм бол энэний дараа Засгийн газрын арга хэмжээний төлөвлөгөө гарна. Энэтэй уялдаж энэ бүтцийг ярихгүйгээр одоо энэ их захиргааны зардлыг ингээд оруулж ирээд хэлэлцэнэ гэдэг бол их эртдэж байгаа арга хэмжээ ойлгож байгаа. 


Нөгөөтэйгүүр бид нар нэг хэдэн зарчим дээр тогтмоор байна. Захиргааны зардлыг багасгая. Энийг дагаж хүнд суртал, авилгал, хээл хахуулийг багасгах нэг ийм механизм болно. Өөрөөр хэлэх юм бол Засгийн газрын оролцоо зах зээлд маань дэндүү их болсон байгаа шүү дээ. Засгийн газрын оролцоог багасгахын тулд энэ олон агентлагуудыг багасгах ёстой. Энэ дөчин хэдэн агентлаг чинь жижиг дөчин хэдэн яам болж хувирдаг. Асар том хүнд суртал байгаа. 


Дээрээс нь энэ агентлагуудаас одоо бид нар хэлэлцүүлгийн явцад нэг юм анзаарч байгаа биз. Тэр тэр агентлагийг аваачиж нэгтгэж болох уу гэж асуухаар юу гэж хариулж байгаа билээ. Хүүе тэр чинь болохгүй. Баахан лиценз өгдөг юм, тусгай зөвшөөрөл өгдөг юм гэсэн хариултууд гарч ирээд байгаа биз. Энийг чинь хүссэн хүсээгүй энэ лиценз тусгай зөвшөөрлийг чинь дагаад авилгал хээл хахуул бий болдог. Хүссэн хүсээгүй авилгал хээл хахуулийг өөгшүүлдэг механизм чинь энэ лиценз тусгай зөвшөөрөл. Энэ олон тусгай зөвшөөрлийг багасгахгүйгээр харин төрийн бодлогоор дэмжээд, хөөрхий тэр Ашигт малтмалын хэрэг эрхлэх газар чинь лиценз олгодог юм гээд дахиж баталж өгөөд байхад бол төрийн бодлогоор авилгал, хээл хахуулийг дэмжиж байгаатай адилхан шүү дээ. Тийм болохоор бид нар энэ зарчмыг тохирмоор байна. Нэгдүгээрт, авилгал хээл хахуулийг багасгах уу? Арилгаж чадах уу? Энэний төлөө ажиллая гэвэл энийг багасгахаас өөр арга байхгүй. Энэ лиценз, зөвшөөрлийг багасгахтай холбогдуулаад энэ лиценз зөвшөөрөл өгөхийн төлөө байгуулагдаж байгаа агентлагууд чинь алга болно шүү дээ. Тэгэхгүйгээр одоо энэ их олон авилгал, хүнд суртал, энэ хээл хахуулийг чинь энийг ингэж хорогдуулахгүйгээр арилгаж чадахгүй. 


Хоёрдугаарт нь би хичнээн персонал машин байдаг юм бэ гэсэн тоо эрээд ордоггүй. Сангийн яам нь дээр байдаггүй юм байна. Тоогоо алдсан гэж байна шүү. Персонал машин унадаг хичнээн дарга байна. Ер нь төсвийн мөнгө угждаг, хичнээн машин унадаг төрийн албан хаагчид, төрийн захиргааны албан хаагчид байна вэ гэдэг тоонд нэг хариулт өгөөчээ. Одоогийн зүгээр багцаа тоо бол яам, энэ агентлагууд чинь 240 машин унаж байна. Өшөө энэний цаана янз бүрийн хувьсах зардлыг ашиглаж байгаа, тэр нөлөөн дор машин унадаг дарга нар өшөө олон байх шиг байна. Тодорхой тоо алга. Энэ тоог төрийн захиргааны ямар байгууллагаас энэ тоог олж мэдэх вэ? Ийм судалгаа байна уу? 


Аймгийн засаг дарга нар, сумдын дарга нар 500-гаад машин унадаг бас тоо гарч ирдэг. Тэгэхээр зэрэг бид ерөнхийдөө энэ олон машин унадаг, төсвөөс угжиж унадаг машины тоог эхэлж тодруулж өгөхгүй юу. Тэгж байж бид энэ агентлагийн ярихгүй бол захиргааны зардал чинь ноднин жилийн төсөв яалаа 1 триллион 41 тэрбум төгрөгийн захиргааны зардал батлагдсан байж байгаа. Одоо тэгсэн бүр өсөөд 1 триллион 74 тэрбум төгрөгийн төсөв өргөн барьсан байж байгаа шүү дээ. Тийм учраас бид энэ одоо нэг их өөр том зорилго тавьсан мөртлөө зорилгоо арагш нь татаад байдаг энэ олон агентлагуудыг болъё гэдэг асуудал байгаа юм. Энэ дээр тодруулга хийж өгөөч. Хичнээн персонал машин унаж байна вэ? 


М.Энхболд: - Н.Ганбямба гишүүний зорилгоо тодорхой тодорхойлж байж түүнтэй уялдуулж бүтэц, ажиллах бүрэлдэхүүн юмаа тооцох ёстой гэдэг энэ асууж байгаа, хэлж байгаа саналтай би зарчмын хувьд санал нэгдэж байна. Гэхдээ аль болохоор Засгийн газар одоо байгуулагдаад үндсэндээ хоёр сар шахам хугацаа болж байгаа. Бас төрийн захиргааны байгууллагын бүтэц бүрэлдэхүүний асуудлыг түргэн шуурхай шийдэх явдал бол цаад талдаа ажлын цалгардалтыг багасгах, өнөөдөр ний нуугүй үнэнийг хэлэхэд энэ агентлаг яамны энэ газар хэзээ алга болох юм болов уу, байх юм болов уу гэдэг байдлаар энэ төрийн захиргааны байгууллагууд дээр бас ажил цалгардаж хүлээгдэх иймэрхүү зүйл гарч байгаа. Тийм учраас энэ байдалтай бид нар аль болохоор удмааргүй байгаа юм. 


УИХ-ын даргад төрийн захиргааны байгууллагын бүтцийн өөрчлөлтийн асуудлыг би өргөн бариад одоо 11, 12 хонож байгаа. Хэлэлцэх эсэхээ л бид нар өнөөдөр шийдэж байна. Энэ цаана нь үнэхээр бас ажлын шаардлага байгаа гэдгийг та бүхэн ойлгож байгаа байх гэж бодож байна. Бид мөрийн хөтөлбөр боловсруулсан. Засгийн газар боловсруулсан мөрийн хөтөлбөрийнхөө хэмжээнд бас энэ агентлаг, төрийн захиргааны байгууллагын бүтцийн өөрчлөлтийг нэлээд уялдуулж авч үзсэн. Сая би илтгэлд бас тэр талаар дурдсан байгаа. Тэгээд мэдээжийн хэрэг Их Хурал мөрийн хөтөлбөрийг улам бүр боловсронгуй болгож баяжуулж батлах нь ойлгомжтой. Түүнтэй уялдуулж бас энэ бүтцэд өөрчлөлт орохыг үгүйсгэхгүй. 


Орон тоо, зардлыг хэмнэх талаар бид энэ дээр нэлээн анхаарч үзсэн юм. Үндэсний аудитын газрын дүгнэлтийг бас бид нухацтай авч үзэж төв, алба нэртэй төрийн захиргааны байгууллагуудыг зайлшгүй байх шаардлагатай бол агентлаг тэр нэрэнд нь оруулаад, тэгээд тэр эдэлдэг эрх, хэрэгжүүлдэг үүрэг, тэр шаардагдах зардал юмыг нь өгөөд ажлыг нь хийлгэх. За шаардлагагүй гэж үзэж байгаа байгууллагуудыг нь татан буулгаж ийм арга хэмжээг авсан. 65 агентлаг, төв, алба гэсэн ийм нэртэй байгууллагыг бид өнөөдөр 42 болгож Их Хуралд өргөн барьсан байгаа. 330 төрийн захиргааны албан хаагчийн орон тоо хэмнэгдэхээр байгаа. Жилдээ 2.4 тэрбум төгрөгийн шууд зардал, цалингийн фонд хэмнэгдэхээр бид ингэж тооцсон. Тэгэхээр энэ хэмнэхээр тооцсон байгаа энэ бүх зүйлүүд бид нар бас төрийн албаны шинэчлэлийн ажлыг одоо үргэлжлүүлж байгаа нэг хэлбэр. Мөн одоо цомхон чадварлаг ажиллах энэ тал руу анхаарч ажилласны илрэл гэж ингэж ойлгож байгаа юм. 


За зөвшөөрөл, лицензийн хувьд мэдээжийн хэрэг төр оршин тогтнож байвал бас зөвшөөрөл, лиценз олгох зүйлдээ байх л ёстой байх. Ер нь зөвшөөрөл, лицензийг багасгах цөөрүүлэх талаар Засгийн газар ээлж дараатай арга хэмжээг авч байгаа. Бизнес эрхлэгчдэд аль болохоор дарамтгүй байх ийм нөхцөл бололцоог одоо бүрдүүлэх тал дээр анхаарч ажиллаж байгаа. 


Төрийн албанд одоо хэрэглэгдэж байгаа авто машины талаар Н.Ганбямба гишүүн зүгээр тоо надаас асууж байна. Би шууд тоог энд хэлэх боломжгүй байна. Зүгээр өнөөдөр албан тушаалын болон албан ажлын гэсэн хоёр ангилалтай машин энэ төрийн албанд үйлчилж байгаа. Таны персонал гэж яриад байгаа нь би албан тушаалын авто машиныг хэлж байгаа байх гэж ингэж бодож байна. Албан тушаалын авто машиныг Засгийн газрын тогтоолоор Засгийн газрын гишүүн, Байнгын хороодын дарга нар, Аймгийн удирдлагууд, ийм хүмүүс хэрэглэж байгаа. Албан ажлын авто машиныг дэд сайд, агентлагийн дарга, орон нутгийн засаг захиргааны байгууллага, одоо Засаг даргын орлогч гэсэн ийм албан тушаалын хүмүүс албан ажлын авто машиныг хэрэглэж байгаа. Манай Сангийн яам, Хэрэг эрхлэхийн нөхөд яг нарийн тоог нь гаргаад Н.Ганбямба гишүүнд ажил төрлийн шугамаар ойрын хугацаанд хүргүүлье гэж бодож байна. Судалгаа байгаа. Засгийн газрын олон удаагийн гарсан тогтоол шийдвэрүүд байдаг. Энэ тээврийн хэрэгсэлтэй холбогдсон. 


Д.Дэмбэрэл: - Н.Ганбямба гишүүн тодруулъя. 


Н.Ганбямба: - Гол нь захиргааны зардал буух боломж байна уу гэсэн асуудлыг энэтэй уялдуулах хэрэгтэй болоод байгаа юм л даа. Ядаж нэг өсгөдөггүй юм аа гэхэд ер нь одоо царцаан барихаас доош өшөө 30.0 хувь бууруулах боломж байгаа шүү дээ. Захиргааны зардал гэдгээ яг одоо нөгөө бараа, үйлчилгээний зардлууд, энэ агентлагуудыг дагаад өсдөг зардлууд л даа. Нэгдүгээрт энэ. 


Хоёрдугаарт нь, тэр машины тоон дээр судалгаа хийж гаргаж өгнө үү? Ер нь зүгээр төсвөөс угждаг л машин. Одоо унаа унадаг, дуудлагын унаа унадаг, орж байгаа төсвийн мөнгөнөөс угжиж унаа хэрэглэдэг тэр л албан тушаалтнуудын тоо л доо. Тэр тоог гаргаж ирж байж агентлагтайгаа уялдуулах нь зүйтэй болов уу гэж бодож байгаа юм. 


Тэгээд лиценз, зөвшөөрөл бол яг үндэсний аюулгүй байдалтай холбоотой хэдэн чухал лицензийг үлдээгээд ер нь бууруулахаас өөр арга байхгүй. Маш олон лиценз, зөвшөөрөл бий болчихоод байгаа юм. Энэ бизнесийн хүрээлэлийнхний хамгийн их хүнд суртлын хана мөргөдөг юм бол энэ тусгай зөвшөөрлийн асуудлууд байгаа юм. 


Тэгэхээр энэ агентлаг дотор чинь тусгай зөвшөөрөл олгох зориулалтаар...


Д.Дэмбэрэл: - За Шадар сайд тодруулах уу? 


М.Энхболд: - Санал байна. Дараа хэлэлцүүлгийн явцад анхаарч үзье. 


Д.Дэмбэрэл: - Энэ маш оновчтой авч үзэх хэрэгтэй. За Д.Тэрбишдагва гишүүн асуултаа асууя. 


Д.Тэрбишдагва: - Би энэ оруулж ирж байгаа бүтцийг гайхаад л байгаа юм. Энийг. Ерөөсөө энэ Засгийн газар эхнээсээ байгуулагдахдаа хамтарсан хоёр том нам байгуулагдаад данхайгаад эхэлсэн л дээ. Хоёр гурван шадар сайдтай. Тэгээд яамдын тоо цөөлнө гэсэн цөөлөөгүй. Одоо энэ оруулж ирж байгаа бүтцийг харж байхад 35-хан агентлагтай байсан газар маань 42 болоод ороод ирж байгаа байхгүй юу. 


Тэгэхээр би одоо энэ дээр тун их гайхаж байгаа. Тийм учраас 330 хүнээ хэмнэсэн, 2.4 тэрбум төгрөгөө хэмнэсэн тэр задаргаагаа гаргаж өгөөчээ. Өгч болох уу гэж. Задаргааг нь үзмээр байна. 


Нөгөө талаас Монгол Улсад хамгийн чухлын чухал салбарыг, түрүүн Х.Жекей гишүүн хэллээ. Цөлжилт гэж боддог юм шүү дээ. Усны хэрэг эрхлэх газрыг өнөөдөр Байгаль орчны яаманд харъяалуулж байна л даа. Байгаль орчны яам өнөөдөр нийт газар нутгийн 14.0 хувийг нь харъяалдаг. Хүнс, хөдөө аж ахуйн яам 80.0 орчим хувь нь харъяалагддаг юм. Тэгэхээр энэ Усны хэрэг эрхлэх газрыг ер нь Шадар сайдууд, тэгээд эсвэл Ерөнхий сайдын харъяанд өгч болохгүй юу. 


Газрын асуудал өнөөдөр үндэсний аюулгүй байдлын хамгийн чухал асуудал шүү дээ. Газраас болж дайн дажин болдог. Газрын төлөө тэмцэл байдаг. Тэгтэл өнөөдөр газрыг тус тусад нь хариуцуулаад. Барилга, хот байгуулалтын яам газар хариуцна гэх юм бол ерөөсөө барилга барьдаг газар л хариуцна шүү дээ. Өнөөдөр хөдөө орон нутагт бэлчээрийн газар, газар тариалангийн газар, ашигт малтмалын газар, байгаль орчны газар гээд ингээд үзэх юм бол асар их хэмжээний газар барилга байгуулалттай ерөөсөө холбоогүй байгаа юм. Тэгэхээр энэ газрынхаа асуудлыг тусад нь хариуцуулдаг. Хуучин Ерөнхий сайдын мэдэлд байсан. Энийгээ ер нь эргэж харж үзэж болох уу? 


Миний энэ түрүүний тэр хардалт 330, 2.4 тэрбум төгрөг гэдгийгээ би харахдаа энийг нэг улсын үйлдвэрийн газар байгуулна гэсэн нэрээр тусад нь гаргуулаад байгаад байх шиг харагдаад байгаа юм. Энэ улсын үйлдвэрийн газар чинь хаанаас нь цалинжих юм бэ? Өнөөдөр Төрийн өмчийн хороо түүхэн үүргээ гүйцэтгээд дууссан. Төрийн өмчийн хорооны хамаг төрийнхөө өмчийг хувьчилсан. Одоо буцаагаад улсын үйлдвэрийн газрын нэрээр Төрийн өмчийн хороонд ахиж харъяалуулах гээд байгаа юм уу? Тухайлах юм бол малын удмын сан энэ тэр гээд Төрийн өмчийн хороонд харъяалагдаж байгаад цөм сүргийн аж ахуй, малын удмын сан устаж үгүй болохын даваан дээр 3 жилийн өмнө энийг буцаагаад Хүнс, хөдөө аж ахуйн яаманд авсан. Тэрний хүчин цөм сүргийн аж ахуй бий болж, бас малын чанар сайжрах асуудал энэ тэр гарч ирж байгаа юм л даа. 


Тэгэхээр энэ улсын үйлдвэрийн газар чинь ахиад Төрийн өмчийнхөө хороон харъяалагдаад ирэх юм бол Төрийн өмчийн хороо энэ улсын үйлдвэрийн газрыг байгуулах юм бол бид капиталист нийгэм биш социалист нийгэм рүүгээ явах гээд байгаа юм биш үү гэсэн нэг ийм зүйл байна. Энэ дээр хэлэлцэх эсэх асуудал ярьж байгаа учраас хэлэлцэх асуудлаа өнөөдөр шийдэх байх. Энэний дараа тэр хэрэглэгчдийг төлөөлж нэг гоё лоозонтой. Хэрэглэгчдийн төлөө гэж ерөөсөө гэж хаана ч байхгүй. Хэрэглэгчдийн эрх ашиг хамгаалах гэсэн үг байдаг. Гэх мэтчилэнгээр энд бас лоозонгийн чанартай. Энэ дээр бас нэлээн их олон зүйлийг өөрчлөх тийм зүйлүүд харагдаж байна. Ийм учраас би дараа хэлэлцэх явцад нь Байнгын хороодууд дээр санал онолоо нэлээн гаргаж, энийг цөөлөх, ялангуяа энэ агентлагуудыг цөөлөх ёстой гэж би ингэж бодож байна. 


Д.Дэмбэрэл: - За зүйтэй. Чуулганы хуралдаанд Олон улсын оюутны эрхийн өдрийн хүрээнд их дээд сургуулийн шилдэг оюутнууд УИХ-ын чуулганы үйл ажиллагаатай танилцаж байна. Манай оюутан, залуучуудын шилдэг төлөөлөгчдөд баяр хүргэж, сурлагын өндөр амжилт хүсье. 


За М.Энхболд Шадар сайд хариулъя. 


М.Энхболд: - Д.Тэрбишдагва гишүүний асуултад хариулъя. Ерөнхийдөө зардал, орон тоо, бүтцийг данхайлгаж том болгохгүй багасгах чиглэлтэй байх ёстой гэсэн ийм утга санааны үүднээс асууж байна. Бас газрын асуудалтай холбогдсон асуудлыг өргөтгөж томруулах ёстой гэж ингэж байна. 


Тэгэхээр ер нь би түрүүн илтгэлд ч дурдсан. 65 байгууллагыг 42 болгосон. Энд жишээлэх юм бол 2006 онд Засгийн газрын шийдвэрээр байгуулагдсан цөм сүргийн үржлийн төв гэж ийм төсөвт байгууллага байгаа. Энэ байгууллагыг татан буулгаад орон нутгийн түвшинд аж ахуй, бизнесийн зарчим дээр ажиллах бололцоотой юм гэж ингэж үзсэн. Яамных нь удирдлага, мэргэжлийн хүмүүс, эрдэмтэд нь бас ийм үнэлэлт дүгнэлттэй байгаа. Мөн 2007 оны 7 сард байгуулагдсан аймаг дундын отрын бэлчээр ашиглалтын захиргаа гэдэг энэ байгууллагыг ерөөсөө шууд бизнесийн зарчмаар үйлдвэрийн газар болгож ажиллуулах нь зүйтэй. Анхнаасаа энийг байгуулахдаа улсын төсөв дээр энэ олон орон тоотой, унаа уналагатай ийм байгууллага байгуулсан нь тийм оновчтой зүйл болоогүй гэсэн ийм саналтай байгаа учраас энэ байгууллагыг улсын үйлдвэрийн газар байдлаар, тэгээд орон нутагт тэр бэлчээр, тухайн жилийн өвөлжилт, хаваржилтийн байдалтай нь уялдуулж ажлыг зохицуулж байх ийм үүрэгтэйгээр ажиллуулж байгаа. 


Энд нэлээд хэд хэдэн байгууллага татан буугдсан байгаа юм. Зүгээр бүгдийг нь улсын үйлдвэрийн газар болгоод ингээд одоо нэг өнгө будгийг нь өөрчлөөд 65-ыг 42 болгочихлоо гэж бас ингэж дүгнэж болохгүй ээ. Жишээлэх юм бол Банкны өр барагдуулах газар, Усны хэмнэлтийн төв, усны институтци, ой ус, хайгуул судалгааны төв, Усны үндэсний хөтөлбөрийг хэрэгжүүлэх ажлыг зохион байгуулах, хяналт тавих үндэсний хороо, Ойн тухай үндэсний хөтөлбөрийг хэрэгжүүлэх ажлыг зохион байгуулах үндэсний хороо гэх мэтчилэнгийн гурваас дээд тал нь 46 хүртэлх орон тоотой ийм байгууллагуудыг бид нар татан буулгаж, тэгж байж энэ 330 орон тоог хэмнэх ийм зүйл гарсан. 


Энэ зөвхөн 330 орон тоо шууд зардал болох цалингийн 2.4 тэрбум төгрөгийг хэмнэсэн гэж ингэж ярьж байгаа. Энэний цаана энэ хүмүүст үйл ажиллагаа явуулахад гарч байсан тэр бүхий л зардлууд давхар хэмнэгдэж байгаа гэдгийг эрхэм гишүүд та бүхэн ойлгож байгаа байх. Энэ хэмнэгдэж байгаа, хасагдаж цомхотгогдож байгаа байгууллагуудын талаарх нарийвчилсан судалгааг гишүүдэд тарааж болно. Д.Тэрбишдагва гишүүнд би тэрийг өгүүлье гэж бодож байна. 


Хоёрдугаарт, газрын холбоотой асуудлыг, энэ газрын харилцаатай холбогдсон асуудлыг бас бие даасан байдлаар агентлаг ажиллуулах ёстой гэсэн ийм утгатайгаар асууж байна. Тусдаа байх ёстой гэж. Бид бол ер нь Засгийн газар юу гэж бодож тооцсон бэ гэхээр газрын харилцааны асуудлыг Зам тээвэр, барилга, хот байгуулалтын сайдын эрхлэх асуудлын хүрээнд яаманд нь газрын харилцааны бодлогын асуудлыг шийдвэрлэж байдаг ийм газар байгуулж өгье. Энэ төрийн захиргааны байгууллагын бүтцийн асуудал шийдэгдсэний дараа яамдын дотоод бүтцийн асуудлыг шийдэх ёстой. Энэ ажлыг бид нар хооронд нь нэлээн уялдуулах ёстой гэж ингэж үзэж байгаа. Газрын харилцааны бодлогын асуудлыг бодлого боловсруулдаг яам нь дээр нь байгуулъя. Газрын харилцааны хийгддэг бодитой ажил нь угаасаа 2003 онд батлагдсан энэ газрын багц хуулийн дагуу орон нутгийн Засаг дарга нарын эрх мэдлийн асуудал учраас тэнд эзэмшилт ашиглалтыг нь тогтоож байдаг тэр эрх зүйн, өнөөдрийн мөрдөж байгаа эрх зүй. Тийм учраас тэндээ тодорхой үйл ажиллагаанууд нь явагдах ёстой гэж ингэж байгаа юм. 


Харин газрын харилцааны энэ асуудалтай салшгүй уялдаа холбоотой байдаг геодезийн зураг зүйн асуудал, кадастрын бүртгэлийн асуудлыг нь хуучин агентлаг байдлаар нь төрийн захиргааны байгууллагын энэ бүтэц дотор нь тодорхой үүрэгтэйгээр энэ үйл ажиллагаагаа явуулж байх ёстой. Геодези зураг зүйн асуудал бол улс орны хэмжээнд хийгдэж хэрэгжиж байх ёстой ийм асуудал. Байнга шинэчлэгдэж өөрчлөгдөж байх ёстой асуудал. Геодези зураг зүй дээр энэ дэд бүтцийн өөрчлөгдөж байгаа энэ өөрчлөлтүүдийг бид нар хийж байх ёстой. Ялангуяа суурин бүс нутагт энэ зургийн ажил байнга хийгдэж байх ёстой. Нөгөөтэйгүүр өнөөдөр газрын харилцааны асуудал бол нэлээн олон хэлбэртэй байж байгаа учраас энэ газрын кадастр, бүртгэлийн асуудлыг эрхэлсэн ийм улсын төрийн захиргааны байгууллагад үйл ажиллагаа явагдах нь зүйтэй гэж ингэж үзсэн. Ийм учраас зөвхөн газрын харилцаатай холбогдсон хууль эрх зүйн орчинг боловсронгуй болгох ийм төрийн бодлогын асуудлыг нь яам нь дээрээ байлгахаар ингэж төсөлд тусгасан байгаа. 


Хэрэглэгчийн төлөө гэсэн энэ агентлагийн нэрийн хувьд бол ерөнхий утга агуулгаараа бас намын бүлгүүд дээр Байнгын хороод дээр энэ асуудлыг хэлэлцүүлж байх үед хэрэглэгчийн эрх ашгийг хамгаалах асуудлыг зөвхөн нэг төрийн бус байгууллагын үүрэг болгочихоод бид бас нэлээн олон жил явлаа. Энэ зах зээлийн өнөөгийн нөхцөлд хүнд үзүүлж байгаа үйлчилгээг, ер нь хэрэглэгчийн тэр хэрэгцээг хангаж байгаа талаас нь төр бас авч үздэг, хянадаг, хардаг байх нь зүйтэй юм гэсэн ийм саналууд нэлээд гарч байгаа. Тэгээд энэ үүрэг функцийг ямар агентлагтай хамтад нь хийж хэрэгжүүлж үйл ажиллагаа явуулах боломж бололцоо нь илүү ойр дөт байна уу гэдгээс аваад үзэхээр зэрэг одоогийн Шударга бус өрсөлдөөнийг хянан зохицуулах газрын үүрэгтэй бас дүйцэж үйл ажиллагаа явуулж болох юм гэж ингэж үзсэн. Ингээд энэ байгууллагыг одоо бид нар нэрийн хувьд одоо яах вэ тэр төлөө гэдэг үг орсныг бас улсууд шүүмжлэлтэй хандаж байгаа. Тэрийг бид ойлгож байгаа. Шударга өрсөлдөөн, хэрэглэгчийн төлөө агентлаг гэж ингэж нэрлэсэн байгаа. Гэхдээ энэ нэрийг өгөхөд манай энэ хэл судалгааны, шинжилгээний эрдэмтэн мэргэд, хүмүүс бол бас хүлээн зөвшөөрсөн юм. Зөв зүйтэй боллоо. Ер нь Засгийн газар одоо юуны төлөө ажилладаг байгууллага юм бэ. Хэрэглэгчийн төлөө, хүний төлөө, хүүхдийн төлөө ажилладаг байгууллага. Тэднийг зүгээр эвлэлдэж нэгдүүлж байдаг ийм төрийн бус байгууллагаас ялгагдах онцлог нь ийм юм. Хэрвээ одоо төлөө гэдэг үг байхгүй бол яг л одоо төрийн бус байгууллага, хэрэглэгчийн байгууллага шиг ийм болох юм гэж бас мэргэжлийн эрдэмтэн, судлаачид иймэрхүү зүйлүүдийг ярьж байгаа юм. Тийм учраас бид нар ийм байдлаар оруулсан. За тэгээд Их Хурал дээр эрхэм гишүүд хэлэлцэж байгаад илүү их оновчтой, сонсголонтой сайхан нэр олж санал гаргавал бид хүлээж авахад бэлэн байна. 


Төрийн өмчийн хороо гэж асуусан уу. Төрийн өмчийн хороо гэдэг байгууллагыг түүхэн үүргээ гүйцэтгэсэн гэж ингэж олон хүмүүс ярьж байгаа. Төрийн өмчийн хороо гэдэг байгууллагын үйл ажиллагааны чиглэлийг бид өөрчлөх ёстой гэж бид ингэж үзэж байгаа. Ирэх 4 жилд хийх Монгол Улсын Засгийн газрын мөрийн хөтөлбөр дотор бид нар энэ төрийн өмчөөр бараа, ажил, үйлчилгээ худалдан авч байгаа өнөөгийн энэ нөхцөл байдлыг бид нар шинэчилж, өөрчилж энэ дээр ахиц өөрчлөлт гаргах ёстой гэсэн ийм зорилтыг дэвшүүлж байгаа. Энэ мөрийн хөтөлбөрт туссаныг Д.Тэрбишдагва гишүүн сайн мэдэж байгаа байх. Энэ зорилтыг хэрэгжүүлэхэд бид нар Төрийн өмчийн хорооны одоогийн байгаа бүтэц, бүрэлдэхүүн дээр нь хууль эрх зүйн өөрчлөлтийг оруулж хийх ёстой гэж ингэж тооцож байгаа юм. Тэгэхдээ яг өнөөдөр энэ агентлагийн бүтцийн өөрчлөлттэй хамт энийг хийнэ гэхээр маш олон хуулиудад өөрчлөлт орох учраас энэ агентлагийн эрх үүрэгт нэлээн өөрчлөлт гарах учраас бид нар энэ удаадаа Төрийн өмчийн хороо нэрээр нь энэ бүтцийг хэвээр үлдээгээд. Мөрийн хөтөлбөр батлагдаж, мөрийн хөтөлбөр хэрэгжүүлэх шатанд Төрийн өмчийн хороог бараа, ажил үйлчилгээ, төрийн өмчөөр бараа, ажил, үйлчилгээ худалдаж авах энэ үйл ажиллагаанд нэлээн зонхилох гол үүрэг рольтой оролцдог, ер нь асуудлыг шийддэг ийм мэргэжлийн мэргэшсэн байгууллага болгоё гэж үзэж байгаа. 


Ингэхгүйгээс болоод бид УИХ ихээхэн хэмжээний бүтээн байгуулалтын ажлыг хийж хэрэгжүүлэх боломжийг олгодог. Энийг яам яаман дээр ерөөсөө л тендер шалгаруулж байгаа, тендер одоо шалгарах гэж байгаа гэдгээр л янз бүрийн байдлаар асуудал хойш тавигдаж ингээд явсаар байгаад л тайлангийн жил дуусахад Их Хурлаас төлөвлөж тооцож өгсөн хөрөнгө мөнгийг ашиглаж чадалгүй, бүтээн байгуулалтын ажил явалгүй, хөгжил цэцэглэлт явалгүй ингээд зөвхөн нэг бичиг цаас, тендер юмтай холилдсоор байгаад л ингээд бүтэн жил өнгөрч байгаа ийм ажлууд нэлээн их амьдрал дээр тохиолдож байгаа. Энэ асуудлыг нэг байгууллага дээр төвлөрүүлж нэг мөр болгож шийдвэрлэх ёстой гэсэн ийм байр суурьтай байгаа юм. Энийг Төрийн өмчийн хороо гэсэн энэ одоогийн байгууллагын үүрэг функц дээр нь нэмэгдүүлж ажиллуулах нь зүйтэй гэж үзэж байгаа. 


Д.Дэмбэрэл: - За баярлалаа. За Д.Тэрбишдагва гишүүн тодруулаад асууя. 


Д.Тэрбишдагва: - Би дахиад л хэлмээр байна л даа. Барилга, хот байгуулалтын яам гэдэг бол нийт газрын хэдэн хувийг, нэг ч хувийг хариуцдаг юм уу мэдэхгүй. Өнөөдөр газрын 90.0 гаруй хувь нь Хүнс, хөдөө аж ахуйн яам, Байгаль орчны яаманд харъяалагддаг. Өнөөдөр газар нутгийн зохицуулалтын асуудал, бэлчээрийн зохицуулалтын асуудал, газар тариалангийн зохицуулалтын асуудал, лицензийн зохицуулалтын асуудал гээд ингээд маш олон зүйлийг, газрыг гэдэг асуудлыг нэг газар хариуцуулах ёстой гэдгийг би цаашдаа ч хэлнэ гэж бодож байгаа. 


За цөлжилттэй холбоотой, энэ усны асуудлыг өнөөдөр 14.0 хувь нь л Байгаль орчны яам хариуцаж байгаа шүү дээ. Тэгэхээр ерөөсөө хамгийн бага асуудлыг нь хариуцдаг яаманд нь хариуцуулж өгөөд байх юм. Барилга, хот байгуулалтын яам ч ялгаа байхгүй, Байгаль орчны яам ч ялгаа байхгүй. Тийм учраас энийг цаашдаа бодоорой л гэж хэлнэ. Байнгын хорооны хурлууд дээр ..


Д.Дэмбэрэл: - За яах вэ газрын асуудлыг ер нь хуучин бид нар нэлээн нэгдсэн, төвлөрсөн тийм агентлаг байгуулж, бодлогын хувьд зохицуулж байсан. Одоо задалж байгаа. Бодлого зөв үү, үгүй юу гэдгээ ер нь явцын дунд сайн ярилцаж байгаад шийдье. Энэ Д.Тэрбишдагва гишүүний хэлээд байгаа зүйлийн цаана байх шиг болоод байна. 


За М.Энхболд гишүүн.


М.Энхболд: - Ер нь Д.Тэрбишдагва гишүүн бол би зөвөөр ойлгож байгаа байх гэж бодож байна. Засгийн газар УИХ-д асуудлаа өргөн барьсан. УИХ маш олон шатанд хэлэлцдэг. Бүлэг дээр хэлэлцэхэд гарсан саналыг Байнгын хороон дээр тэр асуудал дахин үүсэхэд хүлээж аваагүй болохоор зэрэг ерөөсөө Засгийн газар тавьсан юм хүлээж авахгүй байна. Тэгээд одоо хүний тавьсан саналыг ялгаварлаж хайцаалж үздэг. Заримыг нь авдаг, заримыг нь авдаггүй гэдэг ийм байдлаар бас хандаж байгаа юм. Би энд одоо бас хурлын гишүүд маань зөв ойлгоочээ. Засгийн газрын өргөн барьсан бол Их Хурлын аль ч шатанд хэлэлцэж байхад өргөн барьсан асуудлынхаа анхны тайлбар хийж байсан тэр асуудлаараа одоо яриад ингээд явах ёстой. Эцэст нь та бүхэн шийднэ. 


Бүлгийн хурал дээр Д.Тэрбишдагва гишүүн ийм санал гаргасан учраас Байнгын хороон дээр би танилцуулахдаа нөгөө Засгийн газрын өргөн барьснаас өөр болгоод наана цаана агентлагаа хольж хутгаж танилцуулаад л, нэгдсэн чуулган дээр орж ирэхээр дахиж гурав дахь хувилбар гаргаж ирээд танилцуулаад л, асуусан болгонтой нь одоо тааруулж ингэж хариулаад ингээд байх боломж бололцоо байхгүй. Тийм учраас бид хүлээж авахгүй байгаа юм байхгүй шүү. Хамгийн гол нь бид оруулсан асуудлаа аль ч шатанд танилцуулж байгаагаараа л танилцуулах ёстой. Өмнө нь яриад байхад л одоо ингээд нэг л хүлээж авахгүй байна гэсэн утгаар одоо асуудлыг тавьж байгааг аль аль талдаа зөв ойлголцъё гэж бодож байна. 


Д.Дэмбэрэл: - За гишүүд хууль санаачлагчаас асуух зүйлүүдээ асуучихлаа. Асуулт дууслаа. 


Одоо байнгын хорооны дүгнэлтийг, Төрийн байгуулалтын байнгын хороо дүгнэлт гаргасан байна. Санал, дүгнэлтийг УИХ-ын гишүүн Ж.Сүхбаатар танилцуулна. Ж.Сүхбаатар гишүүнийг индэрт урьж байна. 


Ж.Сүхбаатар: - УИХ-ын дарга, эрхэм гишүүд ээ,


Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон үүнтэй холбогдуулан зохих нэмэлт, өөрчлөлт оруулах тухай хууль, тогтоомжийн төслүүдийг Засгийн газраас УИХ-д 2008 оны 11 дүгээр сарын 3-ны өдөр өргөн мэдүүлсэн билээ. Шинээр боловсруулсан тогтоолын төсөлд тусгасан энэхүү бүдүүвч нь Засгийн газраас ирэх 4 жилд хийхээр төлөвлөж байгаа зорилт, чиг үүрэг, бодлогыг хангахад чиглэгдсэн байна. Тухайлбал, Төрийн захиргааны байгууллагын чиг үүргийг хэрэгжүүлж байгаа 65 байгууллагыг цөөрүүлж, тохируулагч 11, хэрэгжүүлэгч 31, Засгийн газрын нийт 42 агентлагтай байхаар төслийг боловсруулжээ. 


Тогтоолын төсөлтэй уялдуулж 32 хууль, УИХ-ын 2 тогтоолд нэмэлт, өөрчлөлт оруулах шаардлагын дагуу холбогдох төслүүдийг боловсруулсан байна. Эдгээр төслийг Төрийн байгуулалтын байнгын хороо 2008 оны 11 дүгээр сарын 11-ний өдрийн хуралдаанаараа хэлэлцлээ. Байнгын хорооны хуралдаан дээр УИХ-ын гишүүн Ж.Батсуурь, Д.Оюунхорол нар Шударга өрсөлдөөн хэрэглэгчийн төлөө агентлаг гэснийг Шударга өрсөлдөөн, хэрэглэгчийн эрх ашгийн төлөө агентлаг гэх. Гишүүн Су.Батболд бүтцийн байгууллагуудын ихэнхийг нь агентлаг гэж нэрлэсэн нь хэлбэржсэн байдалтай болсны дээр байгууллагын нэр хаягыг өөрчилснөөр үргүй зардлыг нэмэгдүүлж байна. Гишүүн Р.Раш агентлагуудыг тохируулагч, хэрэгжүүлэгч гэсэн нэрнийхээ агуулгад тохируулж ангилах нь зүйтэй гэсэн саналууд хэлсэн болно. 


Байнгын хорооны хуралдаанд оролцсон гишүүдийн олонхи дээрх төслүүдийг дэмжиж УИХ-ын нэгдсэн хуралдаанаар хэлэлцүүлэх нь зүйтэй гэж үзэв. 


УИХ-ын эрхэм гишүүд ээ, 


Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох хууль, тогтоомжид нэмэлт, өөрчлөлт оруулах тухай хууль, тогтоолын төслүүдийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье. 


Д.Дэмбэрэл: - За Ж.Сүхбаатар гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Г.Занданшатар гишүүн асууя. 


Г.Занданшатар: - Шударга өрсөлдөөн, хэрэглэгчийн төлөө гэдэг агентлаг байгуулах болж байгаа. Энийг хэрэглэгчдийн эрх ашгийг хамгаалах асуудлыг нь нэлээн чухалд авч үзэхийг ойлгож байгаа. Энийг төрийн бүх шатанд дэмжих ёстой. Гэхдээ хэрэглэгчийн төлөө гэхээр одоо төрийн бараг бүх үүрэг хэрэглэгчийн төлөө шүү дээ. Мэргэжлийн хяналтын газар, цагдаагийн газар, одоо бүх газар. Хэрэглэгчийн төлөө гэдгийг Байнгын хороон дээр юу гэж ойлгож ярьсан бэ? Хэрэглэгчийн төлөө агентлаг байгуулах юм бол одоо бараг бүх агентлагийн үүрэг тэнд очих байх. Эрүүл ахуй, стандарт, мэргэжлийн хяналт, бүх үүрэг чинь хэрэглэгчийн төлөө шүү дээ. 


Шударга бус өрсөлдөөнийг хянан зохицуулах газар бол монополь үнэ, шударга бус давамгай байдлаа буруу ашиглах энэ тэр асуудлууд байгаа. Тэгэхээр энэ дээр шударга бус өрсөлдөөнийг хянан зохицуулах газрын үүрэг, функц дээр ямар өөрчлөлт орно гэж Байнгын хороон дээр ярьсан юм бол. Шударга өрсөлдөөн гэхээр бас шударга бус өрсөлдөөн гэж байгаа. Давамгай байдлыг хэлж байгаа. Шударга өрсөлдөөн гэж шударга өрсөлдөөний төлөө агентлаг гэхээр бас юуг ойлгоно гэж ярьсан бэ? Энэ нэрийг ер нь бас өөрчлөх бололцоо Байнгын хороо дээр анхаарч яригдсан болов уу гэсэн ийм асуулт байна. 


Д.Дэмбэрэл: - Шударга бус өрсөлдөөний тухай Д.Дондог дарга хариулах уу? Хэн хариулах вэ? За Ө.Энхтүвшин дарга хариулах уу? Энэ асуудлыг хариулахад хүндрэлтэй байж болно л доо. Тэр агентлагийн нэр. За Д.Дондог гишүүн хариулъя. 


Д.Дондог: - Тэгэхээр төрийн захиргаан байгууллагын тогтолцоо, бүтцийн бүдүүвчийг батлах тухай Байнгын хороон дээр хэлэлцэхэд саяны дүгнэлтэд орсон зүгээр нэр томъёоллын хувьд л ингэж оруулаач, найруулаач гэсэн саналаа хэлсэн болохоос биш яг энийг ийм утгатай гэж нарийвчилж гишүүд санал гаргаж ярьсан юмгүй байгаа. 


Одоо бол хэлэлцэх эсэх асуудлыг ярьж байгаа учраас гишүүд нэг их яриагүй байх гэж бодож байна. Яг анхны хэлэлцүүлэг дээр энийг шүүж, тунгааж ямар утга утгатайгаа ярилцах байгаа. Байнгын хороон дээр зүгээр хэлэлцэхийг дэмжиж байна гэсэн ерөнхий саналууд гарч дэмжигдсэн. 


Д.Дэмбэрэл: - За гишүүдийн ярьсан зүйлээ Байнгын хороо оруулж илтгэжээ. Ингээд асуулт дууслаа. Одоо Байнгын хорооны санал, дүгнэлттэй холбогдуулаад үг хэлэх гишүүн байна уу? Алга байна. Энэ юу вэ? Би уг нь алх тогшсон юм. Энэ нөхдүүд жаахан хожуу орж ирлээ. Энэ алх тогшсоны дараа микрофон нээгээд байдгаа боль оо. Ийм юм байхгүй ээ. Би алх тогшсон юм. За бүгдээрээ үг хэлэхээр байгаа юм байна. Аяндаа үг хэлэх боломж олдоно. Анхны хэлэлцүүлгийг Байнгын хороод дээр хийхэд Байнгын хороод үгээ хэлнэ. Тэгээд дараа нь Байнгын хороод дээр гишүүд үгээ хэл. Дараа нь чуулган дээр анхны хэлэлцүүлэг хийнэ. Энэ талаар үг хэлэх хугацаа мундахгүй байх. Ингээд алх тогшсоны дараа энэ гишүүд санал өгсөн. 


Ингээд Байнгын хорооны саналаар одоо би санал хураалгах гэж байна. Тэгэх үү? За санал хураалт явуулъя. Байнгын хорооны оруулсан санал бол төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох зарим хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн санал оруулж ирсэн байгаа. Ийм учраас хэлэлцье гэсэн санал хураалтыг явуулъя. 


Ингээд 49 гишүүн санал хураалтад орж, 41 гишүүн зөвшөөрч, 83.7 хувийн саналаар хэлэлцье гэж тогтлоо. Ингээд нэгэнт хэлэлцье гэж тогтсон учраас төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 


3 цагаас хуралдаан үргэлжилнэ. Харин 2 цагаас Байнгын хороо хуралдах юм уу? За бүлэг 2 цагаас хуралдах нь байна шүү. Ардчилсан намын бүлэг 2 цагаас “А” зааланд хуралдахаар байгаа юм байна. 

Өглөөний хуралдаан 13 цаг 00 минутад завсарлаж, үдээс хойшхи хуралдаан 16 цаг 25 минутаас үргэлжлэв. 


Д.Дэмбэрэл: - Хуралдааны танхимдаа оръё. За Ардчилсан намын бүлгийн хурал дууссан уу, үгүй юу? За МАХН-ын бүлгийн гишүүд орж ирье. Гишүүд ээ суудалдаа сууя. Хуралдаанаа үргэлжлүүлье. 

Гурав. Хувь хүний орлогын албан татварын тухай хуульд

нэмэлт, өөрчлөлт оруулах тухай хуулийн төсөл

(анхны хэлэлцүүлэг)


Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Төслийн талаарх санал, дүгнэлт байна. Төсвийн байнгын хорооны санал, дүгнэлтийг УИХ-ын гишүүн. За Төсвийн байнгын хорооны санал, дүгнэлтийг сонсоё. Гишүүд ээ, хэн юу болоод байна. Ц.Нямдорж сайд. Та нар болиоч. Хуралдаан эхэлчихсэн явж байна шүү дээ. Ц.Нямдорж сайд. Наад улсуудаа тараая.За чимээгүй. Сууцгаая. Нээрээ тоглоом биш. Р.Буд гишүүн. Та нар дараа ярилц л даа. 


За Төсвийн байнгын хорооны санал, дүгнэлтийг УИХ-ын гишүүн Б.Чойжилсүрэн танилцуулна. Б.Чойжилсүрэн гишүүн байна уу, үгүй юу? Б.Чойжилсүрэн гишүүнийг индэрт урьж байна. (12:10-16:25 Ц.Алтан-Од)

Б.Чойжилсүрэн: -УИХ-ын дарга, эрхэм гишүүд ээ,


Засгийн газраас санаачлан боловсруулсан Хувь хүний орлогын албан татварын тухай хуульд нэмэлт өөрчлөлт оруулах тухай хуулийн төслийг УИХ-ын чуулганы 2008 оны 11 дүгээр сарын 6-ны өдрийн нэгдсэн хуралдаанаар хэлэлцэх нь зүйтэй гэж шийдвэрлэн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Төсвийн байнгын хорооны 2008 оны 11 дүгээр сарын 12-ны өдрийн хуралдаанаар уг төслийн анхны хэлэлцүүлгийг хийж, дараахь санал, дүгнэлтийг чуулганы нэгдсэн хуралдаанд танилцуулж байна.


Татварын ерөнхий хуулийн шинэчилсэн найруулга 2008 оны 5 дугаар сарын 20-ны өдөр буюу дээрх төслийг өргөн мэдүүлснээс хойш батлагдаж, Хувь хүний орлогын албан татварыг орон нутгийн төсөвт төвлөрүүлэх болсонтой холбогдуулан байнгын хорооноос Улсын Их Хурлын гишүүн Чойжилсүрэнгээр ахлуулсан ажлын хэсэг байгуулан ажилласан юм.


Хуулийн төслийн зарим зүйл, заалтыг Татварын ерөнхий хуульд нийцүүлэн өөрчлөх зайлшгүй шаардлагыг харгалзан ажлын хэсгээс боловсруулсан зарчмын зөрүүтэй саналын томъёоллоор санал хураахад хуралдаанд оролцсон Улсын Их Хурлын гишүүд дэмжлээ. Тухайлбал буцаан олгох албан татвар нь улсын төсвийн бүрэлдэхүүн хэсэг байна гэснийг орон нутгийн төсвийн гэж өөрчлөх, албан татвар төлөгчийн хүсэлтийг татварын алба хүлээн авснаас хойш 40 хоногт багтаан хэмээн баталгаажуулна гэснийг 20 хоног болгон хугацаагий нь багасгах зэрэг саналууд дэмжигдсэн болно.


Түүнчлэн Улсын Их Хурлын чуулганы хуралдааны Дэгийн тухай хуулийн 16.3-т заасны дагуу төслийг анхны хэлэлцүүлгээр нь батлах горимын санал гаргасныг хуралдаанд оролцсон Улсын Их Хурлын гишүүд мөн дэмжлээ.


Хуулийн төслийн талаар гарсан зарчмын зөрүүтэй саналын томъёолол анхны хэлэлцүүлгээр нь батлах горимын санал дэмжигдсэнтэй холбогдуулан өргөн мэдүүлсэн төсөлд тухайн саналуудыг тусгасан хувилбарыг тус тус бэлтгэн та бүхэнд тараасан болно.


Улсын Их Хурлын эрхэм гишүүд ээ,


Хувь хүний орлогын албан татварын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг хэлэлцэн, хуулийн төслийг баталж өгөхийг хүсье.


Анхаарал тавьсанд баярлалаа.


Д.Дэмбэрэл: -Чойжилсүрэн гишүүнд баярлалаа. Хэлэлцэж байгаа асуудалтай холбогдуулаад чуулганы хуралдаанд Магнайсүрэн Сангийн яамны Хууль эрх зүйн газрын дарга, Ганбат Сангийн яамны Орлогын хэлтсийн дарга, Эрдэнэбаатар хэлтсийн дарга, Бадрал байхгүй байгаа юм байна. Алтанзул Сангийн яамны мэргэжилтэн оролцож байна.


За байнгын хорооны санал, дүгнэлттэй холбогдуулаад асуух асуулттай гишүүд Бямбацогт гишүүн асууя гэж байна. За Бямбацогт гишүүн асуултаа тавья.


С.Бямбацогт: -Баярлалаа. Гурав, дөрвөн асуулт байна аа. Энэ Хувь хүний орлогын албан татвар улсын төсөвт жилд хэдэн төгрөгний орлого цугладаг вэ гэсэн нэг асуулт. Нийтдээ хэдэн хүн Хувь хүний орлогын албан татварыг төлж байгаа вэ хоёрдахь асуулт нь. За энэ Хувь хүний орлогын албан татварыг төлөхдөө цуглуулахтай холбогдуулж ямар хүндрэл бэрхшээлүүд гардаг вэ. Энэ хуулинд өөрчлөлт орсноор ямар асуудлыг шийдвэрлэх юм бэ. Ямар давуу талууд бий болох юм бэ гэсэн дөрөвдэх асуулт байна аа.


Д.Дэмбэрэл: -За саяын тодорхой асуултуудад байнгын хороо л хариулна шүү дээ. Илтгэгч хариулах уу, байнгын хорооны дарга яасан бэ, дуудаач. Асуудлаа оруулж байгаа байнгын хорооны дарга нь орж ирэхгүй байна гэвэл арай л дэндсэн хэрэг болно шүү дээ. За Чойжилсүрэн гишүүн хариулъя.


Б.Чойжилсүрэн: -Бямбацогт гишүүний асуултанд хариулъя. 2007 онд Хүн амын орлогын албан татвараар улсын төсөвт 107 орчим тэрбум төгрөг цугларсан юм билээ. Энэ мөнгө Татварын ерөнхий хуулийн дагуу орон нутгийн төсөвт шилжиж байгаа. Хоёрдахь асуудал яг хичнээн хүнд төлдөг вэ гэсэн энийг тодруулаагүй. Гуравдугаарт нь энэ хууль батлагдчихсан 2007 оны 1 сарын 1-нээс Хүн амын орлогын албан татварын хууль шинэчилсэн найруулгаараа хэрэгжээд эхэлчихсэн байгаа. Одоогийн байдлаар 2006, 2007 онд энэ хуулийн дагуу буцаан олголт авахаар эрх нь нээгдчихсэн, 1800 орчим хүний 5 тэрбум 200 орчим сая төгрөгийг 2008 оны төсвийн тодотголд суулгачихсан байгаа гэдгийг хэлье.


Ямар давуу талууд үүсэх вэ гэж байна. Ер нь бол Улсын Их Хурлаас хуулийг мөрдөн гаргахдаа хуулийг биелүүлсэн хүнд нь ашигтай, биелүүлээгүй хүнд нь хохиролтой ийм байдлаар хааяа ийм төрийн менежмент хэрэгжүүлбэл яасан юм бэ гээд. Энийг буцаан олгосноор жишээлбэл татварыг төлдөг сахилга бат сайжирна, эдийн засгийн харилцаа тунгалагжихад хэрэгтэй зүйл гэж ажлын хэсэг үзсэн юм. Баярлалаа.


Д.Дэмбэрэл: -Баярлалаа. За асуулт асуух асуулт гишүүд асуултаа асуучихлаа. Одоо байнгын хорооны оруулж байгаа саналын дагуу. За энэ зарчмын зөрүүтэй саналуудыг эхлээд хураалгачихъя. Гишүүд санал хураалтанд бэлтгэе. Гишүүд суудлаа эзэлчихье.


Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёолол. За Төсвийн байнгын хороогоор дэмжигдсэн саналууд байна.


1.Төслийн 1 дүгээр зүйлийн 27.4 дэх хэсгийг дор дурдсанаар өөрчлөх. 


27.4. Илүү төлсөн хувь хүний орлогын албан татварыг дор дурдсан журмаар албан татвар төлөгчдөд буцаан олгоно. 


27.4.1. Хувь хүний орлогын албан татварыг илүү төлсөн албан татвар төлөгчийн түүнийг буцаан авах хүсэлтээ татварын тооцоо хийж, тайлан тушаах үедээ харьяалагдах татварын албанд бичгээр гаргах.


27.4.2. Харьяалах татварын алба энэ хуулийн 27.4.1-д зааснаар ирүүлсэн хүсэлтийг хүлээн авснаас хойш ажлын 20 хоногт багтаан хянаж, буцааж олгох албан татварын хэмжээг тодорхойлон, энэ тухайгаа албан татвар төлөгчид бичгээр мэдэгдэж, албан татвар төлөгчийн нэр, регистрийн дугаар, харилцагч банкны дансны дугаар, буцааж олгох албан татварын хэмжээг тодорхойлсон саналыг ажлын 5 хоногт багтаан аймаг, нийслэлийн Засаг даргын тамгын газрын санхүүгийн асуудал эрхэлсэн нэгжид хүргүүлэх.


27.4.3. Аймаг, нийслэлийн Засаг даргын тамгын газрын санхүүгийн асуудал эрхэлсэн нэгж энэ хуулийн 27.4.2-т заасан саналыг хүлээн авснаас хойш ажлын 10 хоногт багтаан албан татварыг буцааж олгох.


Санал гаргасан Улсын Их Хурлын гишүүн Чойжилсүрэн, Сайхансамбуу, Сэдванчиг, Дамба-Очир. За Байнгын хорооны дэмжсэн саналаар дэмжье гэсэн санал хураалт явуулж байна.


Санал хураалтанд 44 гишүүн оролцож, 33 гишүүн зөвшөөрч, 75.0 хувийн саналаар энэ санал дэмжигдэж байна.


Хоёрдахь санал хураалтыг явуулъя.


Төсвийн 1 дүгээр зүйлийн 27.6 дахь хэсгийн “улсын” гэснийг “тус тус орон нутгийн” гэж “хэтрэхээргүй” гэснийг “хэтрэхгүй” гэж өөрчлөх. Санал гаргасан Улсын Их Хурлын гишүүн Чойжилсүрэн, Сайхансамбуу, Сэдванчиг, Дамба-Очир. За байнгын хороогоор энэ санал дэмжигдсэн байна. Тийм учраас энэ саналыг дэмжье гэсэн санал хураалт явуулж байна.


Санал хураалтанд 45 гишүүн оролцож, 33 гишүүн зөвшөөрч, 73.3 хувийн саналаар энэ санал дэмжигдэж байна.


Байнгын хорооны зарчмын зөрүүтэй гэсэн саналуудаар санал хураалт явууллаа. Байнгын хороо горимын санал гаргасан. Анхны хэлэлцүүлгээр нь баталъя гэсэн санал гаргасан байна. Анхны хэлэлцүүлгээр нь баталъя гэсэн саналыг хураалгая. Горимын санал хураагдаж байна.


Санал хураалтанд 43 гишүүн оролцож, 27 гишүүн зөвшөөрч, 62.8 хувийн саналаар горимын санал дэмжигдэж байна. 


За анхны хэлэлцүүлгээр нь батлах горимын санал дэмжигдсэн учраас Хувь хүний орлогын албан татварын тухай хуульд нэмэлт өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. Хуулиа баталъя. Гишүүд анхааралтай.


(бичлэг байхгүй)

Дөрөв.Нэмэгдсэн өртгийн албан татварын хувь, хэмжээ тогтоох тухай хуульд өөрчлөлт оруулах тухай, Тогтоолд өөрчлөлт оруулах тухай /хэлэлцэх эсэх/


За дараагийн хэлэлцэх асуудалдаа оръё. Нэмэгдсэн өртгийн албан татварын хувь хэмжээг тогтоох тухай хуульд өөрчлөлт оруулах тухай, тогтоолд өөрчлөлт оруулах тухай УИХ-ын тогтоолын төслийг хэлэлцье. 


Хэлэлцэх асуудалтай холбогдуулаад хууль санаачлагчийн илтгэлийг сонсъё. Илтгэлийг Хүнс, хөдөө аж ахуй, хөнгөн үйлдвэрийн сайд Бадамжунай танилцуулна. Бадамжунай сайдыг индэрт урьж байна.

УИХ-ын үйл ажиллагаатай танилцахаар Д.Одбаяр, Ц.Шинэбаяр, П.Алтангэрэл гишүүдийн урилгаар Дорнод аймгийн Хэрлэн сумын 8 дугаар дунд сургуулийн болон Хөгжмийн мэргэжлийн сургалттай 12 дугаар дунд сургуулийн…чуулганы ажиллагаатай танилцаж байна. Багш, сурагчдад сурлагын өндөр амжилтыг хүсье. За Бадамжунай сайд илтгэлээ тавья.


Т.Бадамжунай: -УИХ-ын дарга, эрхэм гишүүд ээ, 


Монгол Улсын Их Хурал хүнсний хангамжийг сайжруулах, үнийг тогтворжуулах зорилгоор 2007 оны 12 дугаар сарын 20-ны өдөр баталсан Нэмэгдсэн өртгийн хувь хэмжээг тогтоох тухай хууль гаргаж, 2008 оны 7 дугаар сарын 1-ний өдрийг хүртэлх хугацаанд импортолж борлуулсан хүнсний буудай болон мөн хугацаанд импортолж борлуулсан 40 мянган тонн буудайн гурилыг Нэмэгдсэн өртгийн албан татварын хувь хэмжээ “0” хувьтай тэнцүү байхаар тогтоосон. 


Мөн Улсын Их Хурлын импортын барааны гаалийн албан татварын хувь хэмжээ тогтоох тухай 96 дугаар тогтоол гаргаж, 2008 оны 7 дугаар сарын 1-ний өдөр хүртэл импортолсон хүнсний буудай болон энэ хугацаанд импортолсон 40 мянган тонн буудайн гурилын гаалийн албан татварын хувь хэмжээг “0” хувьтай тэнцүү байхаар тогтсон.


Улсын Их Хурлын 2007 оны 12 дугаар сарын 27-ны өдрийн 100 дугаар тогтоолоор стратаегийн хүнсний бүтээгдэхүүн, гурилын хангамжийг сайжруулах, үнийг тогтворжуулах зорилгоор 100 мянган тонн хүнсний буудайн нөөц бүрдүүлэхийг Засгийн газарт зөвшөөрсөн билээ. 


Өнгөрсөн хугацаанд ОХУ-д Ерөнхийлөгчийн сонгууль болсон, Засгийн газар нь шинэчлэн солигдсон зэрэг шалтгаанаас тус тус нөөцийн аль ч салбараасаа буудайгаа Монгол улсад нийлүүлэх шийдвэр нь тодорхойгүй байснаас шалтгаалж гэрээт үндэсний буудайн импортлох асуудал хугацааны хувьд алдагдсан юм. ОХУ-аас гэрээгээр орж ирэх  хүнсний буудай Нэмэгдсэн өртгийн албан татварын хувь хэмжээ тогтоох тухай хууль болон импортын барааны гаалийн албан татварын хувь хэмжээг тогтоох тухай УИХ-ын 2007 оны 96 дугаар тогтоолд заасан энэ оны 7 дугаар сарын 1-ний өдрийг хүртэлх хугацаанд амжиж орж ирээгүй тул дээрх хууль тогтоолын 7 дугаар сарын 1-ний өдөр гэснийг 9 дүгээр сарын 1-ний өдөр гэж өөрчлөх талаар хуулийн болон УИХ-ын тогтоолын төсөл холбогдох үзэл баримтлалыг хоцруулж оруулсан.


2007 оны 12 дугаар сарын 20-ны өдөр батлагдсан Нэмэгдсэн өртгийн албан татварын хувь хэмжээ тогтоох тухай хуульд өөрчлөлт оруулах тухай хуулийн төсөл болон тогтоолд өөрчлөлт оруулах тухай УИХ-ын тогтоолын төслийг Засгийн газрын хуралдаанаар хэлэлцсэн төслийн 9 дүгээр сарын 1-ний өдөр гэснийг 11 дүгээр сарын 1-ний өдөр болгон өөрчилж, УИХ-д өргөн мэдүүлэхээр тогтсон болно.


Мөн 10 дугаар сарын 21, 11 дүгээр сарын 12-нд УИХ-ын Төсвийн байнгын хороогоор хэлэлцүүлсэн бөгөөд хугацааг 12 дугаар сарын 1 болгох саналтай байна. Эдгээр асуудлыг нягтлан үзэж нааштайгаар шийдвэрлэж өгөхийг эрхэм гишүүдээс хүсье.


Анхаарал тавьсанд баярлалаа.


Д.Дэмбэрэл: -Бадамжунай сайдад баярлалаа. Илтгэлтэй холбогдуулаад 

Асуух асуулттай гишүүд Одбаяр гишүүнээр тасалж байна. Раш гишүүн асуултаа тавья.


Р.Раш: -Энэ асуудал шийдэгдсэнээр газар тариалан эрхэлдэг компаниудаас Засгийн газрын худалдаж авах үнэнд өөрчлөлт орох уу, энэ гадуур дотуур зарим ярианаас үзэхэд манайх дотооддоо газар тариалангаас худалдаж авч байгаа үнэ маань ОХУ-аас авч байгаа үнээс хамаагүй илүү байна аа, тэгээд тэр нь ямар янзтайгаар хэрэглэгч дээр очих юм бэ, үүнийг хямдруулахын тулд бол Засгийн газрын зардал талдаа бидний нөгөө зардлаа хасна гэж яриад байгаа шүү дээ тэр талдаа очиж шингэх юм биш байгаа гэсэн зүйл байгаа юм.


Д.Дэмбэрэл: -За Бадамжунай сайд хариулъя.


Т.Бадамжунай: -Раш гишүүний асуултанд хариулъя. Энэ асуудлыг шийдэгдсэнээр энэ 100 мянган тонн будааг авч нийлүүлсэн үнийн тухайд өөрчлөлт нэгдүгээрт орохгүй ээ. Хоёрдугаарт, энэ жилийн бид нөөцөнд авч байгаа 100 мянган тонн будааны тухай бас тодруулж асууж байна. Энэ жилийн нөөцөнд авч байгаа 100 мянган тонн будааг тонныг нь 400 мянган төгрөгөөр гэсэн үнийн жишиг гаргаж УИХ-д өргөн барьсан байгаа. Өнөөдөр бид нар бас ОХУ, Украин, Казакстан зэрэг улсуудын будааны үнэ ямар байна, төр энэ бас улсын нөөцөндөө ямар үнээр авч байна вэ гэдгийг интернет юмнаас судалж байгаа.  


ОХУ-аас өнөөдөр 375 мянгаас будаагаа тариачдаас авч байгаа. Бид нарын 400 мянган тонн будааны үнэ гэдэг маань агуулахын болон тээвэрлэлтийн нөхцөл нь орсон. Агуулахад очсон үнэ учраас яг бодит будааны үнэ бол 330 орчим байгаа юм. Тийм учраас айхтар өндөр хэмжээний үнэ биш, нэлээн бодитой үнэ байгаа гэж хариулмаар байна. Гурилын хувьд бол өөрчлөлт үнэнд нөлөөлөх юм байхгүй ээ.


Д.Дэмбэрэл: -За.


Р.Гончигдорж: -Баярлалаа. Энэ хугацаануудыг тодорхой хугацаагаар хойшлуулж байгаа юм байна лээ. Энэ нь тэрийг бол УИХ-аас баталсан тогтоол дээр байгаа тоо хэмжээнүүд 40 мянган тонн, 100 тонн гэсэн тэр тоо хэмжээндээ хүрээгүй учир шалтгаанаас хойшлуулаад байна уу, хүрээгүй тохиолдолд нэгэнт орж ирснийг нь тэр үедээ чөлөөлчихөөд, одоо нэмэлт оруулж гүйцээж оруулах зайлшгүй байгаа шаардлага нь яг юундаа байгаа вэ. Гуравдугаарт нь, одоо энэ чинь бас ахиад бидний тогтоож байгаа хугацаан дотор багтахгүй бол дахиж хугацаа сунгах тухай асуудал гарч ирэх үү, үгүй юу гэсэн ийм гурван асуудлыг асууя.


Т.Бадамжунай: -Баярлалаа. Гончигдорж гишүүний асуултанд хариулъя. Одоогоор 95 мянган тонн будаа нь ороод ирсэн байгаа. Тийм учраас бид нар энэ 12 сарын 1 гэсэн хугацаанд дахиж хугацаа сунгаж будаа оруулах тухай асуудал яригдахгүй ээ. Ер нь хугацаа сунгасан учир шалтгаан нь бол түрүүчийн танилцуулсан танилцуулганд гарсан. 7 сарын 1-нд амжаагүй юм. Тэрнээс хойш бол хоёр чуулганы хоорондох зайнаас болоод өнөөдөр бараг будаа нь жаахан хоцорч ирсэн. Ирэхдээ бол 9 сар гэхэд бол үндсэндээ 950 нь ороод ирчихсэн байсан. Тэгээд хугацааны хувьд бол ингээд хойшлоод байгаа юм.


Д.Дэмбэрэл: -За баярлалаа. Одбаяр гишүүн асуултаа тавья.


Д.Одбаяр: -Саяын асуудлыг бол ойлгож байна. Хугацаатай холбоотой асуудал байсан. Тэгээд дээрээс нь нэмээд асуухад энэ асуудлыг шийдсэнээр ер нь энэ жилийн хувьд ч ургац нэлээн сайтай байгаа гэж үзэж байгаа. Ингээд энэ будаа орж ирээд ирэх жилийн ургац хураалт хүртэл гурилаар ер нь хангах боломжтой болох юмаа гэсэн тийм төсөөлөл хэлэх боломж байгаа болов уу гэж нэгдүгээрт. Хоёрдугаарт, энэ хөдөө орон нутгаас бас нэгэнт асуудал ингэж тавигдаж байгаа учраас бас саналууд яваад байгаа юм. Стандарт шаардлагад нь нийцсэн будааг тэр үрийн аж ахуйд нөөцөөр орон нутгаас нь, заавал энэ төвөөс биш тухайн орон нутгаас нь авах тийм боломж байгаа юу. Тухайн орон нутагт байгаа стандарт шаардлага хангасан үрийг л, будааг л үрийн нөөцөд өгөх нь байна шүү дээ аймгууд өөрсдөө. Заавал тодорхой аж ахуйн нэгж төвөөс гэхгүйгээр.


Гуравдугаарт болохоор ер нь зүгээр Дорнодын хувьд бол энэ тусламжийн будаанууд юм уу энэ гаднаас орж ирж байгаа будаанууд заавал Улаанбаатарт орж ирчихээд буцаад ахиад төмөр замаар очдог юмаа. Тэгэхээр энэ удаа бас яг тэгж байна уу, аль эсвэл шууд, би яагаад энийг асууж байна вэ гэхээр энэ Толгойт өртөөгөөр орж ирж байгаа гэж байна. Бусад өртөөгөөр гээд биччихсэн байгаа юм. Тэгэхээр Дорнодын хувьд Эрээнцав, Салавёскоор орж байна уу, аль эсвэл Улаанбаатар орж ирчихээд буцаад явж байна уу, энийг бас нэг хэлж өгөхгүй гэж ийм 3 асуулт байна. Баярлалаа.


Д.Дэмбэрэл: -За Бадамжунай сайд хариулъя.


Т.Бадамжунай: -Одбаяр гишүүний асуултанд хариулъя. Бидний энэ 100 мянган тонн будаа энэ жилийн ургацаас нөөцөлж байгаа 100 мянган тонн будаа, дээр нь Японы бусад эх үүсвэрээс бий болсон будаануудаа оруулаад нийт жилийн хэрэгцээнийхээ 90 орчим хувийг хангах бололцоо Монгол Улсад бүрдчихэж байгаа юм. Тэгээд дээр нь гурилын нөөцний бүрдүүлэх ажил явагдсаны үр дүнд Монгол Улсад одоо 20 мянган тонн гурилын нөөц байгаа гэж ойлгож байгаа. Ингэснээрээ бол бид нар ирэх жилийн намрын ургацтай залгах хэмжээний боломж бүрдсэн. Тийм учраас жилийн хугацаанд гурилын үнийн өсөлт, будааны хомсдол зэрэг түүхий эдийн дутагдалд орохгүй ээ гэж нэгдүгээрт хариулмаар байна.


Хоёрдугаархи нь үрийн будааны тухайд бол стандарт хангасан үрийн будааг авдаг журам байгаа тариаланчид бас өөрсдөө мэдэж байгаа. Тэр стандартуудаар нь шалгуулаад тэнцсэн будаа байвал Дорнодоос бид авах талаас нь анхаарч болно оо гэж, авч болно гэж хэлмээр байна. Ер нь бол энэ жилийн нэг давуутай тал нь бол 42 мянган тонн үрийн будаа, ирэх жилийн 250 мянган га, уриншийг тарихад хэрэглэх ёстой. Ихэнх аж ахуйн нэгжүүд бол 10 хувийнхаа үрийн нөөцийг бол өөрснөө бараг авч үлдэж байгаа тарианаасаа. Энэ жил тариагүй шинийн уринш хийсэн айлуудад нийтдээ нэг 10 мянган тонн орчим үр шинээр нөөцлөх шаардлага байгаа. Тэр хүрээнд багтааж болно гэж ойлгож болно оо.


Дорнодын чиглэлээр орж ирсэн будааг одоо энэ ороод ирсэн 95 мянган тонн будаа бол бүгд энэ төвөөрөө ороод ирсэн. Дорнод руу дахин шилжих маягаар бол хүргэгдсэн байгаа. Цаашдаа бол нэг их ингэж импортоор будаа орж ирэхгүй байх аа гэж ойлгож байгаа. Ирэх жил бол бид нарын зорилго бол 300 мянгыг авчих байх аа гэж бодож байгаа юм.


Д.Дэмбэрэл: -За баярлалаа. За чуулганы үйл ажиллагаатай УИХ-ын гишүүн Даваасүрэнгийн урилгаар Хөвсгөл аймгийн Бүрэнтогтох сумын 11 жилийн сургуулийн багш нар танилцаж байна. За багш нарт сурлага, хөдөлмөрийн өндөр амжилтыг УИХ-ын гишүүдийн өмнөөс хүсье. 


За төсөл санаачлагчийн илтгэлтэй холбогдуулаад гишүүд асуулт асууж, хариулт авлаа. Одоо байнгын хороо, намын бүлгийн санал, дүгнэлтүүдийг сонсъё. Төсвийн байнгын хорооны санал, дүгнэлтийг эхлээд сонсчихъё. Санал, дүгнэлтийг УИХ-ын гишүүн Очирбат танилцуулна. Очирбат гишүүнийг индэрт урьж байна.


Д.Очирбат: -УИХ-ын дарга, эрхэм гишүүд ээ, 


Монгол Улсын Засгийн газраас Нэмэгдсэн өртгийн албан татварын хувь хэмжээг тогтоох тухай хуульд өөрчлөлт оруулах тухай хуулийн төсөл, тогтоолд өөрчлөлт оруулах тухай УИХ-ын тогтоолын төслийг 2008 оны 7 сарын 4-ний өдрийн УИХ-д өргөн мэдүүлсэн билээ. 


Нэмэгдсэн өртгийн албан татварын хувь хэмжээг тогтоох тухай хуульд өөрчлөлт оруулах тухай хуулийн төсөл, тогтоолд өөрчлөлт оруулах тухай УИХ-ын тогтоолын төслийн хэлэлцэх тухай асуудлыг Төсвийн байнгын хорооны 2008 оны 10 дугаар сарын 21, 11 дүгээр сарын 12-ны өдрийн хуралдаанаараа хэлэлцээд дараахь дүгнэлт гаргасныг танилцуулж байна.


УИХ-аар 2007 оны 12 дугаар сарын 20-ны өдөр баталсан Нэмэгдсэн өртгийн албан татварын хувь хэмжээг тогтоох тухай хуульд 2008 оны 7 дугаар сарын 1-ний өдрийг хүртэлх хугацаанд импортолж борлуулсан хүнсний буудай болон мөн хугацаанд импортолж борлуулсан 40 мянган тонн буудайн гурилын нэмэгдсэн өртгийн албан татварын хувь хэмжээ “0” хувьтай тэнцүү байхаар тогтоосон.


Мөн УИХ-ын 2007 оны 96 дугаар тогтоолд 2008 оны 7 дугаар сарын 1-нийг хүртэл импортолсон хүнсний буудай болон энэ хугацаанд импортолсон 40 мянган тонн буудайн гурилын гаалийн албан татварын хувь хэмжээг “0” хувьтай байх тэнцүү байхаар тогтоосон билээ.


Өнгөрсөн хугацаанд ОХУ-аас импортлох будаагаа гаргах шийдвэр удааширсан зэрэг бодит шалтгаанаас дээрх арга хэмжээ хугацаандаа хэрэгжиж чадаагүй учир уг хуульд тогтоолын хэрэгжих хугацааг сунгуулах талаар Засгийн газраас дээрх хууль тогтоолын төслийг боловсруулсан байна.


УИХ дахь Ардчилсан намын бүлгээс Монгол Улсын Засгийн газрын 2008 оны 8 дугаар сарын 27-ны өдрийн хурлаар Гааль болон нэмэгдсэн өртгийн албан татвартай холбогдох асуудлыг хэлэлцэн зөвшөөрөл өгсний үндсэн дээр Хүнс, хөдөө аж ахуйн яамны тариалан эрхлэлтийг дэмжих сан, Алтан тариа ХХК, Таванбогд трейд ХХК-тай ОХУ-аас таваарын улаан буудай импортоор оруулж ирэх гэрээнд нэмэлт өөрчлөлт оруулжээ. Уг нэмэлт өөрчлөлт оруулсан гэрээний 1.13 дахь заалтанд УИХ-аас импортоор оруулж ирсэн таваарын улаан буудайн татварыг чөлөөлөөгүй тохиолдолд үүнээс үүсэх гааль, Нэмэгдсэн өртгийн албан татварын үнийн дүнг Хүнс, хөдөө аж ахуйн яамны тариаланг эрхлэх дэмжих сан хариуцаж төлөхөөр үүрэг хүлээсэн байна.


Иймээс Засгийн газраас өргөн мэдүүлсэн хууль, тогтоолын төсөлд заасан хугацааг 2008 оны 11 дүгээр сарын 1-ний өдөр хүртэл сунгах шаардлагагүй гэж үзсэн тул төслүүдийг дэмжих боломжгүй гэсэн санал, дүгнэлт гаргаж Байнгын хорооны хуралдаанд танилцуулсан болно.


Төсвийн байнгын хорооны хуралдаанаар Нэмэгдсэн өртгийн албан татварын хувь, хэмжээг тогтоох тухай хуульд өөрчлөлт оруулах тухай хуулийн төсөл, тогтоолд өөрчлөлт оруулах тухай УИХ-ын тогтоолын төслийг хэлэлцэх эсэх асуудлаар санал хураахад хуралдаанд оролцсон гишүүдийн олонхи нь хэлэлцэх нь зүйтэй гэж үзсэн болно.


УИХ-ын эрхэм гишүүд ээ,


Нэмэгдсэн өртгийн албан татварын хувь хэмжээ тогтоох тухай хуульд өөрчлөлт оруулах тухай хуулийн төсөл, тогтоолд өөрчлөлт оруулах тухай УИХ-ын тогтоолын төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.


Д.Дэмбэрэл: -Очирбат гишүүнд баярлалаа. Одоо Ардчилсан намын бүлгийн санал, дүгнэлтийг УИХ-ын гишүүн Батхүү танилцуулна. 


УИХ-ын чуулганы үйл ажиллагаатай УИХ-ын гишүүн Балдан-Очирын урилгаар Завхан аймгийн Тэлмэн сумын дунд сургуулийн багш нар, мөн Монгол Улсын Их сургуулийн Хууль зүйн сургуулийн Олон улсын эрх зүйн 2 дугаар ангийн оюутнууд танилцаж байна. Энд хүрэлцэн ирсэн багш, оюутнуудад сурлага, хөдөлмөрийн өндөр амжилтыг УИХ-ын гишүүд хүсч байна. За Батхүү гишүүн.


Г.Батхүү: -УИХ-ын дарга, эрхэм гишүүд ээ, 


Монгол Улсын Засгийн газрын 2008 оны 8 дугаар сарын 27-ны өдрийн хурлаар Гааль болон нэмэгдсэн өртгийн албан татвартай холбогдох асуудлыг хэлэлцэн зөвшөөрөл өгсний үндсэн дээр Хүнс, хөдөө аж ахуйн яамны тариалан эрхлэлтийг дэмжих сан Алтан тариа, Таванбогд трейд ХХК-тай ОХУ-аас таваарын улаан буудай импортоор оруулж ирэх гэрээнд нэмэлт өөрчлөлт оруулжээ.


Уг нэмэлт, өөрчлөлт оруулсан гэрээний нэгдүгээр зүйлийн 1.3 дахь заалтанд УИХ-аас импортоор оруулж ирэх улаан буудайн татварыг чөлөөлөөгүй тохиолдолд үүнээс үүсэх Гааль, нэмэгдсэн өртгийн албан татварын үнийн дүнг Хүнс, хөдөө аж ахуйн яамны тариалан эрхлэлтийг дэмжих сан бүрэн хариуцаж, төлөхөөр үүрэг хүлээсэн байна.


Иймээс Монгол Улсын Засгийн газраас өргөн мэдүүлсэн Нэмэгдсэн өртгийн албан татварын хувь хэмжээг тогтоох тухай хуульд өөрчлөлт оруулах тухай хуулийн төсөл, тогтоолд өөрчлөлт оруулах тухай УИХ-ын тогтоолын төсөлд заасны дагуу 2008 оны 11 дүгээр сарын 1-ний өдөр хүртэл хугацаа сунгах шаардлагагүй гэж үзсэн тул уг төслийг дэмжих боломжгүй гэж үзлээ. 


Анхаарал тавьсан явдалд баярлалаа.


Д.Дэмбэрэл: -За Батхүү гишүүнд баярлалаа. Байнгын хороо болон намын бүлгийн санал, дүгнэлттэй холбогдуулж асуух асуулттай гишүүн байна уу. Баярсайхан гишүүн асуулт тавихаар боллоо. Баярсайхан гишүүн асуултаа тавья.


Ц.Баярсайхан: -Уг нэг иймэрхүү зохицуулалтын асуудлыг бол УИХ их хурдан шийдчихдэг баймаар байгаа юм. Тэгэхээр Ардчилсан намын бүлгээс гарсан саналыг сая байнгын хорооны дүгнэлтэнд жаахан дутуу тусгасан байна. Тэр нь магадгүй өнөөдөр энэ оруулж ирсэн улаан буудайг авч гурил үйлдвэрлэсэн компаниуд дээр буруу ойлголт төрөхөөр болчихсон байна гэж ингэж үзэж байна л даа.


Ер нь бол Ардчилсан намын зөвлөл дээр ярихдаа бол энэ хугацааг бол сунгах шаардлагагүй ээ, яагаад вэ гэхээр энэ 7 сарын 1 гэсэн хугацаандаа багтаагүй, тэгээд 11 сарын 1 гээд сунгахаар зэрэг чинь энэ хугацаанд дахиад одоо үрийн буудай ч гэдэг юм уу, хямд эх үүсвэрээс оруулаад ирчихсэнийг бас сунгах ийм нөхцөл байдал үүсчихнэ. Нэгэнт л 100 мянган тонн гэсэн энэ хэмжээндээ тэртэй тэргүй хугацаандаа багтаагүй дээр бол сунгах шаардлагагүй юм байна. Харин одоо тэгээд сая бас төсөл санаачлагч 12 сарын 1 хүртэл сунгая гэсэн ийм санал оруулж ирж байна л даа. Энэ бол бүр ойлгомжгүй болгож байна.


Тийм учраас энэ хуулийн хугацааг бол сунгах шаардлагагүй. Харин тэр буудайг аваад одоо нэмэгдсэн өртөг, гаалийн албан татвар нэхүүлж байгаа компаниудынх нь нэрээр чөлөөлчих юм бол хаа хаанаа хүндрэл багатай гэж л одоо томъёолсон шүү дээ. Тэгэхээр энд нэгэнт тэр буудайг авсан компаниуд дээр бол хүндрэл учруулж хэрэггүй ээ, одоо тэр сая нэр дурдлаа. Ялангуяа гол хоёр гурилын үйлдвэр байж байна. Тэгэхээр энэ компаниуд дээр нь тэр татварыг нь чөлөөлчихсөн шийдвэр гаргах юм бол энийг одоо хугацаа сунгах ийм зайлшгүй шаардлага байхгүй гэж үзсэн шүү дээ. Тэгэхээр би байнгын хорооны дүгнэлтэнд арай дутуу орчихов уу, эсвэл одоо дутуу тайлбарлагдчихав уу гэж ингэж хараад байна л даа.


Ер нь бол орж ирсэн, хугацаандаа орж ирээгүй нөхцөлд тэр аж ахуйн нэгжүүдийг нь тэр татвараас нь чөлөөлчих юм бол хаана хаанаа ийм хүндрэл учруулахгүйгээр асуудлыг шийдчих бололцоо байна аа гэж ингэж үзэж байна. Энийг байнгын хороо юу гэж үзэж байгаа вэ. 


Д.Дэмбэрэл: -За асуултанд Хүрэлбаатар дарга байнгын хороонд тавьсан асуултыг хариулъя. 


Ч.Хүрэлбаатар: -Баярсайхан гишүүний асуултанд хариулъя. Ардчилсан намын бүлгийн шийдвэр бол улаан буудай, тариаланг дэмжих сангаас мөнгийг нь гаргая гэсэн агуулгатай зүйл байсан. Уг нь төсвийн тодотгол дээр тариалан дэмжих сангаас яг энэ зориулалтаар нь гарах мөнгийг нь батлаад өгчихсөн байсан бол энэ шийдвэрийг бол байнгын хороон дээр дэмжих бололцоо бол байсан. Гэтэл бид нар төсвийн тодотгол хийхдээ тариаланг дэмжих сангаас гарах мөнгийг нь баталж өгөөгүй учраас хэрвээ бид нар бүлгийн саналыг дэмжсэн тохиолдолд бас л энэ цаасан дээр хэрэгжихгүйгээр үлдэх ийм шийдвэрүүдийн нэг байсан.


Тэгээд хоёрхон аж ахуйн нэгж дээр гээд хэлчихээр цаана нь нийтдээ ингээд аж ахуйн нэгжүүдийг Хүнс, хөдөө аж ахуйн сайдын тушаалын хавсралтаар ингээд 7 аж ахуйн нэгжийг нэр усаар нь заагаад өгчихсөн байгаа. Тэгэхээр энэнтэй л холбоотой татварыг бол хугацаагий нь сунгах ийм асуудал орж байгаа юм гэдгийг танилцуулъя.


Ц.Баярсайхан: -Би нэг тодруулчих уу?

Д.Дэмбэрэл: -За Баярсайхан дарга тодруулчихъя.

Ц.Баярсайхан: -Тэгэхээр мэдээж одоо буудайн сангаас энэ мөнгийг нь гаргана гэхээр бас саяын Хүрэлбаатар даргын тайлбарлаж байгаатай адилхан нөхцөл байдал үүсэх нөхцөл бол хугацаагий нь сунгахгүйгээр нэгэнт оруулж ирсэн тэр компаниуд дээр гарч байгаа хүндрэлийн 7 компани дээр нь чөлөөлсөн шийдвэр гаргачих юм болно шүү дээ. Өмнө Их Хурал иймэрхүү шийдвэр гаргаж байсан. Тухайлбал, хүнсний үйлдвэрүүд дээр үүссэн өр авлагыг чөлөөлөхөд тодорхой компаниудынх нь нэрээр чөлөөлөлт гаргаж байсан л даа. Адилхан ийм байдлаар шийдье гэсэн би саналыг бас бүлэг дээр гаргаж байсан юм. Ингээд шийдчих юм бол энэ бол хамгийн хялбархан шийдэгдэх арга зам шиг байгаа юм.

Д.Дэмбэрэл: -За хоёр байнгын хороон дарга та хоёр л үзээд байна шүү дээ. За хариулъя. Хүрэлбаатар дарга хариулах уу.

Ч.Хүрэлбаатар: -За хариулъя. Энэ одоо бол бид нар хэлэлцэх эсэх тухай асуудлыг шийдвэрлэж байгаа л даа. Хэлэлцэх асуудал дотроо нарийн асуудлуудыг тодорхой болгоод ярилцаж болох байх аа гэж бодож байна.

Д.Дэмбэрэл: -За анхны хэлэлцүүлгийнхээ явцад та хоёр сайтар хоёр талаас нь ярилцаад, зөв шийдлийг олох хэрэгтэй байна. Байнгын хороо болон намын бүлгийн санал, дүгнэлтээс гишүүд асуулт асуучихлаа. Хэлэлцэх эсэхтэй холбогдуулж үг хэлэх гишүүн байна уу? Алга байна. За Сайханбилэг, Гончигдорж гишүүнээр тасаллаа. За Сайханбилэг гишүүн.

Ч.Сайханбилэг: -Ардчилсан намын бүлэг энэ асуудал дээр дүгнэлт гаргахдаа асуудлыг ямар нэгэн байдлаар шийдэхгүй байя, орхиё гэдэг утгаар хандаагүй. Ер нь бол бид нарын хувьд бол нэг зүйл хэвшил болох гээд байгаа. Юу вэ гэхээр Засгийн газар тухайн асуудлаар одоо хуулиас хэтэрсэн, хууль давсан нэлээн ийм үйл ажиллагаанууд хийчихээд, дараа нь цаг хугацааны хувьд орж ирж Их Хурлаар ийм хууль батлуулж, нөхөж хууль гаргуулаад, тэгээд ингээд хууль зөрчсөн, эрх мэдлээ хэтрүүлчихсэн, хуулиар заавал нөөцөөс чөлөөлөх ёстой энэ асуудлуудаа үйл ажиллагаагий нь явуулчихаад, араас нь нөхөж дандаа ингэж хууль гаргаж үйл ажиллагаагаа зөвтгөдөг ийм практик хэвшмэл болох гээд байна аа.

Тийм учраас бас энэ засагт дараа дараагийн удаа ийм зүйл гаргаж болохгүй гэдгийг сануулах үүднээс бас ийм санал гаргасан гэдгийг хэлэхийг хүсч байна. Одоо байгаа Засгийн газарт нэг л одоо өршөөгдөх юм уу эсвэл зөвтгөгдөх ганц шалтгаан байгаа юм. Тэр нь энэ Засгийн газрын бүрэлдэхүүн солигдсонд л байгаа юм. Хуучин тэр Хүнс, хөдөө аж ахуйн сайд эд нар баталсан гэрээ бол маш хариуцлагагүй гэрээ байгаа шүү дээ. Яг энэ гэрээнийх нь түрүүний заалтыг уншсан. 1.1.3 дээр. Энэ гэрээнийхээ дагуу төлбөрөө хийж чадахгүй тохиолдолд тариалан эрхлэлтийг дэмжих сан бүрэн хариуцаж төлөх үүрэг хүлээнэ гээд Засгийн газар энэ гэрээгээ хийчихсэн байгаа байхгүй юу. Яг одоо ингээд Монголд бас нэг хууль хэрэгждэг, ийм юм явах юм бол өнөөдөр ямар ч өчиг байхгүй, Засгийн газар энэ тариалан эрхлэлтийг дэмжих сангаасаа энэ 6.5 тэрбум төгрөгийг төлөөд явах ёстой ийм байдал гарчихаад байгаа юм. Тэгээд энийгээ одоо арилгахын тулд ингээд Их Хурлаар араас нь нөхөж хууль гаргадаг, тэр нь болохоор зэрэг хугацаа сунгаж байгаа ийм хариуцлагагүй жишиг рүүгээ орох гээд байна аа. Тэгээд энийг Байнгын хороо анхны хэлэлцүүлэг хийх үедээ аятайхан янзлаад, одоо үнэхээр энэ мөнгө төгрөгний асуудал нь шийдэгдээгүй, төсөвт ороогүй байгаа тохиолдолд ядаж энэ аж ахуйн, одоо энийг авсан 7 аж ахуйнх нь нэрээр гаргаад энэ 7 аж ахуйн нэгжийг бол татвараас чөлөөлөх тухай тусад нь хууль гаргах ёстой. Тэгэхгүй бол ер нь цаашдаа ийм байдал маань хавтайрах юм бол буруу жишиг тогтоно оо гэдэг энэ үндэслэлийг нэлээн баримталсан шүү.

Тийм учраас би бол Хүрэлбаатар даргыг байнгын хороо анхны хэлэлцүүлгийг хийхдээ энэ саналыг хүндэтгэж үзээд, нэлээн асуудлыг энэ талаар нь зохицуулаасай гэж ингэж Ардчилсан намын бүлгийн өмнөөс хэлж байгаа юм, хүсэлт тавьж байгаа юм. Баярлалаа.

Д.Дэмбэрэл: -За ингээд үг хэлэх гишүүд үгээ хэлчихлээ. Бараг ойлголцчих шиг болдог юм. Энэ хэлэлцэх эсэх асуудал. За одоо санал хураалт явуулчихъя. Нэмэгдсэн өртгийн хэлэлцэх эсэх асуудлаар санал хураалт явуулах гэж байна. 

Нэмэгдсэн өртгийн албан татварын хувь хэмжээ тогтоох тухай хуульд нэмэлт өөрчлөлт оруулах тухай хуулийн болон тогтоолд өөрчлөлт оруулах тухай УИХ-ын тогтоолын төслүүдийг хэлэлцье гэсэн байнгын хорооны саналаар санал хураалт явуулъя. Хэлэлцье гэсэн санал хураалт явуулж байна гишүүд ээ. Анхааралтай байя.

Санал хураалтанд 51 гишүүн оролцож, 35 гишүүн зөвшөөрч, 68.6 хувийн саналаар асуудлыг хэлэлцье гэж тогтож байна.

Хэлэлцье гэж тогтсон учраас энэ анхны хэлэлцүүлэгт бэлтгүүлэхээр уг асуудлыг Төсвийн байнгын хороонд шилжүүллээ.

Би нэг надад нэг ажил байгаа юм байна. Энхболд дарга хуралдаан удирдаж байна уу. Би нэг төсөл өргөн мэдүүлэх гээд байна. Одоо та энэ 7-гоос эхэлнэ.

Тав.Үндсэн  хуулийн цэцийн 2008 оны 08 дугаар дүгнэлтийн тухай /Эрүүгийн байцаан шийтгэх хуулийн 418 дугаар зүйлийн 418.2 дахь хэсэгт “…шүүхийн шийдвэрт гомдол гаргахгүй” гэсэн заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай/

Н.Энхболд: -За дараагийн хэлэлцэх асуудалдаа оръё. Эрүүгийн байцаан шийтгэх хуулийн 418 дугаар зүйлийн 418.2 дахь хэсгийн шүүхийн шийдвэрт гомдол гаргахгүй гэсэн заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай. Дуусаагүй дуусаагүй, дараагийнхаа асуудалдаа орж байхад чинь.

Үндсэн хуулийн цэцийн 2008 оны 10 сарын 29-ний өдрийн 8 дугаар дүгнэлтийг хэлэлцэн Цэцийн дүгнэлтийг Үндсэн хуулийн цэцийн орлогч дарга Жанцан танилцуулна. Жанцан даргыг индэрт урьж байна.

Н.Жанцан: -УИХ-ын дарга, эрхэм гишүүд ээ,

Эрүүгийн байцаан шийтгэх хуулийн 418 дугаар зүйлийн 2 дахь заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 8 тоот дүгнэлтийг та бүхэнд танилцуулъя.

Нийслэлийн Баянзүрх дүүргийн иргэн Манлайбаатар, Сүхбаатар дүүргийн иргэн Цэнд-Аюуш нар Монгол Улсын Үндсэн хуулийн цэцэд хандаж бичсэн өргөдөлдөө Монгол Улсын Эрүүгийн байцаан шийтгэх хуулийн 418.2-т шүүгч хэргийг хүлээн авснаас хойш 72 цагийн дотор шүүгдэгч, хохирогч, өмгөөлөгч прокурорыг байлцуулан хэргийг шийдвэрлэн, тогтоол гаргах ба шүүхийн шийдвэрт гомдол гаргахгүй гэж заажээ.

Эрүүгийн хэргийг хялбаршуулсан журмаар шүүхээр шийдвэрлээд гаргасан шүүхийн шийтгэх тогтоол болон цагаатгах тогтоолд гомдол, эсэргүүцэл бичиж болохгүй нь Монгол Улсын Үндсэн хуулийн 16 дугаар зүйлийн 14-т байгаа шүүхийн шийдвэрийг давж заалдах эрхтэй хэмээн заасныг ноцтой зөрчиж байна гэж үзжээ.

Үндсэн хуулийн цэцийн дүгнэлтийн үндэслэл хэсэгт заахдаа Эрүүгийн байцаан шийтгэх хуулийн 418 дугаар зүйлийн 418.2 дахь хэсэгт шүүхийн шийдвэрт гомдол гаргахгүй гэж зааснаар эрүүгийн хэргийг хялбаршуулсан журмаар хянан шийдвэрлэсэн шүүхийн шийтгэх болон цагаатгах тогтоолд гомдол гаргах эрхээ хэрэгжүүлэх боломжийг шүүгдэгч, хохирогч, тэдгээрийн өмгөөлөгчдийн хувьд хааж, эрүүгийн байцаан шийтгэх ажиллагааны явцад ялангуяа шүүхийн шатанд процессын журам зөрчигдсөн, эсвэл эрүүгийн хуулийг буруу хэрэглэсэн шүүхээс оногдуулсан ялтай санал нийлээгүй тохиолдолд Үндсэн хуулийн болон бусад хуулиар баталгаажуулсан эрхээ хамгаалуулах, сэргээн тогтоохоо шүүхийн шийдвэрийг давж заалдах хяналтын журмаар гомдол гаргах эрхгүй байхаар хуульчилсан байна.

Иймд Эрүүгийн байцаан шийтгэх хуулийн энэ заалт шүүхийн шийдвэрийг давж заалдах эрхтэй гэсэн Үндсэн хуулийн 16 дугаар зүйлийн 14 дэх заалтыг зөрчсөн гэх үндэслэлтэй байна. Үндсэн хуулийн цэцийн дүгнэлтийн тогтоох хэсэгт Эрүүгийн байцаан шийтгэх хуулийн 418 дугаар зүйлийн 418.2 дахь хэсэгт шүүхийн шийдвэрт гомдол гаргахгүй гэж заасан нь Үндсэн хуулийн 16 дугаар зүйлийн 14 дэх заалт шүүхийн шийдвэрийг давж заалдах эрхтэй гэснийг зөрчсөн байна гэж үзлээ.

Анхаарал тавьсанд баярлалаа.

Н.Энхболд: -За Жанцан даргад баярлалаа. Одоо  Дэгийн дагуу Цэцийн дүгнэлттэй холбогдуулаад асуулт асуух УИХ-ын гишүүд байвал нэрээ өгье. За Гончигдорж гишүүнээр асуух гишүүдийн нэрийг хаалаа. Гончигдорж гишүүн асууя.

Р.Гончигдорж: -Баярлалаа. Би байнгын хороон дээр асуусан л даа. Байнгын хороон дээр ярилцсан. УИХ-ын нэгдсэн хуралдаан дээр бас дахиад асуучихъя гэж бодож байгаа юм. 

Ер нь бол манай хуулиудад эрүүгийн харилцаанд, иргэний харилцаанд, аж ахуйн харилцаанд, гэрээ хэлэлцээрийн хүрээнд, талууд хоорондоо тохиролцож, тодорхой процессуудыг хялбаршуулсан хэлбэрээр явуулах, хялбаршуулсан хэлбэрээр явуулсан тохиолдолд дараа нь дахин маргаан үүсгэхгүй байх, үл маргалдах журмаар асуудлыг шийдвэрлэх гэсэн ийм шинэ хэлбэрүүд бол зөндөө гарч байгаа л даа. За энэний хамгийн нэг чухлыг нь би дандаа тэр Ипотекийн хуулийг ярьдаг юм. Жанцан дарга сайн мэдэж байгаа. Ипотекийн хуулийн дагуу Ипотекийн зүйлээр одоо банкны зээлийн харилцаа үүссэн үед бол барьцааны үл хөдлөх хөрөнгийг шууд шүүхийн шийдвэргүйгээр банк талдаа хурааж авч байх эрхийн тухай асуудал нь бол энэ дээр маш чухал зүйл байсан л даа. Өнөөдөр ч гэсэн энэ бол ялангуяа энэ орон сууцны зээлийн харилцаан дээр зарим хүндрэлүүд үүсч болзошгүй байхад бол чухал асуудал байх байсан. Энэ Цэц бол энийг Үндсэн хууль зөрчсөн гэж ингэж шийдэж байсан. Гэхдээ Улсын Их Хурал энийг зайлшгүй дахиж шийдэх ёстой гэсэн ийм байр суурь бол Улсын Их Хурал дээр байгаа юм. 

Яг үүнтэй адилаар Эрүүгийн хуулийн процесс дээр бол нэгэнт одоо сэжигтэн яллагдагч, хохирогч тохирч, хохирогч хохирлын талаар гомдолгүйгээ илэрхийлж, хохирлын төлбөрийн талаар, за нөгөө талууд нь мөн хэргээ хүлээн зөвшөөрсөн энэ тохиолдолд энэ процессыг явуулж болно оо гэж зохигч талуудын бүрэн дүүрэн хүлээн зөвшөөрсөн энэ процессоор явдаг л даа. Явцдаа татгалзсан тохиолдолд ердийн журмаар явна аа гэсэн хуулийн заалт нь байж байдаг. Тухайлбал прокурорын хяналтын зүйл хэсэг дээр ялын төлөвлөгөөтэй санал нийлэхгүй байгаа бол ердийн журмаар процессыг үргэлжлүүлж болно гэсэн ийм зүйлүүд байгаа юм.

Ийм зүйлүүдийг нэгэнт эхлэл дээрээ зохигч талууд бүгдээрээ зөвшөөрөлцсөн тохиолдолд шүүхийн шийдвэр гармагц дараачаар нь шүүхийн шийдвэр гарах дээр зэрэг өмнө нь тохирсон, өмнө нь ойлголцсон, өмнө нь нэг энэ процессоор явъя гэсэн тэр талууд ахиж  давж заалдах, маргаан үүсгэх ийм учир шалтаан байхгүй юмаа гэсэн, энийгээ ч гэсэн хуулинд байгаа заалтынхаа хувьд бол би нэгэнт хялбаршуулсан процессыг сонгох юм бол би давж заалдахгүй ээ гэдгийгээ өөрөө бас мэдэж, энэ процесст оролцогч оролцож байгаа л даа. 

Н.Энхболд: -Асуулт шүү дээ Гончигдорж гишүүн ээ.

Р.Гончигдорж: -Энүүнийг би бол Үндсэн хууль зөрчсөн тухай асуудлаар биш харин Үндсэн хууль зохигч талуудад сонголтыг бий болгож байгаа зүйл. Эрх гэдэг бол өөрөө сонголтыг бий болгодог, сонголтын хувилбарыг бий болгодог нь уулаасаа эрхийн асуудал гэж ингэж л ойлгодог. Энэ ойлголтыг Үндсэн хуулийн цэц юу гэж үзсэн юм бэ гэдэг дээр би тодруулж асууя гэж бодож байгаа юм. Баярлалаа.

Н.Энхболд: -За Жанцан дарга хариулаарай. Түр хүлээж байгаарай Жанцан гуай.

УИХ-ын гишүүн Занданшатарын урилгаар Баянхонгор аймгийн Эрдэнэмандал сумын Эрдэнэмандал ахлах сургуулийн багш нар УИХ-ын чуулганы үйл ажиллагаатай танилцаж байна. Багш нарт гишүүдийнхээ нэрийн өмнөөс ажлын амжилт, хамгийн сайн сайхан бүхнийг хүсэн ерөөе. За Жанцан дарга хариулъя.

Н.Жанцан: -Баярлалаа. За Гончигдорж гишүүний асуултанд байнгын хороон дээр бас яг энэ сэдвээр асуулт хариулт тодорхой хэмжээнд явагдсан. Энд бол Эрүүгийн байцаан шийтгэх хуулинд хялбаршуулсан журмаар асуудлыг шийдэхийг бол Үндсэн хуулийн цэц огтхон ч эсэргүүцээгүй. Харин энд юуг Үндсэн хууль зөрчсөн бэ гэж үзэхээр шүүхийн анхан шатны шүүхийн шийдвэрт гомдол гаргахгүй ээ гэж заасан зөвхөн энэ заалтыг Үндсэн хууль зөрчсөн гэж үзэж байгаа юм. Яагаад вэ гэвэл Монгол Улсын Үндсэн хуулинд шүүхийн шийдвэрийг давж заалдах эрхтэй гэдгийг одоо Үндсэн хуулийн 16-гийн 14-т маш тодорхой зааж өгсөн байгаа. Ийм учраас нэгэнт үндсэн хуулинд энийг тусгайлан заасан учраас Үндсэн хуулийн цэц энэнээс өөр шийдвэр гаргах нэг талаас боломжгүй юмаа.

Энд гишүүний хэлээд байгаа Ипотекийн хууль энэ хууль хоёр чинь бас зарчмын ялгаа бий. Ипотекийн хуулиар бол шүүхэд уг асуудлаар огт хандахгүй гэсэн тохиролцоо, энэ хууль бол шүүхийн анхан шатны шүүхийн шийдвэрийг давахгүй гэсэн энэ ялгаатай хоорондоо. Шүүхийн шийдвэрийг давахгүй ээ гэж хуульчилна гэдэг чинь шүүх огт алдахгүй ээ, шүүгч огт алдахгүй ээ гэсэнтэй яг ив ижил асуудал болж байгаа юм. Энд Ипотекийн хуулийн тухай асуудлыг авч хэлэлцээгүй учраас би энийг Цэцийг төлөөлж хариулах үнэхээрийн боломж байхгүй. Энд бол бид Эрүүгийн байцаан шийтгэх хуулийн заалтыг тусгайлан авч үзэж байна. 

Тэгээд гишүүн ээ, нэг зүйл ойлгох ёстой юм. Энэ дээр бол урьдчилан тохиролцоно гэдэг нь гэм буруугаа ойлгож байгааг хэлж байгаа болохоос биш шүүгчтэй би тийм ял авна, чамд тийм ял өгнөө гэдгийн тохиролцоо угаасаа байдаггүй, байх ч боломжгүй. Нөгөө хүн бол бодохдоо би ингээд буруугаа хүлээж байна. Асуудал ойлгомжтой байна, намайг хөнгөн шийтгэнэ гэж бодоод тохиролцдог, гэтэл бодоогүй хүнд ялыг нь өгөхлөөр зэрэг дахиад цаашаа гомдол гаргах эрхгүй болчихож байгаа юм. Тийм учраас энэ чинь хүний эрхтэй маш их холбоотой, маш эмзэг, тэр тусмаа одоо шүүхийг огт алддаггүй ээ гэж ингэж томъёолсон юм бол ялангуяа энэ цаг үед болж байна уу, үгүй юу гэдэг асуудал бас тавигдана. Ийм ялгаанууд байгаа юм. Энийг одоо таныг бас ойлгож байгаа болов уу гэж би бодож байна.

Н.Энхболд: -За баярлалаа. Асуулт тавьж хариугаа авлаа. Одоо Хууль зүйн байнгын хорооны санал, дүгнэлтийг Бат-Эрдэнэ гишүүн танилцуулъя. Бат-Эрдэнэ гишүүнийг индэрт урьж байна.

Б.Бат-Эрдэнэ: -УИХ-ын дарга, эрхэм гишүүд ээ,

Хууль зүйн байнгын хороо 2008 оны 11 дүгээр сарын 11-ний өдрийн хуралдаанаараа Эрүүгийн байцаан шийтгэх хуулийн 418 дугаар зүйлийн 418.2 дахь хэсэгт шүүхийн шийдвэрт гомдол гаргахгүй гэж заасан нь Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн Үндсэн хуулийн цэцийн 2008 оны 08 дугаар дүгнэлтийг хэлэлцлээ.

Байнгын хорооны хуралдаанаар УИХ-ын гишүүн Гончигдорж Эрүүгийн байцаан шийтгэх хуулийн прокурорын хяналт гэсэн 417 дугаар зүйлд сэжиглэгдэн яллагдагч, хохирогч нэмэлт ажиллагаа хийх хүсэлт гаргасан, эсхүл хэргийг хялбаршуулан журмаар шийдвэрлэхээс татгалзсан, хохирогч ялын талаар санал зөрсөн бол хэргийг ердийн журмаар шийдвэрлэхээр прокурор тогтоол гаргана аа гэж тодорхой заасан байдаг.

Хуульд заасны дагуу сэжигтэний яллагч хохирогч харилцан зөвшөөрч, сэжигтэн яллагдагч, гэмт хэрэг үйлдсэнээ хүлээн зөвшөөрсөн хохирогч хохирлын талаар маргаангүй гэдгээ хүлээж, шүүхийн шийдвэрт гомдол гаргахгүй буюу дараагийн шатны шүүхэд давж заалдах үйл ажиллагаа байхгүй гэдгээ мэдсэний үндсэн дээр хялбаршуулсан журмаар байцаан шийтгэх ажиллагаа явуулахыг хүлээн зөвшөөрч тохирчихоод шийдвэр гарангуут өмнөх нөхцөлөөсөө буцаж гомдол гаргах нь хариуцлагатай ардчилсан нийгмийн үндсэн зарчмаасаа буцаж байгаа тул Цэцийн дээрх дүгнэлтийг хүлээн зөвшөөрөх боломжгүй гэсэн саналыг хэлсэн болно.

Хууль зүйн байнгын хорооны хуралдаанд оролцсон гишүүдийн олонхийн саналаар Эрүүгийн байцаан шийтгэх хуулийн 418 дугаар зүйлийн 2 дахь хэсэгт шүүхийн шийдвэрт гомдол гаргахгүй гэж заасан нь Үндсэн хуулийн 16 дугаар зүйлийн 14 дэх заалтын шүүхийн шийдвэрийг давж заалдах эрхтэй гэснийг зөрчсөн байна гэсэн Үндсэн хуулийн Цэцийн 2008 оны 08 дугаар дүгнэлтийг хүлээн зөвшөөрөх нь зүйтэй гэж үзлээ.

Цэцийн дүгнэлтийг байнгын хорооноос хүлээн зөвшөөрч байгаатай холбогдуулж УИХ-ын чуулганы хуралдааны Дэгийн тухай хуульд заасны дагуу Эрүүгийн байцаан шийтгэх хуульд өөрчлөлт оруулах тухай хуулийн төслийг боловсруулж та бүхэнд тараасан болно.

Улсын Их Хурлын эрхэм гишүүд ээ,

Үндсэн хуулийн цэцийн 2008 оны 08 дугаар дүгнэлтийн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.

Н.Энхболд: -Бат-Эрдэнэ гишүүнд баярлалаа. Байнгын хорооны дүгнэлттэй холбогдуулаад асуулт асуух гишүүд байна уу? За Гончигдорж гишүүн байна. Асууя. Байнгын хорооны дарга Жекей дарга байгаа юу. 

Р.Гончигдорж: -За уучлаарай гишүүд ээ. Нэг их цаг авахгүй ээ. Байнгын хорооны дүгнэлтийг Улсын Их Хурал хүлээн зөвшөөрсөн үйл бол байнгын хороо хуулинд оруулах өөрчлөлтийг оруулж ирдэг л дээ. Тэгэхээр зэрэг тэр заалтыг зөвхөн хүчингүй болгосноор хууль бүтэн болохгүй юмаа. Нэгэнт анхан шатных нь процессыг хялбаршуулсан журмаар хийсэн учраас давж заалдсан тохиолдолд, давж заалдсан шүүхийн процесс нь анхан шатныхаа шүүхийн процессын хялбаршуулсан үед хийгдээгүй хялбаршуулна гэдэг маань одоо ердийн журмаар хийхэд авагддаг нэлээд тодорхой зүйлүүдийг бол хийхгүйгээр явчихсан гэсэн үг шүү дээ. Нэгэнт давж заалдаж байгаа учраас давж заалдсан тохиолдолд анхан шатных нь процесс нь тэр зүйлүүдийг хийгээгүйтэй холбогдуулж дараагийн процесс нь бол, дараагийн давж заалдах хяналтынх нь яаж явагдана гэдгийг энэ хуулин дотроо яаж хийгдэх вэ. 

Өөрөөр хэлэх юм бол хялбаршуулсан журмаар явахыг бол Цэц зөвшөөрч байна, ганцхан анхан шатны шүүхийн шийдвэрт, давж заалдахгүй гэдгийг нь зөрчлөө гээд хүчингүй болгож байна. Дараагийн процесс өмнөх дутуу явсан процессыг яаж нөхөж гүйцэтгэх талаар хуулийн зохицуулалтыг яаж гаргах ёстой юм бэ. Энэ талаар байнгын хорооны байр суурийг сонсъё.

Н.Энхболд: -За Жекей дарга хариулъя. Нямдорж гишүүн бас тодруулах зүйл байна гэж байх шиг байна.

Х.Жекей: -Баярлалаа. Юу л даа ер нь анх энэ Улсын Их Хурлын 2007 оны 8 дугаар сарын 9-ний өдрийн хуралдаанаар Эрүүгийн байцаан шийтгэх хуульд нэмэлт өөрчлөлт оруулж, хялбаршуулсан журмаар хэрэг хянан шийдвэрлэх ажиллагаа гэсэн 48 дугаар бүлгийг шинээр нэмсэн юм байна л даа. Энэ дотроо ер нь 40 гаруй зүйл байгаа юм байна. Эрүүгийн одоо хуулийн байцаан шийтгэх хуулийн тэр 418 дугаар зүйлтэй хамааралтай. Ихэвчлэн одоо хөнгөн хэрэг юм байна лээ л дээ. Тэгээд байнгын хороон дээр бид ярьж байгаад Гончигдорж гишүүн өөрөө бас байсан. Цөөнх болж, цөөнх ч юу байхав эсрэг байр суурьтай үг хэлсэн. Тэгээд би тэрнийг ингэж зохицуулах нь зүйтэй гэж үзсэн л дээ. Цэцийн дүгнэлтийг хүлээн зөвшөөрсөнтэй холбогдуулаад байнгын хорооноос Эрүүгийн байцаан шийтгэх хуулийн 418 дугаар зүйлийн 418.2 дахь хэсгийн тогтоол гаргах ба шүүхийн шийдвэрт гомдол гаргахгүй гэснийг тогтоол гаргана гэж өөрчилсүгэй гэсэн хуулийн төслийг боловсруулж оруулж байгаа. Энэний дараа хэрвээ энэ зөвшөөрөгдчих юм бол тэгээд тэрүүгээрээ батлагдаад хууль ингээд үндэслээд явчихна.

Энэ тохиолдолд тогтоол гаргах ба шүүхийн шийдвэрт гомдол гаргахгүй гэснийг тогтоол гаргана гэж өөрчилсөнөөр хэргийг хянан шийдвэрлэсэн шүүхийн тогтоолд давж заалдах эрхтэй болно гэсэн үг л дээ. Өөрөөр хэлбэл Эрүүгийн байцаан шийтгэх хуулийн 418.2 дахь хэсэг дараахь байдлаар өөрчлөгдөж байгаа юм. 418.2 нь болохоор шүүгч хэргийг хүлээн авснаас хойш 72 цагийн дотор шүүгдэгч, хохирогч, өмгөөлөгч, прокурорыг байлцуулан хэргийг шийдвэрлэн тогтоол гаргана гэж байгаа. Урд талын хэргүүд бол дахин хууль үйлчлэхгүй учраас тэрүүгээрээ ингээд гардаг юмаа гэсэн ийм хоёр хариулт өгмөөр байна. 

Н.Энхболд: -Нямдорж гишүүн тодруулъя.

Ц.Нямдорж: -Үгүй ээ, би тодруулахгүй. Би саналаа хэлэх гэсэн юм.

Н.Энхболд: -За ойлголоо. Гончигдорж гишүүн тодруулъя гэж байна.

Р.Гончигдорж: -За уучлаарай. Гол нь Жекей дарга аа.  (16.25-17.25 Д.Энэбиш) Хуулийг тэгээд орхичихож болно. Гэхдээ дараагаар давж заалдлаа, давж заалдах процесс өөрөө өмнө нь дутуу хийгдсэн анхан шатны процесстой давж заалдах процесс чинь яаж явагдах юм бэ гэдгийг энэ хуулиндаа тодорхой зааж өгөхгүй бол энэ чинь өөрөө бүтэн процессын хууль болж чадахгүй байх тал байна шүү гэдгийг хэлээд байгаа юм л даа. Энийг болно гэж үзээд байна уу.

Н.Энхболд: Хуулийн төсөл боловсруулж байхдаа тэрэн дээрээ нэмж тодотгож тусгах ёстой юм байна.

Нямдорж гишүүн нэг санал солилцоодохъё гээд байх шиг байна. Санал хэлээдэх.

Ц.Нямдорж: Энэ ирц нэг л онцгүй байна их эгзэгтэй асуудал дээр. Гишүүдийг бас анхааралтай энэ асуудалд хандах ёстой гэж бодож байна.

Үндсэн хуулийн цэцийн дүгнэлтийг хүлээж авахаас өөр арга байхгүй. Үндсэн хуулийн заалтад өөрт нь шүүхийн шийдвэрийг давж заалдах эрхтэй гээд заачихсан. Тэр тусмаа энэ эрүүгийн хэрэг шийтгүүлж байгаа явдалд давж заалдах эрх нь ямар нэг хэмжээгээр хязгаарлалт хийж болохгүй.

Наад давж заалдах гэдэг үгийн чинь цаана гурван том асуудал байгаа юм. Нэгдүгээр асуудал нь давж заалдахгүй бол алдаа засагдахгүй, алдаа засагдахгүйгээс шалтгаалаад дараачийн хэрэг үйлдсэн тохиолдолд давтан гэж хүндрэх асуудал гарч ирнэ. Дараа рецидив гэмт хэрэгтний асуудлыг шийдвэрлэх асуудал гарч ирнэ, ял ногдуулахад хүндрэлийн байдал гарч ирнэ. Ийм ийм нарийн юмнууд байгаа юм. Тийм учраас цэцээс янз янзын тохиолдолд юм нь эргэлзээтэй дүгнэлтүүд их орж ирдэг. Энэ цэцийн дүгнэлтийн тухайд эргэлзэх юм ерөөсөө байхгүй. Хүлээж авахаас өөр ямар ч арга байхгүй.

Сая Гончигдорж гишүүний ярьдаг ерөнхий зарчим бол байцаан шийтгэх хуулийнхаа ердийн зарчмаар явчихна. Давж заалдах шатны шүүх  тэр хэргийг авч үзээд хэвээр нь үлдээж болно. Нэмэлт мөрдөн байцаалтад буцааж болно, өөрчилж болно, хөнгөрүүлэн өөрчилж болно, хүндрүүлж өөрчилж болохгүй. Ийм ийм журмаар ердийн давж заалддаг хяналтын шатны журмаараа дараачийнх нь шатууд явчихна.

Миний зүгээс  гишүүдээс хүсэх гэсэн юм бол цэцийн энэ дүгнэлтийг хүлээж авахгүй бол их ноцтой байдал үүсчих ерөнхий нөхцөл бүрдчихээд байгаа учраас энийг л хэлэх гэсэн юм.

Н.Энхболд: Гишүүд танхимдаа орж ирээрэй. Санал хураах гэж байна. Байнгын хорооны санал, дүгнэлттэй холбогдуулаад санал хэлэх ёстой. Нямдорж гишүүн сая санал хэллээ. Өөр Байнгын хорооны саналтай холбогдуулж санал хэлэх гишүүн байна уу.

Санал хэлж дууслаа. Гишүүд танхимдаа орж ирье, саналаа хураая.

Гишүүд ирц байна уу. 

Байнгын хорооны саналаар Эрүүгийн байцаан шийтгэх хуулийн 418 дугаар зүйлийн 418.2 дахь хэсгийн “Шүүхийн шийдвэрт гомдол гаргахгүй” гэсэн заалт Үндсэн хуулийн холбогдох заалтыг зөрчсөн байна гэсэн Цэцийн 2008 оны 08 дугаар дүгнэлтийг хүлээн зөвшөөрөх нь зүйтэй гэсэн саналаар санал хураалт явуулна. Гишүүд анхааралтай байгаарай.

 Цэцийн дүгнэлтийг хүлээн зөвшөөрөх нь зүйтэй гэсэн томъёоллоор санал хураалт явуулж байна.

Санал хураалтад 41 гишүүн оролцож, 29 гишүүн зөвшөөрч, 12 гишүүн татгалзаж 53.9 хувиар Цэцийн дүгнэлтийг хүлээж авлаа.

Цэцийн дүгнэлтийг хүлээж авсан тул Эрүүгийн байцаан шийтгэх хуульд өөрчлөлт оруулах ёстой.

Хууль зүйн байнгын хороо хуралдаанаараа хэлэлцээд Эрүүгийн байцаан шийтгэх хуульд өөрчлөлт оруулах тухай хуулийн төслийг оруулж ирсэн байгаа. Энэ хуулийн төслийг батлах санал хураалт явуулна. Гишүүд анхааралтай хандаж байгаарай.

Цэцийн дүгнэлтийг хүлээн авсантай холбогдуулж Байнгын хорооноос боловсруулж оруулж ирсэн, гишүүдээ анхааралтай сонсож байгаарай.

Эрүүгийн байцаан шийтгэх тухай хуульд өөрчлөлт оруулах тухай.

Нэгдүгээр зүйл. Эрүүгийн байцаан шийтгэх хуулийн 418 дугаар зүйлийн 418.2 дахь хэсгийн “тогтоол гаргах ба шүүхийн шийдвэрт гомдол гаргахгүй” гэснийг “тогтоол гаргана” гэж өөрчилсүгэй.  

Хоёрдугаар зүйл. Энэ хуулийг батлагдсан өдрөөс нь буюу 2008 оны 11 дүгээр сарын 12-ны өдрөөс эхлэн дагаж мөрдөнө гэсэн ийм хоёр заалттай хуульд нэмэлт, өөрчлөлт оруулах хуулийн төслөөр.

Санал хураалт явуулна. Анхааралтай байгаарай. Саяын Эрүүгийн байцаан шийтгэх хуульд өөрчлөлт оруулах тухай хуулийг батлах санал хураалт явуулъя.

Санал хураалтад 43 гишүүн оролцож, 34 зөвшөөрч, 9 татгалзаж 56.6 хувиар энэ хууль батлагдлаа.

Би тогтоолоо дахиад уншаад танилцуулчихъя. 

Үндсэн хуулийн цэцийн 2008 оны 08 дугаар дүгнэлтийн тухай. УИХ-ын чуулганы хуралдааны дэгийн тухай хуулийн 32 дугаар зүйлийн 32.1.3 дахь заалтыг үндэслэн Монгол Улсын Их Хурлаас ТОГТООХ нь:

Эрүүгийн байцаан шийтгэх хуулийн 418 дугаар зүйлийн 418.2 дахь хэсэгт “…шүүхийн шийдвэрт гомдол гаргахгүй” гэж заасан нь Үндсэн хуулийн Арван зургадугаар зүйлийн 14 дэх заалтын “… шүүхийн шийдвэрийг давж заалдах … эрхтэй…” гэснийг зөрчсөн байна гэсэн Үндсэн хуулийн цэцийн 2008 оны 10 дугаар сарын 29-ний өдрийн 08 дугаар дүгнэлтийг хүлээн зөвшөөрсүгэй.

Энэ тогтоолыг батлагдсан өдрөөс нь буюу 2008 оны 11 дүгээр сарын 13-ны өдрөөс эхлэн дагаж мөрдсүгэй гэсэн тогтоолоо батлах санал хураалт явуулъя.

Гишүүд санал хураалт явж байна шүү.

Санал хураалтад 43 гишүүн оролцож, 23 зөвшөөрч, 20 татгалзсан байна. 56.6 хувиар тогтоол батлагдлаа.

Дараагийн хэлэлцэх асуудалдаа оръё.

Зургаа.Шүүхийн шийдвэр гүйцэтгэх тухай хуулийн 83 дугаар зүйлийн 83.2 дахь хэсгийн заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2008 оны 11 дүгээр сарын 5-ны өдрийн

 09 дүгээр дүгнэлт

Шүүхийн шийдвэр гүйцэтгэх тухай хуулийн 83 дугаар зүйлийн 83.2 дахь хэсгийн заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2008 оны 11 дүгээр сарын 5-ны өдрийн 09 дүгээр дүгнэлтийг сонсъё.

Цэцийн дүгнэлтийг Цэцийн орлогч дарга Жанцан танилцуулна.

Н.Жанцан: УИХ-ын дарга, эрхэм гишүүд ээ.

Шүүхийн шийдвэр гүйцэтгэх тухай хуулийн 83.2 дахь заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн цэцийн дунд суудлын хуралдааны дүгнэлтийг танилцуулж байна.

Дархан-Уул аймгийн иргэн Өмирбек Үндсэн хуулийн цэцэд хандаж гаргасан өргөдөлдөө:

“Шүүхийн шийдвэр гүйцэтгэх тухай хуулийн 83 дугаар зүйлийн 83.2-т “Энэ хуулийн 83.1-д заасан урамшууллыг шийдвэр гүйцэтгэх ажиллагаа хэсэгчлэн биелсэн болон дуусгавар болсны дараа гэрээний үндсэн дээр төлбөр авагчаас төлбөр гаргуулсан мөнгөн болон эд хөрөнгийн үнийн дүнгээс гаргуулна” гэж заасан нь Үндсэн хуулийн Арван есдүгээр зүйлийн 1, Нэгдүгээр зүйлийн 2, Тавдугаар зүйлийн 2 дахь заалтуудыг тус тус зөрчсөн байна гэж гомдол гаргасан.

Үндсэн хуулийн цэц уг асуудлыг авч үзээд Шүүхийн шийдвэр гүйцэтгэх тухай хуулийн 83-ын 83.2 дахь Үндсэн хуулийн холбогдох заалтыг зөрчөөгүй байна гэж үзсэн болно.

Анхаарал тавьсанд баярлалаа.

Д.Дэмбэрэл:  Жанцан даргад баярлалаа. Цэцийн дүгнэлттэй холбогдуулаад асуух асуулттай гишүүд байна уу, алга байна.

Хуралдаанд Шүүхийн шийдвэр гүйцэтгэх тухай хуулийн 83 дугаар зүйлийн 83.2 дахь хэсгийн заалт  Үндсэн хуулийн холбогдох заалтыг зөрчөөгүй гэсэн цэцийн 2008 оны 11 дүгээр сарын 5-ны өдрийн 09 дүгээр дүгнэлтийг нэгдсэн хуралдаанд танилцууллаа.

Дараачийн асуудал.

Гишүүд ээ. Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийн анхны хэлэлцүүлгийг явуулъя.

Өнөөдрийн саяын гаргасан УИХ-ын тогтоолыг та нар энэ өдрөөс эхлэн дагаж мөрдөнө гэсэн юм байна шүү дээ. Тийм учраас эцсийн найруулга. 

Саналтай гишүүн байна уу, эцсийн найруулгыг сонслоо.

Дараачийн асуудлыг Байнгын хорооны санал, дүгнэлтийг сонсоод хуралдаанаа завсарлавал яасан юм бэ. Тэгээд явъя.

Долоо.Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын 

тогтоолын төсөл /анхны хэлэлцүүлэг/

Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийн анхны хэлэлцүүлгийг явуулъя.

Анхны хэлэлцүүлэгтэй холбогдуулаад Байнгын хороодын санал, дүгнэлтийг сонсъё. 

Байнгын хороодын дүгнэлтийг сонсъё. Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Гончигдорж гишүүн танилцуулна.

Р.Гончигдорж: УИХ-ын дарга, эрхэм гишүүд ээ. 

Монгол Улсын Засгийн газраас 2008 оны 10 дугаар сарын 27-ны өдөр өргөн мэдүүлсэн Монгол Улсын Засгийн газрын 2008-2012 оны үйл ажиллагааны  хөтөлбөр батлах тухай УИХ-ын тогтоолын төслийн анхны хэлэлцүүлгийг Аюулгүй байдал, гадаад бодлогын байнгын хороо 2008 оны 11 дүгээр сарын 5-ны өдрийн хуралдаанаар хэлэлцээд дараахь санал, дүгнэлтийг УИХ-ын нэгдсэн чуулганы хуралдаанд оруулж байна.

Монгол Улсын Засгийн газрын 2008-2012 оны үйл ажиллагааны хөтөлбөрт Аюулгүй байдал, гадаад бодлогын байнгын хорооны эрхлэх асуудлын чиглэлээр тусгагдсан зорилтуудыг Байнгын хорооны гишүүд зарчмын хувьд дэмжиж тогтоолын төслийг УИХ-ын чуулганы нэгдсэн хуралдаанаар хэлэлцүүлэн батлуулах нь зүйтэй гэж үзлээ.

УИХ-ын тогтоолын төслийн талаар Байнгын хорооны гишүүд зарчмын зөрүүтэй санал гаргаагүй болно.

УИХ-ын эрхэм гишүүд ээ.

Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийн талаар тус Байнгын хорооноос оруулж байгаа санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Дэмбэрэл: Гончигдорж гишүүнд баярлалаа.

Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Алтангэрэл танилцуулна. Алтангэрэл гишүүнийг индэрт урьж байна.

П.Алтангэрэл: УИХ-ын дарга, эрхэм гишүүд ээ.

Монгол Улсын Засгийн газраас 2008 оны 10 дугаар сарын 27-ны өдөр УИХ-д өргөн мэдүүлсэн “Монгол Улсын Засгийн газрын 2008-2012 оны үйл ажиллагааны хөтөлбөрийн төслийг УИХ-ын чуулганы 2008 оны 11 дүгээр сарын 4-ний өдрийн нэгдсэн хуралдаанаар хэлэлцэж анхны хэлэлцүүлгийг хийлгэхээр Байнгын хороонд шилжүүлсэн билээ.

Уг хөтөлбөрийн төслийн анхны хэлэлцүүлгийг тус Байнгын хороо 2008 оны 11 дүгээр сарын 5-ны өдрийн хуралдаанаараа хийсэн болно. Уг хөтөлбөрийн төсөлд байгаль орчин, аялал жуулчлалын салбарт 13, хүнс, хөдөө аж ахуй,хөнгөн үйлдвэрийн салбарт 17 зорилтыг тус тус хэрэгжүүлэхээр тусгасан байна.

Хөтөлбөрийн төслийг Байнгын хорооны хуралдаанаар хэлэлцэх үед УИХ-ын гишүүд төслийг ерөнхийд нь дэмжиж тодорхой саналуудыг хэлж байсны гадна давхардсан тоогоор нийтдээ 39 гишүүн 18 зарчмын зөрүүтэй санал гаргаж санал хураалгасан болно.

УИХ-ын гишүүн Балдан-Очир, Су.Батболд, Бат-Эрдэнэ, Ганбямба нарын санаачилсан Байгаль хамгаалал-хяналтын нэгдсэн тогтолцоог бүрдүүлэх, газрын талаар баримтлах төрийн нэгдсэн бодлогыг тодорхой болгож тогтолцоог нь боловсронгуй болгох, УИХ-ын Баярсайхан, Сэдванчиг нарын санаачилсан Хөрсний тухай бие даасан хуулийг шинээр гаргах, байгаль орчныг нөхөн сэргээх, баталгаагүй бол эдийн засгийн ямар ч ашигтай хөтөлбөр, төслөөс татгалзах, цөлжилттэй тэмцэх хөтөлбөрийг хэрэгжүүлэх, санхүүжилтийн гадаад, дотоод эх үүсвэрийг нэмэгдүүлэх, УИХ-ын гишүүн Су.Батболд, Шинэбаяр, Бат-Эрдэнэ, Занданшатар, Балдан-Очир, Я.Батсуурь нарын санаачилсан уул уурхайн орд ашиглалттай холбогдсон гол мэдээллүүдээр нэгдсэн сан бүрдүүлж модны хэрэглээг импортоор дэмжих, сумдын мал эмнэлэг, үржлийн нэгж болон малын вакцины улсын үйлдвэрийг хөрөнгө оруулалтаар дэмжих, мал эрүүлжүүлэх хөтөлбөрийг хэрэгжүүлж мал эмнэлэг, үржлийн ажил, үйлчилгээний үнэ, тарифыг шинэчлэх, мал аж ахуйн гаралтай түүхий эдийг дэлхийн түвшинд нийцсэн технологиор боловсруулж гадаад, дотоодын зах зээлд нийлүүлэх, төв, суурин газрын ундны усны хангамжийг сайжруулж, бэлчээр усжуулахад салхин сэнсийг ашиглах замаар баг бүрт худаг гаргах, техникийн парк шинэчлэлийн бодлого боловсруулах, мал аж ахуйн түүхий эдийг боловсруулахад зориулсан жижиг, дунд үйлдвэр байгуулахыг тэргүүлэх чиглэлд хамруулах, монгол гэр хөтөлбөр боловсруулж хэрэгжүүлэх зэрэг зарчмын зөрүүтэй саналууд хуралдаанаар тус тус дэмжигдэж олонхийн санал авсан болно.

УИХ-ын гишүүн Занданшатарын санаачилсан ашигт малтмалын хайгуул, олборлолтын зөвшөөрлийг тодорхой шалгуур хангасан мэргэжлийн байгууллагын хийсэн байгаль орчны нөлөөлөл, байдлын үнэлгээний дүнг үндэслэн олгодог журамд шилжих, гол усны эх, ойн сан бүхий газрыг улсын тусгай хамгаалалттай нутаг дэвсгэрт хамруулах, малчдын холбоо байгуулах үүсгэл санаачилгыг дэмжих замаар хөдөөд тэдний эрх ашгийг хамгаалах бодлого хэрэгжүүлэх, нийтлэг эрх ашиг нь зөрчигдсөн иргэдийн гомдол гаргах, нэхэмжлэх эрхийг хангах бодлого хэрэгжүүлэх, УИХ-ын Г.Баярсайхан, Я.Батсуурь нарын санаачилсан Агаарын төлбөрийн тухай хуулийн төслийг дахин боловсруулах, эрчимжсэн мал аж ахуйг хөгжүүлэх гэсэн заалтыг хасах, говийн зарим аймгийн усны хэрэгцээг хангах зорилгоор Хэрлэн голын усыг говь руу хоолойгоор татах зэрэг саналууд Байнгын хорооны хуралдаанаар дэмжигдээгүй байна.

УИХ-ын гишүүн Занданшатар “Нийтлэг эрх нь зөрчигдсөн иргэдийн гомдол гаргах, нэхэмжлэх эрхийг хангах бодлого хэрэгжүүлэх” гэсэн саналаараа цөөнх болсон байна.

Байнгын хорооны хуралдаанаар хураагдсан зарчмын зөрүүтэй саналын томъёоллыг дэмжсэн болон дэмжигдээгүйгээр нь ангилан гаргаж Та бүхэнд хүргүүлсэн байгаа.

УИХ-ын гишүүд ээ.

Монгол Улсын Засгийн газрын 2008-2012 оны үйл ажиллагааны хөтөлбөрийн төслийн анхны хэлэлцүүлгийн талаар тус Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл:  Алтангэрэл гишүүнд баярлалаа. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Оюунхорол танилцуулна. 

Оюунхорол гишүүнийг индэрт урьж байна. 

Д.Оюунхорол: УИХ-ын дарга, эрхэм гишүүд ээ.

Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийг хэлэлцэх эсэх асуудлыг УИХ-ын 2008 оны 11 дүгээр сарын 4-ний өдрийн нэгдсэн хуралдаанаар хэлэлцэн шийдвэрлэж анхны хэлэлцүүлэгт бэлтгүүлэхээр Байнгын хороодод шилжүүлсэн билээ.

Нийгмийн бодлого, боловсрол, соёл, шинжлэх ухааны Байнгын хороо 2008 оны 11 дүгээр сарын 12-ны өдрийн хуралдаанаараа дээрх тогтоолын төслийг анхны хэлэлцүүлэгт бэлтгэх асуудлыг хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна.

1. Байнгын хорооны хуралдаан дээр тогтоолын төсөлтэй холбогдуулж УИХ-ын гишүүдээс гаргасан зарчмын зөрүүтэй саналуудыг хураалгаж Байнгын хорооны гишүүдийн дэмжсэн саналын томъёоллыг бэлтгэв.

2. Байнгын хорооны хуралдаанд оролцсон гишүүд энэхүү тогтоолын төслийн анхны хэлэлцүүлгийг нэгдсэн хуралдаанаар хэлэлцүүлэхийг санал нэгтэй дэмжив.

УИХ-ын дарга, эрхэм гишүүд ээ.

Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийг анхны хэлэлцүүлэгт бэлтгэсэн тухай Нийгийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Дэмбэрэл: Оюунхорол гишүүнд баярлалаа.

Төсвийн болон  Эдийн засгийн байнгын хорооны хамтарсан санал дүгнэлт байгаа. Санал, дүгнэлтийг УИХ-ын гишүүн Буд танилцуулна.

Р.Буд:  УИХ-ын дарга, эрхэм гишүүд ээ.

Монгол Улсын Засгийн газраас 2008 оны 10 дугаар сарын 27-ны өдөр УИХ-д өргөн мэдүүлсэн Монгол Улсын Засгийн газрын 2008-2012 оны үйл ажиллагааны  хөтөлбөрийн төслийн анхны хэлэлцүүлгийг УИХ-ын Төсвийн болон Эдийн засгийн байнгын хорооны хамтарсан хуралдаанаар 2008 оны 11 дүгээр сарын 5-ны өдөр хэлэлцээд дараахь санал, дүгнэлтийг гаргасныг танилцуулж байна.

Төсвийн болон Эдийн засгийн байнгын хорооны хамтарсан хуралдаан дээр УИХ-ын гишүүд Монгол Улсын Засгийн газрын 2008-2012 оны үйл ажиллагааны хөтөлбөрийн төслөөс тодорхой асуудлуудыг асууж хариулт авсан болно.

Монгол Улсын Засгийн газрын 2008-2012 оны үйл ажиллагааны хөтөлбөрийн төсөлтэй холбогдсон асуудлуудаар УИХ-ын гишүүд тодорхой санал гаргасныг байнгын хорооны хамтарсан хуралдаан дээр нэг бүрчлэн санал хурааж шийдвэрлэсэн.

Байнгын хорооны хамтарсан хуралдаан дээр УИХ-ын гишүүн О.Чулуунбат Монгол Улсын Засгийн газрын 2008-2012 оны үйл ажиллагааны хөтөлбөрт тусгагдсан асуудлуудыг хэрэгжүүлэхэд шаардагдах хөрөнгийн тооцоог гарган гадаад, дотоод ямар эх үүсвэрээс санхүүжүүлэх, ялангуяа 2009 онд хичнээн хэмжээний хөрөнгө шаардагдах талаар судалгаа, тооцоо гаргаж УИХ-д мэдээлэх, үйл ажиллагааны хөдөлмөрт орсон асуудлуудаа санхүүжилтээр баталгаажуулах шаардлагатай байна, УИХ-ын гишүүн Д.Балдан-Очир Засгийн газрын эрх мэдлийг өргөтгөх, Засгийн газраас хэрэгжүүлэхээр төлөвлөж байгаа төслүүд дээр одоо гадаадад ажиллаж байгаа залуусаа ажиллуулах бодлого гаргаж хэрэгжүүлэх, Хөгжлийн банк байгуулах асуудлыг судалж үзэх, одоогийн мөрдөж байгаа эдийн засаг, санхүүгийн менежментийг эргэн харах, УИХ-ын гишүүн Занданшатар хариуцлагатай уул уурхай, малчдын хоршоог хөгжүүлэх асуудлыг бодлогоор дэмжих асуудлыг мөрийн хөтөлбөрт тусгах талаар санал хэлсэн.

Мөн УИХ-ын гишүүн С.Бямбацогт орон нутагт жижиг, дунд үйлдвэрлэлийг хөгжүүлэх асуудлыг хөтөлбөрт тусгаж өгөх, УИХ-ын гишүүн Ч.Улаан Монгол Улсын Засгийн газрын 2008-2012 оны үйл ажиллагааны хөтөлбөрийн төсөлд тусгагдсан асуудлуудыг хэрэгжүүлэхэд шаардагдах 30.0 триллион төгрөгийг нэмж санхүүжүүлэхэд эдийн засаг, санхүүгийн тэнцвэр яаж өөрчлөгдөх, өнөөгийн мөнгөний нийлүүлэлтээ арав дахин нэмэгдүүлж чадах эсэхийг тооцож үзэх, УИХ-ын гишүүн Раш газрын талаархи нэгдсэн бодлого эзэнгүй байгааг анхаарч газрын харилцааны асуудлыг тодорхой тусгаж Засгийн газрын бүтцэд газрын асуудал хариуцсан байгууллага буй болгох, УИХ-ын гишүүн Арвин мөрийн хөтөлбөрт тусгагдсан зарим асуудлууд хэрэгжих үндэслэл муутай байна. Тухайлбал 100000 айлын орон сууц нийслэлд барихаар төсөлд тусгасныг жишээ болгон тайлбарлаж ярьсан.

Төсвийн болон Эдийн засгийн байнгын хорооноос ажлын хэсэг гарч Монгол Улсын Засгийн газрын 2008-  2012 оны үйл ажиллагааны хөтөлбөрийн төсөлд тусгуулах талаар УИХ-ын гишүүдээс гаргасан саналыг судлан үзэж давхардлыг арилган найруулгын чанартай өөрчлөлтүүдийг хийж байнгын хорооны хамтарсан санал дүгнэлтэд оруулсан.

УИХ-ын эрхэм гишүүд ээ.

Монгол Улсын Засгийн газрын 2008-2012 оны үйл ажиллагааны хөтөлбөрийн төслийн талаар Төсвийн болон Эдийн засгийн байнгын хорооны хамтарсан хуралдаан дээр УИХ-ын гишүүдээс гаргасан саналыг дэмжсэн дэмжээгүйгээр нь ангилан байнгын хорооны хамтарсан дүгнэлтэд хавсаргасан болно.

Монгол Улсын Засгийн газрын 2008-2012 оны үйл ажиллагааны хөтөлбөрийн төслийн анхны хэлэлцүүлэг явуулсан талаар Төсвийн болон Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: Буд гишүүнд баярлалаа.

Хууль зүйн байнгын хорооны санал, дүгнэлтийг УИХ-ын гишүүн Бат-Эрдэнэ танилцуулна.

Бат-Эрдэнэ гишүүнийг индэрт урьж байна.

Б.Бат-Эрдэнэ: УИХ-ын дарга, эрхэм гишүүд ээ

Хууль зүйн байнгын хороо 2008 оны 11 дүгээр сарын 5-ны өдрийн хуралдаанаараа Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийн анхны хэлэлцүүлгийг хийлээ.

Уг тогтоолын төслийн Хууль зүйн байнгын хорооны эрхлэх асуудлын хүрээнд хамаарах Дөрөвдүгээр бүлгийн 4.1. Эрх зүйн бодлого, 4.2 Гэмт хэрэгтэй тэмцэх бодлого, 4.3. Хил хамгаалах бодлого, 4.4. Улсын бүртгэлийн нэгдсэн тогтолцоог бий болгож бэхжүүлэхтэй холбоотой хэсгийг хэлэлцэж, төслийн дээр дурдсан хэсгүүдийг хуралдаанд оролцсон гишүүд зарчмын хувьд дэмжиж байсан болно.

Байнгын хорооны хуралдаанаар УИХ-ын гишүүн Ж.Сүхбаатар төрийн аппаратын бүтцийн өөрчлөлтийг хийх захиргааны шинэтгэлийг эхлүүлэх, үүнтэй холбоотойгоор нутгийн өөрөө удирдах байгууллагын эрх мэдлийг дорвитой нэмэгдүүлэх улс төр – эрх зүйн цогц арга хэмжээ авах, УИХ-ын гишүүн Одбаяр эрх зүйн шинэтгэлийн хөтөлбөрийн хоёр дахь шатны ажлыг эхлүүлэх арга хэмжээг хөтөлбөрт хэмж, энэ хүрээнд хуулийн давхардал, хийдлийг арилгах, мөрдөж байгаа хуулиудад мониторинг хийх, УИХ-ын гишүүн Бат-Үүл Засгийн газраас оруулж ирж байгаа Монгол Улсын Засгийн газрын 2008-2012 оны үйл ажиллагааны хөтөлбөр гэдэг нэрийг нь Үндсэн хуультайгаа нийцүүлэх үүднээс Монгол Улсыг хөгжүүлэх 2008-2012 оны хөтөлбөр гэж өөрчлөх гэсэн саналыг тус тус гаргаж байсныг эрхэм гишүүд анхаарах нь зүйтэй гэж үзэж байсан.

Мөн Байнгын хорооны хуралдаанаас гишүүдээс гаргасан зарчмын зөрүүтэй санал тус бүрээр санал хураалт явуулж хуралдаанаар дэмжигдсэн саналуудыг нэгтгэн томьёолж та бүхэнд тараасан болно.

Төслийн 4.1. Эрх зүйн бодлого гэсэн хэсгийн 4 дэх заалт “Нийтийн эрх ашгийг хөндсөн томоохон хуулиудыг батлан гаргахдаа иргэдээр нээлттэй хэлэлцүүлж, санал авах журмыг нэвтрүүлнэ.” гэснийг хасах саналд УИХ-ын гишүүн Ж.Сүхбаатар, Төслийн 4.2. Гэмт хэрэгтэй тэмцэх бодлого гэсэн хэсэгт “Өвөр насныхныг уруу татах буюу бусад байдлаар орон гэргүй амьдрах нөхцөлд хүргэж уруу татсан иргэдэд захиргааны хариуцлага хүлээлгэх эрх зүйн зохицуулалт бий болгох” гэсэн заалт нэмэх саналд УИХ-ын гишүүн Б.Бат-Эрдэнэ нар тус тус цөөнх болсон.

УИХ-ын эрхэм гишүүд ээ

Монгол Улсын Засгийн газрын 2008-2012 оны үйл ажиллагааны хөтөлбөр батлах тухай УИХ-ын тогтоолын төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Д.Дэмбэрэл: Бат-Эрдэнэ гишүүнд баярлалаа.

Төрийн байгуулалтын байнгын хорооны санал, дүгнэлтийг УИХ-ын гишүүн Дондог танилцуулна. Дондог гишүүнийг индэрт урьж байна.

Д.Дондог: УИХ-ын дарга, эрхэм гишүүд ээ.

М онгол Улсын Засгийн газрын үйл ажиллагааны хөтөлбөр батлах тухай УИХ-ын тогтоолын төслийн хэлэлцэх эсэх асуудлыг УИХ-ын 2008 оны 11 дүгээр сарын 4-ний өдрийн нэгдсэн хуралдаанаар шийдвэрлэж анхны хэлэлцүүлэгт бэлтгүүлэхээр Байнгын хороодод шилжүүлсэн билээ.

Төрийн байгуулалтын байнгын хороо 2008 оны 11 дүгээр сарын 11-12-ны өдрүүдийн хуралдаанаараа дээрх тогтоолын төслийг анхны хэлэлцүүлэгт бэлтгэх асуудлыг хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна.

1. Байнгын хорооны хуралдаан дээр тогтоолын төсөлтэй холбогдуулж УИХ-ын гишүүдээс гаргасан зарчмын зөрүүтэй саналуудыг гаргаж хураалгаж Байнгын хорооноос дэмжсэн, дэмжээгүй болон цөөнх болсон гишүүдийн нэр зааж саналын томьёоллыг бэлтгэв.

2. УИХ дахь МАХН, Ардчилсан намын бүлгүүдээс хамтран гаргаж Төрийн байгуулалтын байнгын хороонд ирүүлсэн саналуудыг нэг бүрчлэн хураалгахад бүх санал хуралдаанд оролцсон гишүүдийн олонхийн дэмжлэгийг авлаа.

3. Байнгын хорооны хуралдаанд оролцсон гишүүд энэхүү тогтоолын төслийн анхны хэлэлцүүлгийг нэгдсэн хуралдаанаар хийхийг санал нэгтэй дэмжив.

УИХ-ын эрхэм гишүүд ээ.

Монгол Улсын Засгийн газрын үйл ажиллагааны хөтөлбөр батлах тухай УИХ-ын тогтоолын төслийг анхны хэлэлцүүлэгт бэлтгэсэн тухай Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.Анхаарал тавьсанд баярлалаа.

Д.Дэмбэрэл: Дондог гишүүнд баярлалаа.

Байнгын хороодын санал, дүгнэлттэй холбогдуулаад асуух асуулттай гишүүд байна уу. Асуух асуулттай гишүүн алга байна.

Ингээд асуух асуулттай гишүүд байхгүй байна. Санал хураалтыг маргааш явуулъя. Санал хураалттай холбогдуулаад, аргагүй дээ  4 жилийн хөтөлбөртэй холбогдуулаад гишүүд ихээхэн санал хэлсэн байгаа. 250-аад санал гарсан байна. Энэ саналыг өчигдрөөс хойш давхардлыг авч үзээд 139 санал гарсан байна.

Гэхдээ 139 саналыг би Байнгын хороодын дарга нар болон намын бүлгийн ахлагч нарт энэ 139 саналыг өнөөдөр одоо ингээд өгчихье. Та нар бүлэг бүлэг дээрээ, ялангуяа жишээлбэл Эрүүл мэндийн бодлого бүлэгт гээд ингээд хурааж байгаа энэ саналуудыг анхны орж ирсэнтэй нь харьцуулж сайн хараад 4 жилийн хөтөлбөрт үнэхээр тусгачихаар асуудал шүү гэсэн асуудлуудаа тунгаагаад санал хэлсэн гишүүдтэйгээ бас нэг сайн ярилцаач.

Энд зарчмын хувьд 4 жилд бидний хийх ажил үнэхээр байх ёстой. Жил, жилийн үндсэн чиглэлд орох зүйлүүд, төсвөөр шийдчих нэг баг, сумын тодорхой объект мэтийн зүйлүүд энд хэрэггүй. Тийм санал их явж байна, гишүүд тэрийгээ татах байх. 

Ингээд Байнгын хороодын дарга нар, намын бүлгийн ахлагч нар маргааш энэ санал хураалтын урд тал дээр энэ 139 саналыг дахиж авч үзээд тэгээд гишүүдийн санал хураахын урд тал дээр дахин тарааж саналаа хураая.

Өнөөдрийн чуулганы ажиллагааг үндсэнд нь энүүгээр дуусгая.

Энд нэг хуулийн, саяын бидний Үндсэн хуулийн цэцийн 8 дугаар дүгнэлтийн тухай Монгол Улсын хуулийн эцсийн найруулга дээр саналтай гишүүн байна уу, алга байна.

Эцсийн найруулгыг сонслоо.

Өнөөдрийн нэгдсэн хуралдааныг завсарлая. Баярлалаа гишүүдээ .

Маргааш 10 цагаас чуулганы хуралдаантай.

Соронзон хальснаас хянаж буулгасан:

Хуралдааны тэмдэглэл хөтлөгч

